
ETUMBA MONENE

KOLEKA OYO EBUNDÁMÁ

 Matondi, Ndeko Orman. Nkolo ápambola yo.

2 Mbote, baninga. Esengo mpenza kozala lisusu awa na
ntongo oyo, pe ekanamaki mpenza te, nabanzi, mpo na ngai
moko, pe nandimi mpenza ete ezali pe bongo mpo na losambo.
Pe nazalaki bobele kotanga, pe…Matondi, ndeko mwasi. Pe
emonanaki lokola ete Nkolo atie mwa eloko moko na motema na
ngai, ya koteya na Lingomba, pe nakanisaki ete ntango ekokaki
mpo na kosala yango. Pe sikawa, oyo…

3 Ntango nakómaki, na bongo, nayebaki te ete tokozala awa
mokolo ya lomingo oyo, nayebisaki ete nazali na—na Liteya
moko mpo na Lingomba. Pe, soki Nzambe alingi, nalingi koteya
Liteya yango mokolo ya Lomingo ekoya. Pe ekozua mpenza
mwa ntango molai, boye, ntango mosusu ekosila te liboso na
ngonga ya midi ná ndambo, ngonga moko sima na nzángá,
ntango mosusu, soki na ngonga wana. Ezali na motema na ngai
ntango molai, pe nakanisi ete nasengeli kotalisa na bato, mpo
na nini natikali kosala mosala mingi te kati na elanga. Nateyi
zinga-zinga na yango, kasi nayebi mpenza ete etikalá kotalisama
ndenge esengeli te. Na bongo nakanisi, soki Nkolo alingi, mokolo
ya lomingo ekoya, nalingi mpenza kozua ntango na ngai mpo na
kotalisa polele, ntina pe mpo na nini, pe kotalisa bino, kokokana
na Makomi, oyo ezali kosalema, bomoni, mpo na nini makambo
oyo nyonso. Mpamba te, ntango mosusu nakokende na mikili
mosusu to na esika moko boye se sima na yango. Nazali sikawa
kozela mpo náyeba ngámbo nini Akobenga ngai ete nákende.
Eleki…

4 Eleki pene na butumisato, to butumibale, babengaki ngai na
telefone pene na minwí; ezalaki mpo nábondela mpo na mwasi
moko oyo azalaki na lopitalo. Babengaki ngai, pe balobaki:
“Bondela.” Pe nabosani nkombo oyo bapesaki ngai, ete…
Balobaki ete azali moninga ya Madame James Bell, ndeko na
biso ya mwasi awa na losambo, ndeko mwasi ya moindo, mwasi
ya bosembo pe ya malamu mpenza. Nabanzi ete nkombo yango
ezalaki Shepherd, oyo bapesaki ngai. Na bongo, nalongwaki na
mbeto pe nafukamaki, pe—pe nayebisaki mwasi na ngai. Kolela
ya telefone, elamusaki ye. Pe nalobaki: “Tosengeli kobondela
mpo na Madame Shepherd, ndeko mwasi oyo abengi, azali
moninga ya Madame James Bell.” Na bongo tobondelaki mpo na
ye, pe tozongaki na mbeto.



2 LILOBA LILOBAMI

5 Na sima, na ba-ngonga ya zomi to zomi na moko, na mokolo
oyo elandaki, babengaki ngai lisusu. Ezalaki Billy. Pe alobaki,
ezalaki Madame Shepherd te, alobaki ete ezalaki nde Madame
Bell, ye moko, moninga ya Madame Bell te. “Ezalaki Madame
Bell, pe azali na lopitalo, azali kobela makasi.” Pe nakendeki
mbangu na lopitalo, kasi asilaki kokende. Nkolo autaki kobenga
Madame Bell, na Ndako.
6 Madame Bell azalaki ntango nyonso kosangana na biso
awa na losambo, mibu ebele. Mobali na ye, James, ná ngai,
tozaláká kosala elongo, ná tata na ngai, eleki mibu ebele, kuna,
tozaláká kokende…Tozaláká kozongisa ba-wagó, longwa na
Pennsylvanie kino na bibombelo ya Colgate, awa, eleki mibu
ebele, nabanzi eleki mibu ntuku misato, to koleka. Pe tolingaka
Ndekomwasi Bell. Azalaki motomalamumpenza.
7 Pe nayoki ete mpasi makasi ya vésicule bilaire ebetaki
ye, pe bango…Monganga na ye, oyo ayebaki likambo yango
malamu mpenza, azalaki libanda ya engumba na ntango yango.
Monganga moko ya sika nde ayaki kotala ye, pe—pe asengaki
ete básala ye lipaso nokinoki, kasi atikálá kobika na yango te.
Pe—pe azalaki…Nakanisi…Ndenge nayebeli likambo yango,
monganga na ye ya momesano alingaki kosenga li—lipaso yango
te, mpo azalaki nzoto monene pe vésicule bilaire na ye ezalaki
malamu te. Pe azalaki na bokono ya ba-reins, nakanisi, to eloko
moko na kati na yango, pe—pe Nkolo azalaki kosunga ye. Mpasi
yango ebetaki ye liboso, kasi Nkolo azalaki kobatela ye na yango,
mbala mingi. Kasi esalemi bobele ete…Ee, soki totali yango
malamu, tokoloba boye: Nzambe abengaki Ndekomwasi Bell, pe
lolengewana nde likambo yango esengelaki kozuelama, bomoni.
8 Pe ndenge oyo Ye azangaki…yango ekómaki epai na ngai,
ete nakanisaki ete ezalaki Madame…Elenge mwasi moko
Shepherd. Nayebaki Elenge mwasi Shepherd te. Mwasi yango
akoki kozala awa, na ntongo oyo, pe nakoki koyeba ye soki
namoni elongi na ye. Kasi, balobaki ete ezalaki Madame moko
Shepherd. Pe soki esalemaki mpenza bongo, ezali mpo ete soki
yango…Soki náyebaka ete Madame Bell moto azalaki kobela
bongo, ntango mosusu nalingaki kokende kuna pe kobondela
mbala moko mpo na ye. Na bongo, bomoni, yango, Nzambe
alingaki te ete tósala yango, ntango mosusu. Boye: “Toyebi ete
makambo nyonso oyo etambolaka elongompo na bolamu ya bato
oyo balingaka Nzambe.”
9 Pe nayebi mpenza ete Ndeko mwasi Bell alingaki Nkolo na
biso. Azalaki mwasi moko malamu. Sikawa, azalaki moko kati
na biso. Awa, tozalaka na bandelo ya kokabola mposo te. Libota
ya Nzambe ekataka bandelo ya kokabola mposo te. Tózala
motane, mwa mpembe, moyindo, to mosaka, ezali na ntina moko
te, mondele. Ézala soko nini, tozali bandeko mibali pe bandeko
basi kati na Klisto. Na bongo to—tolingaka ye. Pe tokozanga ye,
na tabernacle. Nakozanga mpenza “ba-amen” minene wana ya

Ndeko mwasi Bell, kuna na litúmu. Pe ntango tozalaki komema
ye na ndako, azalaki koloba na ntina naNkolo Yesu.
10 Pe soki nasosoli yango malamu, nauti koyeba yango kaka
kala mingi te, kasi nakanisi ete matánga na ye ekosalema awa na
losambo. [Ndeko Neville alobi: “Ezali bongo.”—N.D.E.] Mokolo
ya mibale oyo ékoya na [“Ngonga moko.”] ngonga moko sima na
zángá. Pe nakanisi ete yo ná ngai nde tokokamba milulu [“Ezali
bongo.”] ya matánga yango.
11 Kasi, lokola losambo, tozali na bolembu lokola moko azangi
na ntongo oyo, mpo na limemia epai na Ndeko na biso Bell,
tótelemamwamoke, wana togumbi mitó.
12 Nzambe ya bomoi, Oyo apesaka pe azuaka bomoi, ndenge
Yobo ya kala alobaki: “Nkolo apesi, pe Nkolo azui; Nkombo na
Nkolo ésanzolama.” Eleki mwa mibu, Otindaki Ndeko mwasi
Bell kati na biso, mpo ázala ndeko moyángelami elongo na
biso, kati na etóngá monene ya Nzambe. Pe totondi Yo mpo
na mpemela nyonso oyo ye azalaki liboso na biso, ndenge
alingaki koyemba pe kotatola, pe azalaki kotondisama mpenza
na Molimo na lolenge ete azalaki koganga pe kosepela. Pe
ayokelaki Nsango-malamu ya Yesu Klisto nsoni te, mpamba te,
mpo na ye, Yango ezalaki Nguya ya Nzambe mpo na lobiko.
Komona ndenge mibu na ye ezalaki kobakisama, pe ntango ezali
koya, oyo biso nyonso tosengeli kozongisa monoko. Pe Olongoli
ye kati na biso, na ntongo oyo, mpo ázala Liboso na Yo. Mpamba
te, ezali ya solo ete ntango tolongwaka awa, tozalaka nde Liboso
na Nzambe.
13 E Nzambe, totondi Yo mpo na nyonso. Tobondeli ete
Ópambola mobali na ye, moninga na ngai, James; mwana na ye
ya mobali, bana na ye ya basi, bango nyonso. Toyoki ete mwana
na ye ya mobali azali koya na mpepo uta na Allemagne, kati na
mapinga, kozonga awa,mpo na kopesa lokumu ya suka oyo akoki
kopesa, na mokili, na mama na ye oyo akei. Ndenge motema
ya elenge mobali yango ezali mpenza kolenga na ntongo oyo.
Nabondeli mpo na ye, Nkolo. Nzambe, pambola ye. Pambola
Jimmy, pe ndenge ye…Komona ndenge asalaka mosala kuna,
ba-ngonga ebele kolemba, mpo na kokokisa bosenga ya libota na
ye. Nabondeli ete libota monene yango ékabwana te, kasi likálo
ya libota ékabwana te kati naMbokawana, na ngámbomosusu.
14 Nkolo, tika ete tókanga sikawa bibundeli pe nkamba na
loketo, mwa makasi koleka, pe tókende sikawa na etumba, mpo
na kobunda wana tozangi moto moko kokokana na motango ya
póso eleki. Tobondeli Yo ete ósunga biso pe ópesa biso makasi,
pe ósunga biso wana tozali kokende liboso, pemokolomoko, tika
ete biso nyonso tósangana lisusu na ngámbo mosusu yango. Mpo
tosengi yango na Nkombo na Yesu. Amen.
15 Sikawa, tika ete elimo ya ndeko na biso ya mwasi oyo akei
épema na kimia. Nalingi koloba ete liteya ya matánga na—na ye

ekoteyama awa mokolo ya lomingo, to mokolo ya mibale, pe biso
toko…Moto nyonso oyo akolinga koya akoki koya. Nabanzi ete
Ndeko Neville nde azali na makambo babongisi. [Ndeko Neville
andimi—N.D.E.] Pe ozuaki yango. Sikawa, lelo, na…
16 Bomoni, bato bazali mingimpenza te. Soki kiti moko ezali na
esika moko boye, oyo bakoki komemela Ndeko mobali ná Ndeko
mwasi Slaughter kuna na suka. Nazuaki mbela na yo, Ndeko
mwasi Slaughter, pe nakendeki kobondela mpo na…Ndeko
mwasi Slaughter oyo mosusu, Ndeko mwasi Jean Slaughter oyo
azali na bokono oyo epesaka fievre, tularémie. Azali mpenza
kobela makasi, kasi tozali na elikya na Nzambe ete akoyoka
malamu.
17 Sikawa tolingi kotanga mwa Likomi. Pe nalingi mpenza
kopesa malakisi na ntongo oyo, kozua ntango na ngai, mpo
kobanda nazongaki, uta na Arizona, ee, mongongo na ngai ezui
mwa kokoso.
18 Pe sikawa, lomingo ekoya, bóbosana te, pe nakanisi ete Billy
asili kotinda ma—mayebisi yango na poste. Pe ekozala liyangani
moko ya mwa molai mpenza, tókobanza, boye boya mpenza na
ntango malamu oyo bokoki. Tolingi kobanda, mbala moko na
bangonga ya libwa na ndambo, to nalingi koloba, na ngonga
ya zomi. Pe ntango mosusu, bomikanisela, na ngonga moko to
moko…ntango mosusu, to na ngonga ya zomi na mibale na
ndambo, to na ngonga moko sima na nzanga, eloko moko ya
ndenge wana, ngonga misato to minei, to koleka, nakolinga
kozua, pe kozua bobele Makomi. Bómema ekomeli ná lokasa
na bino, pe bókoma yango. Soki motuna ezali, bótuna—bótuna
yango, bomoni, pe ntango mosusu tokoki kolimbola yango,
kosala oyo tokoki kosala mpo na kosunga.
19 Sikawa tótanga liboso mwa Makomi, sikawa. Nazali na
bisika misato na Biblia, oyo nakolinga kotánga. Pe moko na
yango ya liboso, soki bokolinga kokoma yango, pe soki bozali
na ekomeli, nalingi kosalela, na ntongo oyo, ba-nkomá ebele
oyo nako…to Makomi ebele, kútu, oyo nakolinga kolobela.
Ya liboso ekozala Petelo ya Liboso 5:8-10, Baefese 6:10-17, pe
Daniele 12:1-14. Sikawa, wana tozali kotanga, tokozua ntango
na biso.
20 Penepene na bato nyonso bafandi. Boye, mwa moke bazali
naino ya kotelema, kuna na suka pe na ngambo. Kasi tokomeka
kosala nokinoki mpo na kotika bino bóbima, bongo tokobondela
mpo na babeli.
21 Mwa elenge mwasi moko alali awa na ntongo oyo, azali
kobela makasi. Nayoki ete abelaki makasi, lobi eleki. Pe na—
nalingaki mpenza ete áyoka liboso, na ntongo oyo, liboso
nábondela mpo na ye. Pe nayebi na lolenge nini mwa mwasi
yango azali. Azali kobela makasi, kasi tozali na Tata moko

monene mpenza na Likolo Oyo asílá kolonga bokono nyonso,
koleka. Pe nazali na—na mwa…
22 Nasengaki na Madame Woods soki akoki kotanga yango,
kasi a—azalaki kotatabana mwamoke mpo na ko—kosala yango.
Lisolo moko ya zulunale, epai oyo monganga moko akamwaki
likambo yango mpenza. Nzokande, azalaki motioli ya lobiko
na nzoto kouta na Nzambe pe azalaki ata kopesa nzela te ete
moto moko álobela yango na kati ya biró na ye; ná infirmière na
ye pe, lokola. Na bongo, esalemaki ete, ayambaki mobeli moko
oyo azalaki na bokono ya cancer, cancer ya monene. Alingaki
kozala na eloko moko te ya kosala ná yango, boye atindaki ye
na lopitalo mosusu. Kuna pe balingaki kozala na eloko moko te
ya kosala ná yango, boye bazongisaki ye. Na bongo bango…Oh,
ezalaki likolo ya libéle, pe ekómaki na lolenge ya mabe mpenza.
Pe loposo nyonso esilaki koliama. Pe cancer yango, ekotaki na
kati ya libéle, kino na mipanzi. Nabanzi bozali kososola oyo
nalingi koloba.
23 Babengisaki moninga na biso, elenge monganga ya Norvège,
oyo azali elongo na biso na ntongo oyo.
24 Pe alengelaki bisalelo na ye nyonso, mpo alobaki ete ayebaki
ete—ete mwasi yango alingaki ete ye nde ápasola pe álongola
libéle yango. Pe mosala yango elingaki kobimisa makila mingi.
Pe—pe azalaki na ba-bande na ye nyonso, pe nyonso wana.
Infirmière abongisaki mwasi yango pe akotisaki ye na ndako
ya lipaso, na sima azongaki mpo na kozua bisalelo mpo na…
oyo monganga ná mosungi na ye basengelaki kosalela, mpo na
kolongola libéle yango. Na bongo, batiaki ba-esumé ná biloko
mosusu likolo na ye. Pe boye babandaki…
25 Ntango abandaki kobaluka, mobali na ye alingaki koyeba
soki akokaki kofanda na suka ya ndako yango mpo na
kobondela. Azalaki motei ya bosantu. Pe afandaki wana
pembeni na makolo ya mbeto, pe azalaki kobondela. Na ntembe
te, monganga yango asepelaki na yango mpenza te, boyebi,
ndenge ye azalaki na kati wana. Kasi lokola azalaki kotala te,
etungisaki ye te, ee: “Nabanzi ezalaki na yango mabe te; ako—
akosenzwa te.”
26 Boye wana afandaki, azalaki kobondela, mwa makelele
moko eyokanaki na kati ya ndako yango. Monganga abaluki
mpo ákende na…ná esalelo na ye, mpo ábanda kolongola
libéle yango. Alongolaki bande moko sima na mosusu. Ata
nzoloko moko ezalaki likolo na libéle yango te; ata nzoloko
moko te. Alobaki: “Yango—yango e…Yango etambolaka?” Pe
abandaki…Pe infirmière apesaki litatoli na ye. Bango mibale
bakendeki pe bakomi ba-pantekotiste, batondisami na Molimo
Mosantu, bazali kosalela Nkolo. Ata nzolokomoko te!
27 Monganga Holbrook atatolaki, ye moko, alobaki: “Miníti
moko liboso na yango, mwa—mwasi yango alalaki wana, ná

infirmière, ná cancer monene oyo evimbaki likolo na libéle na ye.
Pe miníti moko na sima, ata nzoloko moko te etikalaki na esika
oyo yango elongolamaki.” Oyo wana azali moko na minganga
na biso ya solosolo awa na Amerika. Alobaki ete andimisamaki
na mbala moko. Pe ye, nzokande, azalaki mosungi na losambo
moko. Bomoni?
28 Bomoni, bato bakanisaka ete losambo ezali esika moko oyo
bato bakendeke kaka, pe ezali: “Oh, bokendeke kuna mpo na
koyekola kokómamalamu, to elokomoko ya ndengewana.” Ezali
bongo te, moninga. Te. Nzambe azali Nzambe. Azali monene lelo
bobele ndenge Ye azaláká, akozaláká ntango nyonso. Pe Akozala
ntango nyonso ndengemoko. PeAzali…TolingakaYe kaka.
29 Sikawa, tolingi kotanga sikawa na Petelo ya Liboso, mokapo
ya 5, molongo ya 8 pe ya 10, mpo na kobanda.

Bomisenzela,…bolala mpongi te; motemeli na bino,
zabolo,…azali kotambola, nkosi konguluma, kolukaka
soko akolia nani:
Botemela ye ngwi…nakondima, boyeba ete mpasi na

motindo moko mpenza ezali kokómela bandeko na bino
na bipai mosusu na mokili.
Nde Nzambe na ngolu nyonso, ye oyo abiangi bino ete

bokota na nkembo na ye na seko kati na Yesu Klisto,
ye moko akokokisa bino, akolendisa bino, akopesa bino
makasi, esili bino koyoka mpasi mwa ntango moke.

30 Nzambe ásanzolama mpenza! Sikawa na Buku ya Baefese.
Tokolinga kofungola awa na Buku ya Baefese, mokapo ya 6, pe
tokolinga kotánga namolongo ya 10 kino ya 17, oyo nakomaki.

Na suka, bandeko bomikembisa kati na Nkolo pe na
makasi na nguya na ye.
Bolata molato mobimba na etumba na Nzambe ete

boyeba kotelema liboso na mayele na zabolo.
Zambi tozali kobunda na makila pe mosuni te, kasi na

bisika na lokumu pe na nguya pe namikonzi yamokili—
na mokili oyo na molili, pe na milimo mabe kati na
likolo.
Yango wana, bokamata molato mobimba na etumba

na Nzambe ete boyeba kotelema na mokolo na mabe,…
sima na kosala nyonso, kotelema naino.
Bongo botelema na loketo lokangami na sembo,…na

kolata boyengebene lokola ebóló makasi na ntolo;
Pe koselingwa na sapato namakolo lokola bantoma na

Nsango na kimia.
Pe na yango nyonso,…nguba na kondima, na yango

bokoki kozimisa mbanzi nyonso na móto na oyo mabe.

Bokamata ekoti ya lobiko pe mopanga na Molimo,
yango liloba na Nzambe:

31 Sikawa na Buku ya Danyele, nakolinga kotánga biteni
mosusu. Sikawa, Danyele mokapo ya 12. Nalingi kobanda na
molongo ya 1, pe nakotánga e—eteni ya molai mpenza, milongo
zomi na minei.

Na ntango yango…Mikaele, mokonzi monene oyo
mobateli na bato na yo, akotelema: ntango na bolozi
ekozala…lokola ezalaki te longwa na ebandeli na
mabota kino na ntango yango: nde na ntango yango bato
na yo bakobikisama, moto na moto oyo akomami na
mokanda.
Pe mingi na baoyo balali na kati na putulu na mokili

bakolamuka, pe bamosusu mpo na kozua bomoi ya
seko,…bamosusu mpo na koyoka nsoni pe botiolami
ya seko.
Pe baoyo bazali na mayele bakongenga lokola nkembo

na likolo; pe baoyo bateyaki—bateyaki bato mingi
boyengebene, bakongenga lokola minzoto seko na seko.
Nde yo, E Danyele, bomba ma—bomba ma…

mokanda, kino na eleko na suka: bato mingi bakopota
bipai na bipai, pe boyebi ekofuluka.
Na sima ngai, Danyele, natalaki pe tala, mibali

mosusu mibale batelemaki, …moko na libongo oyo pe
moko na yango…libongo yango na ebale.
Pe moko na bango alobelaki moto oyo alataki

molikani, oyo atelemaki na likolo na mai na ebale, ete,
Ekozala ntango molai boni kino suka na…bikamwiseli
oyo?
Pe nayokaki oyo elobaki moto yango alataki molikani

pe atelemaki na likolo na mai na ebale, atombolaki
loboko na ye yamobali pe loboko na ye yamwasi epai na
lola, pe alapi ndai na nkombo na ye oyo azali na bomoi
seko na seko ete, ekozala mpo na ntango moko, ntango
moko, pe ndambo na ntango; pe wana ekosila ye kobuka
nguya na bato na bulee,…makambo oyo makosila.

32 Nabanzi nakosuka kaka wana. Nalingi kozua motó ya liteya,
soki ekoki kobimisa motó ya liteya, uta na yango, mpo na kosuka
na koloba boye: Etumba Monene Koleka Oyo Ebundámá. Yango
nde nalingi kosalela lokola motó ya liteya.
33 Sikawa, ndenge esali ete názua oyo lokola motó ya liteya
ya ntongo oyo ezali: Touti kozonga; mibale to misato na
bayangeli na misolo, ya losambo awa, ná ngai moko, tozalaki na
Arizona. Pe tokendeki kuna, mpenza, mpo na kosala liyangani
na Phoenix, elongo na Ndeko Sharrit, na tabernacle na ye. Kasi
ntango namonaki ete nde—ndeko moko azalaki na engumba

yango, azalaki kosalamayangani na hema, ee, bongo namiyokaki
mwa kilo mpo na kosala liyangani moko. Nakanisaki ete ntango
mosusu nakosala yango mokolo ya lomingo sima na nzanga,
mpo moto moko te átungisama na ba-losambo na bango. Kasi,
namonaki ete azalaki pe kosala mayangani mokolo ya lomingo
sima na nzanga. Pe, natungisamaki mwa—mwa moke mpo na
kosala liyangani.
34 Na bongo biso bandeko, na esika ya kokóba mokolo
mobimba, lokola tozalaki na bokila, tokendeki na engumba,
pe tomilengelaki, pe tokendeki na mayangani ya Ndeko Allen.
Ndeko A. A. Allen azalaki na mayangani. Boye tokendeki na
mayangani yango, pe Ndeko Allen ateyaki liteya moko ya nguya.
Tolekisaki nta—ntango, ntango malamu, na koyoka Ndeko
Allen, koyoka ba—bayembi, pe nyonso wana, ndenge bazalaki
koyemba, pe koganga, pe ezalaki liyanganimokomalamu.
35 Na sima tomonaki, na nzela mobimba, loboko ya Nkolo.
Bisika nyonso tozalaki kokende, Nkolo Yesu azalaki kokutana
na biso. Pe ezalaka na eloko moko boye kozaláká kuna yo moko,
kuna na bisobe. Ezalaka na eloko moko boye na yango, ete
soki osilá kozala yo moko ndenge wana, ezalaka na eloko moko
oyo ebendaka yo. Yango nde, nabanzi, ezali ntina moko oyo
nalingaka bisika wana na libanda mosika. Okendeke mosika na
nguya yamoyini, ndenge ebele oyo tozalaka na yango awa.
36 Molimo mabe azangaka makoki mpenza ya kosala mabe,
soki azui eloko oyo akosala kati na yango te. Azali na…Boyebi
lisusu milimo mabe oyo babenganaki kati na Ebelé? Bazalaki
na…bazalaki na mposa ya kokoba kosala mabe, na bongo
bazalaki na mposa ya kokota kati na ba-ngulu. Boye, milimo
mabe basengelaka kozala na eloko moko oyo bakosala kati na
yango, moto oyo bakosala na nzela na ye.
37 Nzambe asalaka bongo, pe. Asengeli kozala na biso.
Atalelaka biso, mpo na kosala na nzela na biso.
38 Pe, wana tozalaki na mobembo yango, bato mingi bayaki ná
ba-ndoto. Pe Nkolo Yesu azangaki ata moke te kopesa ndimbola
oyo elongobani, pe ezalaki bobele yango, bobelempenza bongo.
39 Pe lisusu Azalaki malamu mpo na biso, kokamba biso epai
nyama ezalaki pe kolakisa biso esika yango ezalaki. Pe, boyebi,
kaka kozala kuna ndenge wana, ezali mpenza kitoko mingi.
Kofanda zingazinga, butu yango, pembeni na móto, mosika na
bato nyonso, na ntaka ya ba-kilometre na ba-kilometre na ba-
kilometre, pe kotala ndenge mó—móto ya molako ezali kobina-
bina pembeni namabanga. Pe, oh, ezalaki kitokomingimpenza!
40 Ndeko moko azalaki wana, azalaki na motungisi ná mwasi
na ye, oyo azalaki na…Eleki mibu mingi, mwasi yango
atombolaki motó kati na liyangani, epai oyo nazalaki na
liyangani. Nasengaki na bato ete bákoba kogumba mitó; molimo
mabe moko ezalaki wana, ezalaki kolinga kotika mwa—mwasi

moko te, na etumbelo. Pe mwasi yango, na kozanga limemia,
atombolaki motó ata bongo. Pe molimo yango etikaki mwasi
yango, na etumbelo, pe ekendeki epai na ye. Ekokisi pene na
mibu zomi na minei, pe mwasi yango akómá na mpasi makasi;
makasi mpenza, ata mayele ya bongó, na lolenge ete akómá
mpenza kosala makambo oyo ezali ata malamu te. Ndakisa,
atikaki mobali na ye moko, pe akendeki kobala mobali mosusu,
wana azalaki kobika na mobali na ye; alobaki ete ayebaki te
ete asalaki yango. Na boye ba—bamekaki kotala nzoto na ye
mpo na oyo…Babengaka yango nini, soki moto a…Bokono ya
kobosana? Yango…Oh! la la! ézala soko nkombo nini. Nabanzi
ezali bongo, monganga. Kasi ezalaki yango te. Ezalaki nde
molimo moko. Pe ye…Pe mwasi yango azalaki moninga na
ngai ya malamu. Kasi kobanda na mpokwa wana, akomaki
koyina ngai na nko. Na ntembe te, bokoki komona mpo na nini
ezalaki bongo.
41 Kasi na sima, ntango mobali na ye ayaki, pe tofukamaki na
kati ya ndako mpo na kobondela, na bongo Molimo Mosantu
akitaki. Likambo yango esilaki. Na sima, Amonanaki na mobali
na ye na butu wana, kati na ndoto. Ayaki lisusu na ndoto na
ye, akanisaki ete ezalaki liseki. Toyaki komona, ete ezalaki nde
eyano mpenza mpo na lobiko ya nzoto ya mwasi na ye. Molimo
Mosantu asalaki mpenza mosala!
42 Tokendeki kino na Tucson, ná Ndeko Norman ná bamosusu,
kuna pe Nkolo abandaki lisusu kosala makambo minene ya
nguya, pe komonisa makambo.
43 Na mpokwa moko, yango nde ememaki ngai na kokanisa
likambo oyo, nazalaki ya kotelema elongo na Ndeko Wood ná
Ndeko Sothman. Pe tozalaki…Ezalaki pene na ngonga ya zomi
ya butu, nazalaki kotala likolo na mapata, pe limemia moko ya
kokamwa eyaki likolo na ngai. Pe nalobaki: “Bótala! Mapinga
monene nyonso wana ya likolo!” Pe nalobaki: “Biloko nyonso
ezali na molongo oyo ebongi be.”
44 Pe Ndeko Wood alobaki: “Kotala minzoto mibale ya mike,
ezalaki mpenza pene, ete, ekómaki lokola pole.”
45 Nalobaki: “Kasi, oyebi, Ndeko Wood, kokokana na science,
kati na Lisanga ya minzoto wana, Lisanga Moke ya minzoto,
Lisanga Monene ya minzoto, na miso boye, minzoto yango
ekabwani ata na centimetre koleka pene na mitano te; kasi ezali
mosika moko na mosusu koleka ndenge biso tozali mosika na
yango. Pe soki ebandi koya awa na mabelé, ekosala, na mbangu
ya kilometre nkoto na nkoto na ngonga moko, ekosala mibu
nkama na nkama mpo na yango ékóma na mabelé.” Pe nalobaki:
“Kati na lisanga monene mobimba oyo, nzokande bayebisaka
biso ete ntango batalaka na talatála oyo batalelaka minzoto,
bakoki komona na ntaka ya mibu milió nkama na ntuku mibale
ya temps-lumiere, mosika mpenza na kati kuna; pe basanza

pe minzoto mosusu ezali kaka. Pe—pe, ata bongo, Nzambe nde
asalakimoko namoko na yango. PeAfandi kati-kati na yango.”
46 Nalobaki: “Na esika moko kuna, balakisaki ngai na mosapi,
mokolo moko na esika batalaka minzoto, zodiak; kobanda na
Mongondo, koleka na Eleko ya Cancer, pe kokita kino na oyo
ya suka, ezalaki nkosi, Leo nkosi. Boyei ya liboso ya Klisto, na
nzela na mongondo; boyei ya mibale, na nzela na Nkosi ya libota
na Yuda.” Pe nalobaki: “Nameki na makasi na ngai nyonso mpo
námóna zodiak yango, kasi nakoki komona yango te. Kasi, ata
bongo, ezali wana. Baoyo bayekolisámá, bayebi ete ezali wana.
Yobo amonaki yango. Bato bazaláká kotala yango. Na ntango
moko boye, ezaláká Biblia. Kasi na kati na ebele ya ba-milió
ya ba-miliar ya—ya mibu nyonso ya ba-année lumiere, Nzambe
afandi na kati-kati ya nyonso wana, pe Azali kotala na nse. Polo
azali kuna. Mama na ngai azali kuna, na esika moko boye, bazali
kotala na nse.”
47 Pe nakanisaki na ntina na molongo ya mapinga wana ya
likolo, ata moko te kati na yango ezali libanda ya esika na
yango. Moko na moko etosaka ntango na yango, na ndenge
ebongi be. Mapinga monene ya Nzambe! Nakanisaki na ntina na
basodá; na ndenge soki esalemi ete sanza elongwe na molongo
na yango, mokili ekozipama lisusu na mái, na mwa miníti
moke. Mokili ekokóma mpenza ndenge ezalaki ntango Nzambe
akanaki kosalela yango, mpo na kotia biso awa. “Ezalaki na
lolenge te, bobele mpamba, ná molili, pe mái ezalaki likolo
na etando na mokili.” Pe soki mokolo moko sanza elongwe
wana, likambo yango moko ekosalema lisusu. Ntango sanza
ekendeke mwa mosika na mabelé, mái emataka. Na ntango
ekitaka, elandaka mái. Ezali mapinga monene ya Nzambe.
Ntango nakanisaki na ntina na…yango lokolamapingamonene
ya Nzambe kuna…
48 Bongo, tokendeki kolala. Na sima nabandaki kokanisa ete
moko te kati na yango elongwaka na esika na yango. Nyonso
efandi na esika na yango. Pe soki moko na yango elongwe, ézala
esika nini, ezali mpo na ntina moko, pe ekobeta mokili oyo.
Tozali komona mbano na yango kaka sikawa, ndenge mosusu
kati na yango ekendeke na bisika mosusu. Ebetaka. Ebetaka
biloko nyonso.
49 Na bongo, nakanisaki, soki mapinga monene ya likolo,
ndenge wana, esengeli kotikala na esika na yango, mpo nyonso
ézala na molongó, boni boni mpo na mobulu ya mapinga ya
mokili oyo?Mpo, sokimoko ebimi namolongó, ekótisakamobulu
na mobimba na yango! Mwango mobimba ya Nzambe ekotaka
namobulu soki enamamoko ebimi namolongó. Tosengeli ntango
nyonso kosalamakasimpo na kobatelamolongó yaMolimo.
50 Pe nalingaki, mpo na Nzambe, na ntongo oyo, ete tótéya
likambo oyo na liyangani ya solosolo ya lobiko na nzoto, ete

tókoka kobatela eteni oyo…bato oyo tosangisi na ndako oyo na
ntongo ya lelo, kati na boyokani mpenza, na lolenge ete Molimo
Mosantu akotia enama moko moko ya Nzoto, oyo ezali awa na
ntongo oyo, kati na boyokani mpenza, kino lobiko ya molimo pe
ya nzoto ekosalema yango moko, soki bobele totikali na bisika
na biso.
51 Sikawa, ndenge nalobaki na ebandeli, mwasi oyo azalaki na
cancer oyo Docteur Holbrook alongolaki…alingaki kolongola.
Sikawa, Nzambe oyo akotisaki mwa makelele wana na lopitalo
wana, pe alongolaki cancer yango kozanga kotika ata nzoloko,
boyebi te ete Nzambe yango moko azali awa? [Losambo balobi:
“Amen.”—N.D.E.] Pe eloko bobele moko oyo Azali kozela, ezali
ete mapinga na Ye—na Ye bázua bisika na bango, lokola minzoto,
bázua esika yango.
52 Sikawa, boyebi, tosílá kozua bitumba sima na bitumba,
pe nsango ya bitumba? Pe soki mokili eumeli, tokozua lisusu
bitumbamingi koleka. Kasi boyébaka ete ba-nguya ezali mpenza
bobele mibale na mokili mobimba? Na bokeseni na biso nyonso
kati na bikólo, pe bokeseni kati na bamoko na bamosusu,
pe nyonso wana, yango nyonso esukaka bobele na ba-nguya
mibale. Ba-nguya ezali bobele mibale, pe bokonzi ezali bobele
mibale; ba-nguya mibale, pe bokonzi mibale. Nyonso oyo etikali,
mwa makambo ya mike-mike, ekangami na moko na ba-
nguya yango. Pe ba-nguya yango ezali nguya ya Nzambe pe
nguya ya Satana. Yango nde…Bitumba nyonso, mobulu nyonso,
makambo nyonso oyo esalemaka, ekonzamaka to na nguya ya
Nzambe to na nguya ya Satana, mpo yango nde ba-nguya bobele
mibale oyo ezalaka. Ezali nguya ya bomoi pe nguya ya liwa.
Sikawa, wana nde ba-nguya bobele mibale yango.
53 Pe Satana akoki bobele…Nguya na ye, oyo azali na yango,
ezalaka nguya yaNzambe oyo ebebisami. Ezali nguya ya solosolo
te. Ezali nguya ya Nzambe ya kobebisama, nyonso oyo Satana
azalaka na yango. Liwa ezali bobele bomoi oyo ebebisami.
Lokuta ezali bobele solo oyo elobamimabe. Bomoni? Ekobo ezali
li—likambo oyo basaleli mabe, likambo ya sembo basaleli mabe.
Bomoni? Nyonso oyo Satana azalaka na yango ezali eloko moko
oyo ebebisámi, kasi ezali nguya.
54 Pe, lelo, wana tofandi awa, pe nguya moko to mosusu nde
ekokonza biso. Boye, tóbengana oyo ya mabe. Tózua bisika na
biso lokola minzoto ya likolo.
55 Ndenge Biblia elobi: “Minzoto mikotelenganaka,” na
Buku na Yuda, “babimisaka makambo ya nsoni ndenge
mbonge ebimisaka fulufulu.” Kasi biso tolingi kozala minzoto
mikotelenganaka te; komituna soki oyo ezali malamu, komituna
soki oyo kuna ezali malamu, komituna soki ekosalema, komituna
soki…ekoki kosalema ndenge nini. Bótelengana te. Bózala
wana lokola minzoto oyo ya likolo, lokola sodá ya solosolo na

esika na ye ya mosala. Telema wana, na kondima! Bomoi pe
liwa.
56 Sikawa, mapinga, ntango mpenza mapinga moko, ekólo
moko emilengeli mpo na kokende kobundisa ekólo mosusu,
esengeli liboso kofanda pe kotala malamu ná mabe, pe soki
bazali na makoki ya kokende kobundisa ekólo yango to te.
Yesu nde ateyaki yango. Pe soki bato basali bongo, soki
bikólo bakolinga—bakolinga kofanda, kotelema pe kokanisa
makambo yango, ngámbo nyonso mibale, tolingaki lisusu kozala
na bitumba te.
57 Sikawa, tomoni ete, soki moto asali bongo te, soki bakonzi ya
mapinga ya ekólo bafandi liboso te,mpo na kotala pe koyeba soki
bazali kosala malamu, soki ba-ntina pe ba-mposa na bango ezali
malamu, pe soki bazali na makasi pe nguya oyo ekoki mpo na
kolongamapinga oyomosusu, boye, na ntembe te bakolonga te.
58 Wana nde esika Général Custer asalaki libunga na ye
oyo ememaki ye na liwa. Général Custer, na ndenge nasosoli,
azuaki mitindo ya léta, ete ákota na mboka ya ba-Sioux te,
mpo ezalaki eleko ya kosambela mpo na bango. Ezalaki eleko
ya kokumbamela. Bazalaki na feti. Kasi Custer alangwaki,
pe amilobelaki ete akosala yango kaka, ata bongo. Alingaki
kokatisa, ézalamitindo tomitindo te. Na bongo babetakimpenza
masasi na bato oyo bayebaki likambo te, babetaki bango masasi.
Nakanisi ezuaki bamosusu kati na bango. Bazalaki banóngi, oyo
bakendeki koluka bilei, mpo na koleisa ba—bato na bango wana
bazalaki kokumbamela. Pe Custer, ntango azalaki kokatisa,
amonaki bango, pe akanisaki ete bazalaki kolanda baoyo ya
ngambo na bango, bongo babetaki banóngi yango masasi. Pe
banóngi yango bakimaki, bazongaki. Basalaki nini? Bazuaki
bibundeli, pe bayaki. Pe wana ezalaki suka ya Général Custer,
mpo afandaki liboso te mpo na kokanisa.
59 Azalaki na likambo ya kosala kuna te. Epesamelaki ye
ndingisa ya kozala kuna te. Autaki kobengana ba-Indien longwa
na Ngámbo ya Esti, kino na Westi, ata bongo. Pe basalaki
boyokani, kasi abukaki boyokani yango. Pe ntango abukaki
boyokani yango, nde balongaki ye na etumba.
60 Na bongo, mapinga, liboso naino, ntango bazali komilengela
mpo na etumba, basengeli liboso kopona, ndambo na basodá.
Basengeli kolatisama mpo na kobunda. Basengeli koyekolisama
mpo na kobunda.
61 Pe nandimi ete etumba monene koleka oyo ebundámá, elingi
sikawa kobanda. Nandimi ete Nzambe azali kopona basodá na
Ye. Nandimi ete Azali kolatisa bango, koyekolisa bango. Pe
esika ya etumba ebongisami sikawa, ezali komilengela mpo na
kobanda.
62 Etumba monene ya liboso oyo ebundámá, ebandaki na
Likolo, ntango Mikaele ná Banje na Ye babundaki ná Lusufele

ná banje na ye. Ebandaki liboso, etumba ya liboso ebandaki na
Likolo. Boye, lisumu ebandaki namokili te, ebandaki naLikolo.
63 Na sima ebwakamaki longwa na Likolo, babenganaki yango
na Likolo, kino na mokili, pe ekweyaki likolo na bato. Boye
etumba ya banje, ekomi etumba ya bato. Pe Satana ayei mpo na
kobebisa bikelamo na Nzambe, oyo Nzambe akelaki mpo ézala
mpo na Ye moko. Ye, Satana, ayaki mpo na kobebisa yango.
Yango nde ezalaki mwango na ye, ezalaki ya kobebisa yango. Na
bongo etumba yango ebandaki awa na mokili, ebandaki kati na
biso, pe ezali konginda uta ntango wana.
64 Sikawa, liboso ete etumba nyonso ébanda mpenza, basengeli
liboso kopona esika ya kokutana, to esika oyo etumba yango
esengeli kobundama, esika oyo eponami.
65 Na Etumba ya Liboso ya Mokili Mobimba, etiamaki ndenge
wana, esika ya moto moko te ná bisika oyo bazalaki kobunda. Pe
basengelaki kozala na esika oyo baponi.
66 Ndakisa ntango Yisraele bakendeki kobundisa Bafilistia,
ngo—ngo—ngomba moko ezalaki na ngámbo moko na moko,
epai wapi bayanganaki. Na esika wana nde Goliata abimaki
pe abengaki mapinga ya Yisraele. Na esika wana nde Dawidi
akutanaki na ye, na lobwaku, ntango akatisaki mwa mái oyo
ezalaki kotiola katikati na ngomba mibale wana, alokotaki
mabanga wana.
67 Esengeli kozala na esika moko eponami. Pe na oyo, ezali na
e—esika moko mpo na ngambo nyonso mibale, esika ya moto
moko te, pe bakobunda wana, na esika yango. Bakozala kaka
te, moko azali kobunda awa, pe mosusu kuna, pe moko akimi
awa. Ezalaka na esika ya etumba epai oyo bakokutana mpo
na komeka ba-nguya na bango, epai mapinga moko na moko
emekaka makasi na yango liboso ya mapinga mosusu, esika
moko ya bokutani. Sikawa, bózanga (kososola) likambo oyo te.
68 Ntango etumba monene oyo ebandaki na mokili, esika
moko ya bokutani esengelaki kozala. Esika moko esengelaki
koponama mpo etumba yango ébanda, pe mpo etumba yango
énginda. Pe mabele ya etumba yango ebandaka kati na makanisi
ya moto. Kuna nde epai etumba yango ebandaka. Makanisi
ya moto nde eponamaki lokola esika ya etumba yango, epai
esengelaki kobanda, pe ezali mpo mikano ezuamaka uta na
makanisi, na motó. Sikawa, babandaki yango na ebongiseli
moko boye te. Babandaki yango na likambo ya mekaniki moko
boye te. Bisika yango ebándá wana ata moke te. Yango wana,
ebongiseli wana ekoki ata moke te, ata moke te kosala mosala
ya Nzambe, mpamba te mabele ya etumba, epai oyo osengeli
kokutana na monguna na yo, ezali kati na makanisi. Osengeli
kopona. Okokutana na yango.
69 Nalingi ete elengemwasi oyo, oyo azali kobela makasi, áyoka
mpenza likambo oyo, na bokebi nyonso.

70 Mikano ezuamaka na makanisi, na motó. Kuna nde Satana
akutanaka na bino, pe mikano ezuamaka, mpo Nzambe asálá
moto ndenge wana.
71 Sikawa, nayemaki (soki bokokaki kotala oyo nakomaki awa)
mwa kalati moko. Nazalaki na yango awa, kala mingi te, na…
etiamaki na etánda. Moto asálémá mpenza kaka lokola mbuma
ya blé. Ezali momboto. Pe moto azali momboto. Na nzoto, ozali
momboto ya tata pe mama na yo; pe bomoi eutaka epai ya tata,
mosuni eutaka epai ya mama. Boye, yango mibale, elongo, líki
ná ma—makila, esanganaka. Pe kati na cellule ya makila, bomoi
ezali. Pe kati na yango nde kokóla ebandaka, mpo na kosala
mwa—mwana. Sikawa, momboto nyonso ezalaka na mposo na
libanda; na kati eza mosuni; pe na kati ya mosuni nde ebótisele
ya bomoi. Ee, wana nde ndenge tosálémá. Tozali nzoto, elimo,
pe molimo. Na libanda, nzoto, mposo; na kati na yango, lisosoli
pe bongo na bongo, ezali elimo; pe na kati ya elimo, nde molimo
ezali. Pe molimo nde ekonzaka nyonso mosusu.
72 Sikoyo, ntango bokokóma na ndako, bófanda, pe bóyema
mwa mabungutulu misato. Bokomona ete nzoto ya libanda ezali
na biyokeli mitano, mpo na kokota na boyokani ná yango, ezali
bomóni, boyóki elengi, bomami, boyóki nsolo, boyóki. Yango nde
biyokeli mitano oyo ekonzaka nzoto ya moto.
73 Kati na nzoto, nde ezali elimo, pe elimo yango ekonzami
na makanisi, lisosoli, ekaniseli, mabanzo, pe bolingi. Yango nde
ekonzaka elimo.
74 Kasi, molimo ezali bobele na eyókeli moko. Molimo…
Oh, tósosola yango malamu. Molimo ezali na eyókeli moko, pe
eyókeli yango, oyo ekonzaka yango, ezali to kondima, to ntembe.
Yango mpenza. Pe balabala oyo ekendeke kuna ezali bobele
moko, ezali bonsomi ya kopona. Okoki koyamba ntembe to okoki
koyamba kondima, moko to mosusu, oyo olingi kosalela. Yango
wana, Satana abandaki na eteni ya motuya koleka, komema
molimo ya moto étia ntembe na Liloba na Nzambe. Nzambe
abandaki na eteni ya motuya koleka, ya kotia Liloba na Ye kati
namolimo yango. Yangompenza. Yango nde esalakamosala.
75 Soki losambo oyo, sasaipi mpenza, ekokaki komitiya esika
moko, pe kokangama esika moko na lolenge ete bato nyonso
bákóma na motema moko, ná elili ya ntembe moko te na esika
moko te, moto na bolembu moko te alingaki kozala katikati na
biso, na miníti mitano oyo elandi. Moto moko te awa alingaki
kozala na mposa ya Molimo Mosantu, kozanga ete ázua Yango,
soki bokokaki bobele kobongisa likambo moko wana. Sikawa,
kuna nde esika etumba ebandaka, mpenza na kati ya makanisi
na yo mpenza, soki olingi.
76 Sikawa bómikanisela, ezali likambo ya Science Chretienne
te, sikawa, elonga ya makanisi likolo na biloko oyo ekoki
kosimbama. Ezali te na…Makanisi eyambaka Bomoi, oyo ezali

Liloba na Nzambe, pe kuna nde epesaka Bomoi. Bobele likanisi
na yo nde esalaka yango te. Kasi, Liloba na Nzambe, oyo eleki na
nzela na likanisi na yo. Bomoni? Ezali likanisi te, ndenge Science
Chretienne ekómisaka yango, elónga ya makanisi likolo na eloko
ekelami. Te. Ezali yango te.
77 Kasi, makanisi na yo nde eyambaka Yango. Ekangaka Yango.
Eloko nini ekonzaka makanisi na yo? Molimo na yo. Pe molimo
na yo ekangaka Liloba na Nzambe, pe yango nde eloko oyo ezali
na Bomoi kati na Yango. Ekotisaka Bomoi kati na yo. Oh, ndeko!
Ntango yango esalemi, ntango Bomoi eleki na nzela yango, kino
kati na yo, Liloba na Nzambe ekomonisama na kati na yo. “Soko
bokoumela kati na Ngai, pe Maloba na Ngai kati na bino, na
bongo bósenga oyo bolingi pe ekopesamela bino.”
78 Na sima ekosala nini? Uta na kati ya motema, elingi koloba
elimo, uta wana ekokende, koleisa banzela nyonso. Kokoso na
likambo yango ezalaka ete, totelemi awa na kati ná ntembe
ebele, wana tozali komeka koyamba oyo ezali kuna na libanda.
Bosengeli kotika oyo wana; pe koleka na nzela wana ná Liloba
na Nzambe oyo ya solo, na sima nde ekobima, yango moko,
mbala moko. Ezali likambo oyo ezali na kati. Yango nde ezali
na motuya, kati nde.

Satana asalaka kobanda na kati.
79 Sikoyo, okoloba: “Nayibaka te. Namelaka masanga te.
Nasalakamakambowana te.” Etali yango na elokomoko te.
80 Bomoni, ezali nde likambo ya kati. Etali te ózala malamu
ndenge nini, ózala na bokóndé ndenge nini, ózala na bosembo
ndenge nini, makambo wana endimami. Kasi Yesu alobaki:
“Soki moto abotami mbala ya mibale te.” Bomoni? Likambo
moko esengeli kosalema na kati. Soki te, wana ezali eloko
omisaleli ya bokosi, mpamba te kuna na nse ya motema na yo,
ozali na mposa ya kosala yango ata bongo. Ekoki kozala eloko
ya bokosi te. Esengeli kozala eloko ya solosolo.
81 Pe nzela ezali bobele moko, oyo yango ekoki kolekela, ezali
na nzela na bonsomi ya kopona, mpo ékota na elimo, na nzela
ya makanisi na yo. “Lokola ekanisi moto na motena na ye, azali
bongo.” “Soki olobi na ngomba oyo ete: ‘Longwa,’ pe otii ntembe
na motema na yo te, kasi ondimi ete oyo olobi ekosalema, ekoki
kopesamela yo oyo olobi.” Bososoli yango? [Losambo balobi:
“Amen.”—N.D.E.] Yango mpenza. Bomoni? Yango nde mabele ya
etumba. Soki bokoki bobele kobanda liboso wana.
82 Tomitungisaka mingi na mposa ya komona makambo
ésalema. Tomitungisaka mingi na mposa ya kosala likambo
moko mpo na Nzambe. Elenge mwasi oyo azali te…
komitungisa, na ntembe te, komitungisa mpo na kobika. Azali
na mposa ya kozala malamu. Bato mosusu bazali awa, bazali
na mposa ya kozala malamu. Pe ntango toyokaka makambo
ya ndenge wana, lokola monganga wana, lisekwa ya bakufi,

makambo minene ya nguya oyo Nzambe na biso asalaki, na
bongo tokómaka komitungisa. Kasi likambo ezali ete, tomekaka
kolekela na nzela na biyokeli yango, mpo na kosimba eloko
moko awa; ndakisa, lisosoli.
83 Bato mingi, mbala mingi, balimbolaki Liloba mabe. Pe bato
basosolaki ngai mabe na likambo oyo, ya kobenga bato na
etumbelo. Nalobaki: “Nandimaka mpenza likambo ya kobenga
bato na etumbelo te,” elingi koloba te ete bosengeli kobenga bato
na etumbelo te.
84 Kasi moto akosimba loboko ya moninga, akoloba: “Oh,
Ndeko John, oyebi? Ngai na yo tozalá bazalani ntango nyonso
oyo. Yaka awa na etumbelo, fukama.” Azali kosala nini? Elingaki
kozala malamu soki názalaka na etánda moko awa, nakokaki
kolakisa bino eloko azosala. Azali koluka kosala kati na elimo
na ye, na nzela na bolingi. Oyowana esimbaka te. Oyowana ezali
nzela yango te. Ya solo, ezali yango te.
85 Ntango mosusu azali kosalela (nini?) ekaniseli, na nzela na
eyókeli ya elimo. “Oh, Ndeko John, ozalaki na mama moko
malamumpenza. Akúfá eleki ntangomolai.” Ekaniseli! Bomoni?
Bokoki kosala bongo te.
86 Esengeli koyela na nzela ya bonsomi ya kopona. Yo, yo moko,
tika Liloba na Nzambe…Ókoya te mpo mama na yo azáláká
mwasi malamu. Ókoya te mpo ozali mozalani malamu. Ókoya
mpo Nzambe nde abengi yo ete óya, pe oyambi Ye mpo na Liloba
na Ye. Liloba wana nde ezali na motuya nyonso. Liloba wana!
Soki okoki kolongola biloko nyonso na nzela, lisosoli mobimba,
biyokeli nyonso, pe kotika mpenza ete Liloba ékota, Liloba
yango ekobota oyo esengeli mpenza.
87 Awa, bomoni eloko oyo ezipi Yango? Bokoloba: “Ee, sikawa,”
bokoloba, “ee, makambo yango, lisosoli ná biyokeli, pe nyonso
wana, etali yango ata na eloko moko te, Ndeko Branham?” Na
ntembe te, etali yango. Kasi soki otiki ete Liloba ékota, pe ozipi
Yango na lisosoli, na ntangowanaEkoki kokola te; ekozala liloba
oyo etengami.
88 Bosila komonambumamalamu ya lisangumoko oyo elonami
na mabelé, pe mwa nzete ekwei likolo na yango? Ekokóla ya
koténgama. Mowiti nyonso, eloko nyonso oyo ekólaka, ekozala
bongo, mpo elokomoko ekangeli yango nzela.
89 Ee, yango nde likambo ya Kondima ya ba-Pantekotiste na
biso lelo. Totiká biloko ebele ékangela Yango nzela, Kondima oyo
bateyá biso, Molimo Mosantu oyo efandaka kati na biso. Topesá
nzela namakambo ebele, kotalelákamotomosusu.
90 Pe zabolo alukaka ntango nyonso kolakisa yombeba yamoto
moko, kasi alukaka kotika yo mosika na litatoli oyo ya solosolo
mpenza. Akolakisa yo, mbala mosusu, moto na bilongi mibale,
oyo azalaki komekola eloko moko. Moto yango asalaki yango te,
mpo azalaki nde komekola. Kasi soki euti na liziba oyo ya solo ya

Liloba na Nzambe: “Likolo pe nse ekoleka, kasi Liloba na Ngai
ekoki koleka te,” Esengeli kotikala wana.

Omoni yango, ndeko mwasi?
91 Esengeli koyambama na makanisi, na sima Endimami ná
motema. Bongo nde Liloba na Nzambe ekokóma likambo ya
solo, na bongo biyokeli nyonso ya elimo pe ya nzoto epetolami
mobimba na Molimo Mosantu. Na bongo eyókeli na yo ya
Nzambe, lisosoli na yo ya Nzambe, nyonso oyo ezali ya bosantu,
ékotiola kati na yo. Ntembe ezali esika moko te. Eloko moko
ekoki komata te.
92 Eloko moko te ekoki lisusu kozonga na ekaniseli, mpo
na koloba: “Ee, namikaniseli ete Mademoiselle Jones amekaki
kotiela Nzambe motema, ná Mademoiselle Songolo-pakala.
Mademoiselle Doe amekaki kotiela Nzambe motema mpo na
lobiko na nzoto, na ntango moko boye, kasi alongaki te.”
Bomoni?
93 Kasi soki nzela yango esukolami pe epetolami, pe etondisami
na Molimo Mosantu na kati, yango ekozonga ata na makanisi
te, etali te oyo Mademoiselle Jones azali pe nini asalaki. Ezali
likambo ya yo ná Nzambe, elongo, ná moto mosusu te, bobele
bino mibale. Yango mpenza. Etumba na yo yango wana. Boma ye
na ebandeli. Sukisa ye mbala moko. Etali te ntango boni okoki
koumisa etumba yango. Ezali nde, sukisa yango sasaipimpenza!
94 Soki oyei, pe obombi bikaniseli ná lisosoli yango, pe nyonso
wana, kokanisáká ete: “Ee, ntangomosusu nakolonga te. Ntango
mosusu ezali na yango solo te.” Bósalaka yango, atamoke te.
95 Bwaka nyonso mpembeni, fungola nzela, pe loba: “Nzambe,
Liloba na Yo ezali Seko solo, pe Ezali mpo na ngai. Soki
lingomba mobimba ekwei, soki mokili mobimba ekwei, ata
bongo ngai nakoki kokweya te, mpo nakamati Liloba na Yo.”
Etumba nde yango wana. Yango nde likambo.
96 Mpo na nini Nzambe na Nguya-nyonso akolinga kolongola
cancer na libéle ya mwasi, kazanga nzolóko, bongo átika mwana
moke álala wana pe ákufa? Te, misie.
97 Mwana mwasi moko ya moke ayaki awa, eumeli te, ya
école secondaire. Mama na ye abengaki ngai, alobaki: “Ndeko
Branham, mwana na ngai azali na bokono ya Hodgkin.” Ezali
cancer oyo esalemaka na matútú. Minganga bakataki eteni ya
mosuni na mpota oyo ezalaki na mongongo, batindaki yango, pe
ezalaki mpenza bokono ya Hodgkin.
98 Bongo alobaki: “Mpota oyo ekolanda, ekoki kozala na
motema na ye. Na ntango ekosalema, esili mpo na ye.” Alobaki:
“Azali te na…Ndenge ba-mpota yango ezali kosalema, atikali
ntango mosusu na sanza misato, ya bomoi.”
99 Mamayango alobaki: “Násala nini?Názongisa ye na kelasi?”

100 Alobaki: “Tika ye ákende, mpo ntango mosusu akokufa na
mbalakaka.” Pe alobaki: “Tika ye ákende, pe ábika lokola moto
nyonso, ndenge akokoka. Koyebisa ye eloko moko te na ntina
na yango.”

Boyemwasi yango alobaki na ngai: “Násala nini?”
101 Nalobaki: “Yaka na ye pe lekisa ye na molongo ya
mabondeli.” Pe nalobaki: “Yaka elongo na ye.” Namiyokaki mwa
ndenge mosusu.
102 Pe ntango mwa mwana mwasi yango ayaki, na ntongo
wana, ná mbebo nyonso ekómi bleu, na bipakola-pakola, ndenge
esalemaka na biteyelo yango. Pe—pe mwana yango ayaki.
Nayebaki te soki ekozala nani; oyo alingaki kobenga ngai na
telefone. Nasimbaki ye na loboko. Nalobaki: “Mbote, ndeko
mwasi.” Azalaki wana. Ezalaki ye. Kaka sima na mwa ntango,
nabwakaki miso epai ya mama na ye pe namonaki ete bango
nyonso mibale bazalaki na Nzambe te, bazalaki na Klisto te.
Nalobaki: “Ndenge nini bokoki kolikya kozua lobiko na nzoto
ná makambo ya boye? Bokolinga koyamba Yesu Klisto lokola
Mobikisi na bino moko?” Nalobaki: “Bokolinga koya na pisini
oyo mpo na kobatisama na Nkombo na Yesu Klisto mpo na
bolimbisi ya masumu na bino?”

Balobaki: “Tokosala yango.”
103 Oh, boyebi oyo esalemaki. Mwasi yango akoki kozala awa
na ntongo oyo. Mingi kati na bino bayebi likambo yango. Ndeko
Mike Egan, moko na bayangeli misolo awa, alandelaki likambo
yango. Eleki mibu minei to mitano. Bamemaki lisusu mwana
mwasi yango epai na monganga, bamonaki ata nzoloko moko ya
bokono ya Hodgkin kati na ye te.
104 Ezalaki nini? Bosengelaki kofungola nzela, liboso. Bosengeli
kotia Sodá yango, Molimo Mosantu, na mabele ya etumba, oyo
amemaka Liloba na Nzambe. Ye azali Liloba. Pe Atelemi wana,
boye eloko moko te ekopekisa Yango. Eloko moko te ekoki…
Banzela mosusu nyonso epetolami. Ezali lokola mombonda
ya kala oyo banzela na yango ekangami; soki otii móto na
kati, ekopanza yango. Yango nde likambo ná Baklisto ebele
oyo batombokaka, ezali mpo bapetolaka banzela malamu te,
bakendaka na mozindo kuna na kati te. Bosengeli kopetola
yango, lisosoli, ekaniseli, makanisi, kotia makambo nyonso
pembeni, pe kouta na kati kino libanda, na Liloba na Nzambe
oyo esangisami te, ete Ezali Solo.
105 Etali te soki bato nkoto zomi bakufi na ngámbo oyo, lelo,
ná elikia; bato nkoto zomi bakufi na ngámbo oyo kuna, lobi,
ná elikia; yango etali ngai te. Ngai nde moto yango. Ngai nde
nazali na elikya. Ngai nde nandimi yango. Pe tókomona kuna,
soki tolingaki kofungola banzela na biso na ntango wana, soki
tokokoka, mpo tómona yango. Tokomona moto oyo ná moto

wana, pe moto oyo ná moto wana, bato nkoto na nkoto, oyo
bazali kotatola.
106 Kasi zabolo akomeka kozonga mpenza. Bomoni, soki akoki
kozua nzela ya kokota, mpenza, akobulunganisa mampinga na
bino na ntango yango.
107 Soki ozali na biyokeli na yo, bomóni, boyóki elengi, bomami,
boyóki nsolo, pe boyóki, ezali malamu, kasi kotiela yango
motema te soki ezali na boyokani na Liloba te. Ezali malamu
mpenza, kasi, soki ezali na boyokani ná Liloba te, komeka
koyokela yango te. Sikawa, makanisi, lisosoli, bikaniseli,
mabanzo, ná bolingi, yango nyonso ezali malamu soki ezali na
boyokani ná Liloba. Kasi soki bolingi na yo ezali na boyokani ná
Liloba te, bwakisa yango. Okoya kopanza mombonda, na mbala
moko. Omoni? Soki lobanzo na yo ezali na boyokani ná Liloba te,
kende mosika na yango. Ya solo. Masini…Soki ekaniseli na yo,
soki makanisi na yo, soki lisosoli na yo, eloko nyonso, eyokani ná
Eloko oyo ezali na kati te, bwakisa yango.
108 Na ntango wana ozali na nini? Ozali na système solaire.
Aleluya! Ezali, Nzambe nde atiaki minzoto na molongo pe
alobaki: “Bózala wana kino ntango Nakobenga bino!” Batelemi
wana. Eloko moko te ekoningisa bango. Na ntango Nzambe
akoki kosimba moto na maboko na Ye, kino ákoka kopetola
biyokeli na ye, lisosoli, pe nyonso, kino ételema ná Nzambe sima
na yango, na molimo, molimo mabe moko te na mokili akoki
kokotisa ntembe kuna na kati. Ya solo.

Akoyawana pe akoloba: “Ozomiyokamalamu te.”
109 Ozali lisusu ata na lisosoli na yango te. Mombonda epetolami
mpenza, ékoganga: “Aleluya!” Suka ya mombonda ekomi
kopiolola: “Nkembo na Nzambe!” Engengi, na ntembe te, ekómi
mpenza peto ya peto, mpo Liloba na Nzambe ésala na nzela
na yango, Nguya na Nzambe. Bomoni? Yango nde likambo ya
motuya.
110 Mabele ya etumba na yo yango wana. Mabele ya etumba na
yo ezali awa na ebandeli, awa kati na elimo, kati na makanisi
na yo oyo efungwami. Ma—makanisi ezali ekuke ya elimo, ekuke
ya molimo, nde. Makanisi na yo efungwamaka pe eyambaka
molimo, to eboyaka molimo. Okoki kozala na mwa masosoli,
mwa mayóki, mwa komiyoka nzoto, biloko nyonso wana. Etali
yango na eloko moko te. Oyo wana ezali bobele mwa komiyoka
nzoto pe nyonso wana. Kasi mpo na makambo ya solosolo,
makanisi na yo nde efungolaka yango. Makanisi na yo, to
ekoyamba yango, to ekoboya yango. Ezali bongo, baninga.

Nzambe, tika etemoko te kati na bango ázanga yango.
111 Bomoni, ezali makanisi na yo nde efungolaka ekuke; to
ekangaka ekuke, pe eyokaka lisosoli na yo, eyokaka ekaniseli
na yo, eyokaka bolingi na yo. Kasi na ntango makanisi na
yo emikangi yango moko na makambo yango, pe etiki ete

Nzambe, Molimo ya Liloba na Ye, ékota, Ekobwaka libanda
biloko nyonso oyo etikali. Ntembe nyonso ekei. Kobanga nyonso
ekei. Komiyoka ntembe nyonso ekei. Koyoka mposa nyonso ekei.
Eloko moko etikali wana te bobele Liloba na Nzambe, pe Satana
akoki kobunda ná Yango te. Te, misie. Akoki kobunda ná Yango
te. Sikoyo, toyebi ete oyo wana ezali solo.

112 Bitumba yango engalaki bandá na ntango ya elanga na
Edene, etumba na kati ya makanisi ya moto. Satana nde
abandaki yango. Asalaki nini ntango akutanaki na Eva?
Awanganaki Liloba na Nzambe te, kasi abombaki Yango.
Akangaki mwa banzela mike awa na esika moko boye. Alobaki:
“Kasi ya solo Nzambe…” Genese 3:1. Bomoni? “Ya solo,
Nzambe, makambo nyonso oyo Ye—Ye—Ye alakaki…” Ayebaki
ete Liloba ezalaki solo. Kasi ayebaki ete akokaki koya kobundisa
Yango polele mbala moko te, na makelele ndenge wana, kasi a—
a—apakolaki Yango sukali.

113 Ndenge mama azaláká komelisa biso kisi, azaláká komeka
kotia mái ya malala na kati ya huile de ricin. Oh! la la! malamu
kutu komela huile de ricin oyo batii mai ya malala te! Oyo ezali
bokosi mpenza! Bomoni? Ye…Esengelaki na biso kolamukaka
na butu, pe akopesa biso mafuta ya makala, mpo na kosalisa
bokono ya mongóngó. Azalaki kotia mafuta ya makala, pe
kotia yango sukali; bomoni, na ndenge moko boye ya bokósi.
Kasi ezalaki mpenza kozikisa mongóngó, tóloba, ntango ezalaki
kokita, sima na sukali kosila.

114 Ee, ezalaka nde bongo, moninga. Satana amekaka ko—
kozala na bokósi moko mpo na yango. Amekaka kolakisa yo
eloko moko ya malamu koleka, nzela moko ya pete koleka,
mwango moko ya malamu koleka. Kasi ezali na mwango ya
malamu koleka te oyo Nzambe apesaki na ebandeli, Liloba na
Ye. Simba Liloba yango makasi. Kangama na Yango. Tika Yango
ékanga yo. Tikala wana ná Yango. Yango nde—yango nde mama
na likambo.

115 Etumba engindaki ntango Eva afungolaki makanisi na ye,
mpo na koyoka lobanzo na ye. Yango nde mombonda oyo yango
ekotelaki. Yango nde—nde nzela oyo yango ekitelaki, lobanzo na
ye. Ye, na elimo na ye, abanzaki.

116 Miso na ye ezalaki komona. Amonaki nyoka. Azalaki kitoko,
bonzenga, mosika mingi koleka mobali na ye moko. Azalaki
nyama oyo alekaki banyama nyonso ya elanga na mayele mabe,
pe ntango mosusu azalaki mobali kitoko koleka mobali na
ye. Azalaki komonana lokola nyama oyo azalaki na kimobali
mpenza ndenge atelemaki wana. Azalaki mpenza engambe!
Pe azalaki komeka koyebisa ye ndenge likambo yango ezalaki
mpenza na motuya.

117 Pe likambo ya liboso oyo asalaki, afungolaki makanisi na ye.
Pe na ntango asalaki yango,mabanzo ya bomoto esimbaki yango.
“Ee, wana elingaki kozala mpenza nsái te?”
118 Yango nde eloko asalaka epai na mwasi lelo. Mwasi moko
ná mwa mobali na ye moko ya malamu, akomona engambe ya
mobali moko oyo azali komonana mobali mpenza. Mobali yango
akoluka kofungola nzela ya mabanzo. Bobosana te, wana ezali
nde Satana. Ezali zabolo. To pe, na ngámbo moko to mosusu,
mobali epai na mwasi, mwasi epai na mobali, moko to mosusu.
Asalaka nini? Asalelaka nguya ya mabanzo, lisosoli wana to
elokomoko bongo, akobanda kokotela na nzela yango.
119 Kasi pesa Liloba na Nzambe esika ya liboso. Moto akoki ata
te kokóma na…Akoki kosala lisumu te…Aleluya! Yango oyo.
Eyeli ngai, sika sikoyo. Moto akoki kosala lisumu te soki abwaki
liboso Liloba na Nzambe pembeni te. Akoki ata kosala lisumu
te, elingi koloba “kozanga kondima,” kino ábwaka naino Liloba
naNzambe, Bozali yaNzambe, akoki kosala lisumu te.
120 Eva akokaki kosala lisumu te, liboso átia Liloba na Nzambe
pembeni, afungolaki nzela na ye ya mabanzo kati na elimo na
ye, pe abandi kobanza-banza. “Ee, ya solo. Mobali na ngai naino
ayebísá ngai makambo oyo te, kasi nandimi ete yo…Ayebisaki
ngai ete nasengeli kosala yango te, kasi, oyebi, okómisi yango
mpenza solo pe polele mpenza. Na—nandimi ete ekozala kitoko
mpenza, mpo ozali kokómisa yangompenza polele mpo na ngai.”
Bomoni, wana nde ezalaki etumba ya liboso. Pe, na nzela na
etumba wana, nde bitumba nyonso mosusu eutaki. Pe kosopana
ya makila nyonso oyo esílá kosalema, eutaki se wana na Edene.
Azangaki kondima Liloba na Nzambe.
121 Pe soki mwa iota moko ya Liloba na Nzambe oyo
endimamaki te, ebotaki mobulu nyonso oyo, tokozonga ndenge
nini, soki tozangi kondima Liloba? Bokoki kosala yango
te. Esengeli kokanga makambo nyonso mosusu oyo, lisosoli,
bikaniseli, pe koloba…mabanzo, ná makambo nyonso mosusu
wana. “Tozali kokweisamabanzo.” Tobanzaka na ntina na yango
ata moke te, eloko moko te.
122 Tondimaka Liloba bobele mpo “Nzambe alobaki bongo,” pe
etii boyokani kati na yo ná Nzambe. Banzela nyonso efungwami
kati na yo ná Nzambe, na ntango yango.
123 Yango nde etumba, ndelo-ya-etumba, ya liboso mpenza.
Tósalela bondóki ya calibre .22 te; tozua nde—nde bombe
atomike. Tósala mosala na ndenge esengeli. Tózua bombe
atomike ya Nzambe. “Ezali nini, Ndeko Branham?” K-o-n-d-
i-m-a na Liloba na Ye. Yango nde bombe atomike ya Nzambe.
Epanzaka bokono pe milimo mabe, ngámbo na ngámbo. E—
elimwisaka bango. Ekabolaka…Oh, ezali…Yango ebomaka
mpenza. Epanzaka nyonso oyo ezangi bosantu. Na ntango bombe
wana ya kondima ekwei kuna na kati, ná Liloba na Nzambe

sima na yango, epanzaka milimo mabe nyonso, bokono nyonso,
maládi nyonso.
124 Okoloba: “Ezali ya solo, Ndeko Branham? Boye, mpo na nini
esalaka epai na bamoko, kasi epai na bamosusu te?”
125 Ezali nde likambo ya nzela yango. Okoki kobwaka miso
libanda pe komona yango. Kasi osengeli kozala na yango na kati
awa, kotala na ngámbo oyo. Na libanda kuna te, ókotala na kati;
osengeli kozala na kati nde, ókotala libanda. Bomoni? Okoki
koyela na nzela ya mabanzo te. Okoki koyela nzela ya biloko
mosusu wana te. Osengeli koyela mpenza nzela ya Nzambe mpo
na yango, mbala moko kati na elimo. Pe okosala yango ndenge
nini? Nzela ya suka ezali nini?
126 Ekobanz-…kino kuna. Okoloba, biyokeli: “Oh, na—nakoki
komama yango. Iyo, ezali wana. Ah-ha. Oh, na—nakoki koyoka
nsolo na yango, to eloko moko bongo. Biloko yango ezali wana.
Iyo.” Eloko oyo elandi, ókobanza: “Ee, emonani lokola ete
asengeli koyeba likambo azolobela. Monganga alobi ete nakoki
kobika te. Esengeli kozala bongo.” Omoni, bobele esika wana
mpenza nde ozali—ozali na libunga. Zabolo nde atelemi wana.
Zabolo nde azali kokotisa makambo yango kati na yo. Kondima
yango te.
127 “Aleluya! Liloba na Nzambe elobi ete nako…‘Likolo na
makambo nyonso, nakolinga ete ózala na nzoto kolongono.’ Ya
solo.” Ndenge nini okoki kozala sodá ya solosolo libanda kuna?
Omoni: “‘Nalingi ete ózala na nzoto kolongono.’”
128 Yango wana, se wana mpenza, banzela yango. Ofungoli
yango ndempenza. Kozunguluka yango kaka te.
129 Bongo soki Satana akoki kolekela wana, koleka na nzela na
lisosoli pe na bilokomosusu nyonsowana, na sima akiti kino awa
na suka ya elimo, na kati ya makanisi. Sikawa, soki kaka akoki
komema yo…Okotikaláká te—okotikaláká te kotala moko na
makambo wana kino ete ópesa ye liboso nzela ya kokota awa.
Osengeli kopesa ye nzela ya kokota. Na bongo ntango akoti,
azui bokonzi. Na bongo akosala nini? Abandi kosalela lisosoli.
Abandi kosalela oyo, abandi kosalela mombonda oyo. Ezali nini?
Bomóni, boyóki elengi, komama, boyóki nsolo, boyóki; makanisi,
lisosoli, ekaniseli, mabanzo, bolingi. Abandi kosalela banzela
mike nyonso wana, na ntango nyonso oyo akokoka kokota, likolo
na oyo awa. Asengeli liboso kokota na makanisi na yo, pe yo
osengeli koyamba yango. Ekoki…Bóyoka. Ekoki kobundisa yo,
kasi ekoki kozua yo te kino ete yo óyamba yango.
130 Ntango Satana apusanaki pembeni na Eva, alobaki: “Oyebi,
mbuma yango ezali elengi.” Atelemaki mpo na mwa ngonga. Oh,
ezali na ngongawana nde asalaki libunga, ntango atelemakimpo
na mwa ngonga.
131 Kotelema mpo na eloko moko te. Ozali na Nsango. Yesu azali
na bomoi. Nzambe azali Mobikisi na bokono. Yango nde Nsango.

Kotelema mpo na eloko moko te, mpo na mabanzo te, mpo na
eloko mosusu te.
132 Kasi ye atelemaki mpo na mwa ngonga. Na ntango wana nde
Satana akotaki mbala moko na makanisi na ye. Alobaki: “Ee,
ezali koyokana malamu.” Oh, kosala bongo te. Zua bobele oyo
Nzambe alobi.
133 Abraham, bongo soki átelemaka mpo na kobanza-banza,
ntango Ayebisaki ye ete akobota mwana na nzela na Sara, wana
azalaki na mibu ntuku motoba na mitano pe ye na mibu ntuku
nsambo na mitano? Pe ntango akómaki na mibu mokama, pe
ye mwasi akómaki—akómaki na mibu ntuku libwa, ye, a—a—
azalaki kaka kotatola ete Liloba na Nzambe ezalaki solo. Pe
azalaki kobenga biloko oyo ezalaki te lokola ete ezalaki. Bomoni?
Ye…Ata elikya, elikya ezalaki? Asalelaki ata elikya te.
134 “Ee,” okoloba, “nazolikya ete nakoki kobika. Nazolikya ete
nakokóma malamu. Nazolikya ete nakozua Molimo Mosantu.
Nazolikya ete nazali Moklisto. Nazolikya ete nakosala boye.”
Ozali na ntina na yango te.
135 Abraham atalaki yango ata moke te. Amen. “Atako azalaki
na eloko ya kopesa ye elikya te, akobaki kondima Liloba na
Nzambe.” Kondima ekendeke mosika koleka elikia. Kondima
eutaka awa, na kati. Kondima eutaka awa.
136 Akotaka ndenge nini? Na nzela na makanisi oyo, e—ekuke
oyo, esika ya etumba ezali nde kuna.
137 Sikawa, ntango obongami mpo na etumba! Sikawa, zabolo
afandi mpenza na motema moko moko, na ntongo oyo. Afandi
na motema ya mwana mwasi oyo. Afandi na mitema na bino.
Afandi na zingazinga nyonso wana. Azali koloba: “Oh, namoná
yo komeka liboso. Nayoká yango liboso.”
138 Bengana ye. Esili. Bengana ye. Biblia elobi nini awa, makomi
na biso? “Bengana ye.” Ya solo. “Bengana ye.” Toyekolisami.
139 Nakanisaka: “Likambo nini na biso batei?”Namitunaka soki
boyekoli ya ndenge nini oyo biso tozuaki.
140 Nzambe azali koyekolisa biso mosala mpo na etumba
monene oyo. Matai 24 elobi kuna, ná Danyele 12 pe, elobi:
“Ntango na bolozi ekozala, lokola naino ezalaki te longwa na
ebandeli namokili.” Pe tozali kobika na ntango yango, na ntango
oyo boyebi, kelasi, pe nyonso wana, esili kotia Liloba na Nzambe
nkaká, pe ekoti kino na kati ya mabanzo pe bongo na bongo.
Etumba yango ezali sikawa. Nani akotelema ngwi? Aleluya!
Etumba elingi kobanda. Tobongami mpo na etumba. Bótala
ndenge monguna na biso azali monene.
141 Nani akozala lokola Dawidi? Alobaki: “Botelemi pe botiki
ete esúte ya Mofilistia wana átia ntembe na mapinga ya Nzambe
na bomoi? Ngai nakokende kobundisa ye.” Amen. Nzambe azali
na mposa ya mibali pe basi, na ntongo oyo, baoyo bakoki

kotelema pe koloba: “Nakozua Nkolo na Maloba na Ye.” Amen.
Etali te eloko nini esimbi te, esika nini oyo ná oyo wana, pe
eloko nini songolo wana asalaki. Etali yango na eloko moko te.
Bino ba-Saulo, pe bamosusu, soki bozali kobanga ye, bózonga
na esika oyo ya bino. Kasi, mapinga ya Nzambe ezali kokende
liboso, amen; bato na lokumu, bato na—na—na kondima, bato
na nguya, bato na bososoli. Bazali na ntina ya kozala mayele
mingi te. Bazali na ntina ya kozala baoyo batángá te. Basengeli
nde kozala banzela yango. Nzambe azuaka nde banzela mike
mike wana.
142 Atelemaki mpo na mwa ngonga moke, mpo na kobanza-
banza, alobaki: “Ee, sikawa, totala naino.” Ee, lokola, bongo
soki…
143 Elenge mwasi oyo, na ntongo oyo, na ntembe te monganga
ayebisaki ye, akómi pene na suka ya mobembo: “Eloko moko
ya kosala ezali te.” Ee, sikawa, oyo wana nde monganga yango.
Nakweisi ye te. Moto yango azali moto ya science. Amoni ete
bokono yango elongi nzoto ya mwana yango. Elekeli ye na
nyonso. Azali na nkisi oyo ekosilisa yango te.
144 Cancer wana pe ezalaki kolonga mwasi wana; na ntembe te,
liwa esilaki kolonga bebe wana; kasi Kapiténi Mokonzi na biso,
aleluya, ya mapinga monene oyo, Azali lisekwa pe Bomoi. Eloko
moko te ekoki kolonga Ye. Aleluya!
145 Ba-bongó ya mapinga ezalaka nde na ba-kapiténi na yango,
mayele. Rommel, na Allemagne, azalaki bongó ya Allemagne;
Hitler te. Rommel! Ya solo. Eisenhower! Basodá! Patton! Mibali
oyo bazalaki na liboso ya etumba, yango etalelaka ndenge
nini bango bazalaki kopesa mitindo. Bólanda kapiténi na bino,
soki azali générale oyo alongobani. Soki alongobani, soki azali
générale ná minzoto minei, soki asílá kotalisa makoki na ye,
soki asílá kotalisama ete alongobani, bólanda ye. Atako ekoki
komonana lokola malamu te, mpo na bino, bókende na etumba.
Bósala ndenge ayebisi bino.
146 Aleluya! Tozali na Generale ya minzoto mitano, ekomamaka
Y-e-s-u [Na Anglais: J-e-s-u-s—N.D.T.], Alatisi biso minzoto
mitano, k-o-n-d-i-m-a [Na Anglais: f-a-i-t-h]. Akwéyá na
etumba ata moko te. Aleluya! Alóngá liwa, ewélo pe nkunda.
Bólongola milimo mabe na nzela. Ye nde Kapiténi monene
Mokonzi. Na bongo, zabolo akoki ata kopikampéndé te.
147 Etumba monene koleka oyo ebundámá, ezali kolengelama
sikawa. Ya solo mpenza. Oh! Aleluya!
148 Wana ekanisi ngai yango! Wana natelamaki pe natali Ye
kosala makambo, komona Ye komonisa makambo, kofungola
makambo, koloba: “Ekozala ndenge oyo pe ndenge oyo kuna,” pe
yango wana! Oh, tala sima awa, pe okoloba: “Kapiténi monene
oyo nde nani?” Oh, natalaka sima te mpo na komona soki ezali
Docteur Songolo-pakala. Namonaka nde oyo Kapiténi alobi.

“Azali Kapiténi ya lobiko na biso.” Aleluya! Lobiko ezali nini?
Lisiko! Nkembo! “Azali Kapiténi ya lisiko na biso.”
149 Ngonga mpenza ya kobanda etumba ebelemi. Aleluya! Sodá,
ná bibundeli ezali kongenga, bendele ezali kopepa! Kondima
ná ntembe ebelemi mpo na etumba, na kati ya tabernacle oyo,
na ntongo oyo; ntembe na ngámbo moko, kondima na ngámbo
mosusu. Basodá, bótelema na esika na bino ya mosala. Aleluya!
Kapiténi na biso, Monzoto na Ntongo, azali kokamba. Azóngaka
sima ata moke te. Ye ayebi (soki moke te) liloba oyo kozónga
sima. Azali na ntina ya kozónga sima te. Amen. Ya solo.
150 Etumba monene koleka oyo ebundámá, ezali kobundama
awa sika-sikawa, iyo, misie, kati na bomoi pe liwa, kati na
bokono pe bokolongono ya nzoto, kati na kondima pe ntembe,
oh! la lá! kati na bonsomi pe boómbo. Etumba ezali kokóba!
Bóngalisa makongá na bino, basodá. Bóngengisa bibundeli.
Nzambe azali kolengela basodá na Ye. Amen. Nzambe apakolaka
mapinga na Ye.
151 Amerika elatisaka basodá na bango sokoto ya malamu
koleka oyo bakoki kozala na yango: bikoti ya bibende, pe
bibundeli, ná nyonso oyo bazali na yango, makalo ya bibende,
nyonso oyo batambolaka na yango.
152 Nzambe alatisaka mapinga na Ye. Aleluya! Tosalelaka
bisalelo ya ndenge nini? Molimo ya Mopanga, Liloba na
Nzambe! Amen! “Liloba na Nzambe ezali na mopotu koleka
mipanga nyonso ya mino mibale,” Baebele 4, “ezali kokota kino
na mokuwa, kino na ma—mafuta ya mokuwa, Esosolaka ata
makambo oyo ezali na kati na makanisi.” Liloba na Nzambe!
Kondima Liloba na Ye, lolenge wana nde Nzambe alatisaka
bibundeli.
153 Yango nde eloko oyo Apesáká Eva ámilatisa ná yango.
Pe abebisaki ebundeli na ye. Asalaki yango ndenge nini? Na
kofungoláká makanisi na ye na kobanza. Babanzaka ná Liloba
naNzambe te. Ezali na eloko ya kobanza te. Bino…Ezali bobele
Liloba na Nzambe. Ezali na—ezali na ntembe ata moke te kati na
Yango. Ezali likambo ya kobanza te ná Yango. Ezali Liloba na
Nzambe. Yango ekati likambo. Esili. Yango ekati likambo mpo
na libela.
154 Omoni eloko nalingi koloba, molingami? [Ndeko mwasi oyo
azali kobela alobi: “Amen.”—N.D.E.] Ezali Liloba na Nzambe.
Nzambe alakaki yango. Nzambe nde alobaki bongo.
155 Balobaki na Abraham: “Ndenge nini oyebi ete okobota
mwana yango?”

“Nzambe alobaki bongo.” Ekataki likambo.
“Kasi, mpo na nini ozui ye te?”

156 “Nayebi ntango nini nakozua ye te, kasi nakozua ye. Nzambe
alobaki bongo. Yango ekopekisa ngai atamoke te.”Abenga-…

157 “Mpo na nini ozongi na yo epai na bino te, esika oútá?”
158 “Esengeli ete názala moleki nzela pe mopaya kati na mboka
oyo.” Amen!…?…“Nzambe apesi elaka. Nzambe akopesa
mwana yango namboka oyo Atindi ngai.” Aleluya!
159 Nzambe akobikisa yo kati na bonzinganzinga oyo ya Molimo
Mosantu, epai Atindi yo. Nzambe akopesa yo yango. Yo ndima
yango kaka. Amen. Fungola banzela wana ya elimo pe ya nzoto,
biyokeli, ná lisosoli, pe tika ete Maloba na Nzambe ékota liboso,
ékonzamakanisi yango. Yango nde esika ya etumba.
160 Ezali te koloba: “Ee, soki nakoki koyoka yango, soki nakoki
koyoka nkembo ya Nzambe kokita! Oh!” Etali yango na likambo
moko te; na eloko moko te.
161 Fungola makanisi yango. Yango nde esika ya etumba. Kuna
nde esika etumba ebandaka mpenza, awa na molongo ya liboso,
makanisi na yo. Fungola yango, pe loba: “Ngai…Ntembe
nyonso, natii ntembe na ba-ntembe na ngai.” Amen. “Nazali
kotia ntembe na ba-ntembe na ngai sikawa. Nazali kondima
Liloba na Nzambe. Ngai oyo nayei, Satana.” Likambo moko
elingi kosalema. Na ntembe te, ekosalema. Iyo, misie.
162 Apakolaka basali na Ye na Molimo na Ye. Atindelaka bango
banje. Bato batiolaka yango, ntango mosusu, “banje.” Tika ná—
nákamata naino likambo moko awa elongo na bino, mpo na
ntango moke. Tókamata naino awa na Baebele, mpo na ntango
moke. Baebele mokapo ya 4, mokapo ya 4, pe tó…nalingaki
koloba, mokapo ya 1 ya Baebele, pe tózuamolongo ya 14.

Bango nyonso oyo bazali milimo na mosala
bakotindamaka uta na…bakotindamaka mpo na
kosalela baoyo balingi kozua libula na lobiko, boye
te?
…alobaki na moko na banje nani…Fanda na loboko

na ngai na mobali…?
…banje nyonso ya Nzambe…

163 Sikawa, awa Biblia eyei lisusu koyebisa biso awa, ete
Nzambe atindaka banje. Nkembo! Bazali banani? “Milimo na
mosala.” Nkembo! Milimo na mosala, batindami (wapi?) uta na
Bozali ya Nzambe. Mpo na kosala nini? Koteya Liloba na Ye.
Amen! Basengeli koteya makambo ya likindo ya etonga moko ya
denomination te, kasi koteya nde Liloba na Ye. Yango mpenza.
“Milimo na mosala, oyo etindami.”
164 Ndenge nini tokoyeba ete batindami? Biblia elobi, ete
“Liloba na Yawe eyaki epai na basakoli.” Ezali solo? Banje yango
bateyaka Liloba na Ye, na nzela na Molimo na Ye; bateyaka
Liloba, na nzela na MolimoMosantu. Pe Molimo ná Liloba eyaki
epai na basakoli, pe basakoli bazalaki na Liloba na Nzambe.
Yango wana bakokaki kosala bikamwiseli oyo basalaki. Ezalaki
moto te; ezalaki Molimo ya Nzambe kati na moto, Molimo ya

Klisto kati na moto. Mpo Liloba na Nzambe…Asalaki nini?
Asukolaki banzela nyonso. Nzambe aponaki ye, pe apakolamaki
na Molimo Mosantu. Pe ezalaki ye te. Atikálá kosala eloko
moko te soki amonaki yango na emononeli te. Eliya alobaki, na
ngomba Karmel: “Nyonso oyo, nasali yango na motindo na Yo.
Sikawa, Nkolo, tika éyebana ete Yo ozali Nzambe.” Oh, nkembo
na Nzambe!
165 Namóná yango mbala mingi, ntango omoni Molimo ya
Nzambe kokita na esika moko, pe esika yango ezui epakweli!
Soki etonga moke oyo na ntongo oyo, bakoki mpenza kokamata
makanisi oyo, kolongola ntembe nyonso na nzela! Ndenge nini
bokoki lisusu kotia ntembe, na ntango bozali komona bakufi—
bakufi kosekwa, batengumi kotambola, bakufi miso komona,
bakufi matoi koyoka?
166 Mwanje na Nkolo, ata fotó na Ye ezali awa na etutú, science
ezangi eyano ya kopesa, bipai nyonso. Asali nini? Kangama
na Liloba. Amen! Ekataka milimo mabe nyonso. Iyo, Esalaka
yango. Ezali nini? “Milimo na mosala, etindami uta na Bozali
na Nzambe,” mpo na kopakola batei ya Liloba, oyo bakangami
na Liloba. Pe Azali kotatola Liloba ná bilembo ezali kolanda,
kotalisa Yesu, ndengemoko lobi, lelo, pe libela. Tala Yewana.
167 Ndenge nini tokoki kotia ntembe, na ntango oyo Ye azali
na lolenge nyonso mibale ya science, ya mosuni, ya molimo, na
lolenge nyonso oyo ekoki kotalisama, Atalisi yango polele awa?
168 Likambo yango ezali nini? Ezali na makanisi na biso.
Tofungolaka makanisi na biso mpo na eloko yango, tolobaka:
“Ee, sikawa, nayebi te soki ekoki kosalema to te. Ntangomosusu,
soki namiyoki malamu lobi.” Oh, etali yango ata na likambo
moko te.
169 Ndenge nalobaka mbala mingi, ntango mosusu Abraham
alobaki na Sara…Alekisaki mibu ya—ya kozala mwasi. Boyebi
oyo nalingi koloba; eleko ya bomoi, mikolo na ye ya ntuku
mibale na mwambe. Bomoni, akómaki na mibu ntuku motoba
na mitano. Ntango mosusu asilaki kolekisa yango, na mibu zomi
na mitano, ntuku mibale. Pe alobaki na ye, ntango mosusu,
na mikolo oyo elandaki, alobaki: “Ozali koyoka mwa bokeseni
moko, molingami?”

“Bokeseni ata moke te.”
170 “Etali yango ata na eloko moko te. Tozali kokoba, ata
bongo. Ee, sikawa, soki ozongi lisusu lokola e—elenge mwasi,
toyebi, na nzela na makila wana ya bomoi, ee, na ntango
wana, tokomona kuna ete yango ekobatela bebe na makámá, pe
nyonso ekozala malamu. Sikawa, oyoki mwa bokeseni lelo? Eleki
sanza mobimba bandá Apesaki ngai elaka. Oyoki mwa bokeseni,
molingami?”

171 “Ata moke te, Abraham. Elembo ata moko ezali te, eloko
te. Na—nazali kaka ndenge na—nazalaka na mwa mibu oyo euti
koleka. Ata mwa bokeseni moke ezali te.”

“Nkembo naNzambe! Tokozua ye, ata bongo.”
172 “Olingi koloba, Abraham, ete likolo na…Tala, soki Apesaki
yo elaka, na ntembe te Alingaki kopesa biso elembo moko na
ndenge oyo. Na ntembe te Alingaki kopesa biso elembo.” Hum!
Aleluya!
173 “Libota ya bolembu pe ya ekobo ékoluka bilembo.” Ya solo.
Azalaki na elembo. Ezalaki nini? Liloba na Nzambe. Yango nde
ezalaki elembo.
174 Ndenge nini Nzambe akoki kobikisa mwana oyo? Liloba
na Nzambe nde elobi bongo; náyoka koningana, to náyoka
koningana te. Soki ngai…Ata eloko nini esalemi, Nzambe
alobaki bongo. Yango ekati likambo.
175 Abraham alobaki: “Zua bikoti na yo pe biloko nyonso,
tozokende na mboka yango.”

“Ozokende wapi?”
176 “Nayebi te.” Amen. “Kasi, tozokende, ata bongo. Tokei!”
Bakangaki bisaka pe bakendeki. Aleluya! Yango nde Liloba na
Nzambe ya solo. Eloko nini ezalaki liboso na ye oyo ye asimbaki?
Elaka yaNzambe, Liloba naNzambe. “Tokozua ye.”
177 “Bima kati na libota na yo, Abraham. Bazali, likambo ezali
ete, bazali bato na ntembe pe bazangi kondima. Bakokotisa yo
na likambo ya ndenge wana. Bima kuna. Kabwana na bango, pe
bika mpo na Ngai.” Ezali nini? “Tika lisosoli na yo mobimba pe
biyokeli na yo sima na yo, ndenge wana. Fungola makanisi na yo,
pemikanisela, ezali Ngai. Yaka kobika elongo naNgai.” Amen.
178 Nzambe azali kobenga Momboto nyonso ya Abraham, na
ntongo oyo, na bomoi ya lolenge moko wana. Etumba monene
ezali kobundama, sikawa, na mokili mobimba. Nzambe alingi
ete bana na Ye bákabwana na nini? Bomóni, boyóki elengi,
komama, boyóki nsolo, boyóki; makanisi, lisosoli, makaniseli,
lobanzo, bolingi; pe nyonso. Báfungola makanisi na bango pe
bátika Liloba ékota, pe bátambola elongo na Liloba. Oyo wana
nde sodá ya solosolo.
179 Ndenge wana nde minzoto etelemaka. Systeme solaire
ebongwani te; zodiak. Monzoto ya ntongo ebimaka na esika na
yango ya mosala, ntongo nyonso, kaka ndenge ezalaki ntango
mokili ezalisamaki. Monzoto ya mpokwa ezuaka esika na yango;
minzoto nyonso. Lisanga moke ya Minzoto, na eleko na yango
mpenza, ezalaka mpenza na esika oyo esengeli kozala. Monzoto
ya Nórdi etelemaka esika moko, pe eninganaka ata moke te.
Aleluya! Nyonso ebalukaka zinga-zinga na Monzoto ya Nórdi,
bango nyonso oyo batikali, mpo yango ezali mpenza na katikati
ya mokili.

180 Oyo wana nde Klisto. Amen. Atelemi wana, kopesa mitindo
na mapinga na Ye lokola Kapiténi monene.
181 Lokola Mose na ngomba, maboko likolo, pe Yisalaele
bazalaki kobunda, kopasola nzela na bango, pe atelemaki wana
ná maboko na ye likolo. Atelemaki wana ná maboko na ye likolo
kino ntango mói elalaki. Esengelaki básimba maboko na ye
likolo. Oyo wana ezalaki Mose.
182 Ye azalaki etaliseli na Klisto. Mpo báyeba mpenza ete
maboko na Ye etikali ya kotombwama, babetaki maboko na Ye
bansete na ekulusu. Aleluya! PeAmataki bitutu yaNkembo, lelo,
ná bilamba na Ye oyo etondi na Makila, liboso na Nzambe, Kuna
na loboko na Ye ya mobali ya Nkembo. Pe etumba yango, sodá
moko na moko, akopasola nzela na ye. Etali ngai te likambo nini
ékosalema; ná Liloba na Nzambe, akomipasolela nzela kino na
bonsomi. Amen.
183 Lokola mwana ya soso na kati ya líki, bongo soki abangi
kobwaka miso libanda? Bongo soki abangi kodóda líki? Bongo
soki mwana ya soso yango na kati ya líki, mwana ya ndeke,
abangaki kodóda mposo ya líki yango? Bongo soki ayókaka
mongongo moko libanda, koloba: “Kodóda mposo wana te,
okoki komizokisa”? Kasi, bozalisi yango moko, kati na ndeke,
ekoyebisa ye: “Dódá yango! Tobola lidusu kati na yango.”
184 Tika bibongiseli nyonso ya kala éloba: “Ntango ya bikamwa
esili koleka. Okomisalamabe. Okokota na bilanda-landa.”
185 Dódá kaka mposo yango, na makasi na yo nyonso. Aleluya!
“Satana, longwawana! Nákobima awa.” Ezali bongo. “Nakolala
lisusu awa te. Nakofanda lisusu awa te. Nazali lisusu na esika ya
kala oyo ya zabolo te. Nazali kodódampo nábima, na ntongo oyo.
Amen. Nazali mpongo.” Amen! Aleluya!
186 Kasi mwa mpongo moke wana, kingo na ye lokola martó,
akokoba kodóda mposo yango. Etali te ndenge nini mposo yango
ezali makasi, akokoba kodóda yango kino ábima. Na mbala
moko, nde, akokaki kobeta mapapu na ye mwa moke. Nyonso
ezalaki malamu mpo na ye.
187 Dódá yango mpo óbima. Ya solo. Basalaka ndenge nini? Bétá
yango ná: “YANGO ELOBI NKOLO. YANGO ELOBI NKOLO.
YANGO ELOBI NKOLO.” Sukasuka, okobanda koyoka nsolo ya
mwamopepe yamalili. “YANGOELOBINKOLO.” Obimisi motó
na yo libanda. “YANGO ELOBI NKOLO.” Pusa makasi sikoyo,
ozali kobima!
188 Azongaka lisusu na kati ya mposo ata moke te. Amen.
Akómi nsomi. Oh! la la! Liloba yango kaka na ntango oyo
efandi, eleki na biyokeli pe bisosoli pe nyonso wana, pe efandi
awa, pe makanisi efungwami pe etikeli Yango nzela. E Nzambe,
yokela biso mawa! Eloko ata moko te ekokanga yango lisusu
na boómbo. Okómi nsomi. Ye oyo Mwana asikoli, abimi libanda
na mposo. Denomination na bino ekoki lisusu kozongisa yo te.

Zabolo akoki lisusu kosala yo eloko moko te. Na ntango wana,
akoki na ye kopiolola pe koganga.
189 Kasi osili kokamata Nzela monene, kokendeke na lombangu
ya makasi, oh! la la! ozali komata mbangu na Nzela ya Mokonzi,
sodá mopakolami ya ekulusu. Pe ezali mpo na bino nyonso
bampongo, na kondima, bósakola Yesu, Pole ya mokili, bókende
na lombangu na Nzela monene ya Mokonzi. Ya solo mpenza.
Iyo, misie!
190 Bazali “milimo na mosala,” oyo batindami uta na Bozali na
Nzambe, mpo na kozala batei, mpo na koteya (nini?) Liloba na
Ye; likindo moko boye te, kasi Liloba na Nzambe. Bazali milimo
namosala, oyo batindami uta naNzambe, mpo na kosalamosala.
Milimo na mosala! Oh! Pe, bobosana te, soki etei eloko mosusu
libanda na Liloba, euti na Nzambe te. Mpamba te: “Liloba na
Yo etatolamaka ntango nyonso na Likolo.” Ntango nyonso, na
Likolo, Liloba ese-…Nzambe asenzelaka likolo na Yango. Pe
mokolomoko te Akotindamolimomokompo éteya elokomosusu
libanda na Liloba.
191 Akotindáká molimo moko te ná diplome monene ya
Bonzambe, Doctorat ya Philosophie, ná nkingo ya elamba na
ye ebalúká na sima, pe biloko nyonso ya ndenge wana, koloba:
“Ee, na ntembe te, ntango ya bikamwa esili koleka. Biso nyonso
toyebi yango.” Te, te. Oyo wana euti na Nzambe te. Ekeseni na
Liloba. Amen.
192 Atindaka baoyo bateyakaMolimo ya Liloba. Amen.
193 Oh, nazalaki na makambo pene na minei to mitano lisusu,
kasi nakotika yango naino mpo na mbala oyo, nakozongela
yango lomingo ekoya. Malamu.

Satana námilimomabe na ye bapakolami.
194 Soki milimo ya banje oyo epakolami mpo na koteya bino
Liloba, mpo na kosala ete bondima Liloba, sikawa bokoki
komikanisela esika bosílá koyokamosakoli, mosakoli ya solosolo
ya Nzambe, kowangana Liloba na Nzambe? [Losambo balobi:
“Te.”—N.D.E.] Te, misie. Nini esalemaki ntango bibongiseli
ya mokolo na bango etelemaki pe elobaki: “Sikoyo, azali na
libunga”? Atikalaki se ye moko, pe azalaki ye moko. Alobaki:
“Ezali solo.”
195 Bótala Mikaya kuna mokolo wana, mwa motúntuki wana,
bomoni, mwana na Yimila. Ezalaki na bato nkama minei
oyo bapakolami, babengamaki bongo, basakoli oyo bapakolami
bazalaki wana, bango nyonso baleisami malamu, baléngelami
malamu, ná ba-diplome minene, pe batángá mingi pe banganga
namayele. Balobaki: “Kende, mokonzi na biso ya lokumu. Nkolo
ázala na yo. Ezali ya biso. Yosua moto apesaki biso yango. Boye,
kende kozua yango. Ezali mpenza solo. Kende kozua yango.
Nini…”Alobaki: “Ee, Yosa-…”

196 Boyebi, Yosafata alobaki: “Mosusu azali te, na esika moko
boye?” Ee, bazalaki na bango nkama minei. Mpo na nini
kondimela nkama minei wana te? Alobaki: “Kasi, na ntembe te
ozali na mosusu, na esika moko boye.”
197 Alobaki: “Na—na…Ee, tozali na moko. Moko mosusu azali,
kasi, oh, nalingaka ye te.” Hum! Bomoni?
198 “Tala—tala, oyo wana nde moto oyo nakolinga koyoka,
omoni.” Alobaki: “Boya na ye awa. Tótala soki akoloba nini.”
199 Na bongo bakendeki koyebisa ye, balobaki: “Sikawa,
yoka. Bongisa liteya na yo malamu, na ntongo oyo, mpo
okoteyamokonzi. Okoteya na…li—lisangamobimba ya batei ya
songolo-pakala, omoni, ya Palestina, lisanga mobimba ya batei.
Sikawa, kobosana te, tala oyo bango balobi. Yo pe loba bobele
bongo. Yo pe ndima bobele bongo.” Mwa…
200 A—akutanaki na moto oyo asengelaki te kuna. Moto wana
asilaki kokabwana na mabanzo wana ya kala. Asilaki kosukola
banzela malamumpenza, bomoni, lisosoli na ye.
201 “Pe, ee, kasi, oyebi nini bakosala? Soki olobi ndenge
moko, nabanzi bakokómisa yo mpaka ya etúka. Ntango mosusu
bakosala yango. Bako—bakokómisa yo moyangeli mokonzi ya
etúka oyo, soki oko—okondima kaka lokola bango.” Oyo wana
azalaki moto mpenza ya Nzambe te.
202 Ee, banzela na ye esilaki kosukolama mpenza, lisosoli na
ye mobimba pe nyonso esilaki kopetolama. Makanisi na ye
efungwamaki na Liloba na Nzambe. Pe ye alingaki kondima
bobele Liloba na Nzambe. Oyo wana nde milimo na mosala. Oyo
wana nde molimo na mosala.
203 Alobaki: “Nayebi te náloba nini sikoyo. Kasi, nakoyebisa
bino likambomoko, nakoloba bobele oyoNzambe akoyebisa ngai
náloba.”

Na bongo bazelaki butuwana. Azuaki emononeli.
204 Na ntongo oyo elandaki, nakoki kokanisa Mikaya koluka-
luka kati na Makomi pe koloba: “Sikoyo, tótala naino.
Emononeli yango…Sikawa, bato nyonso wana, mbeba moko
ezali na esika moko boye, mpo Ekeseni na oyo bango balobaki.
Ee, Yango elobaki nini? Tótala naino oyo Eliya alobaki awa,
mosakoli, mpo toyebi azalaki mosakoli. Tomoni oyo…Liloba
na Yawe eyaki epai na Eliya. Iyo. Pe Elobaki nini? ‘Pe bambwa
bakoléta makila na yo. Yezabele, bambwa bakolia ye. Pe na
ntina na moyengebeni Akaba…moyengebeni Nabota.’” Na
bongo alobaki…Ntango amonaki yango, na bongo, amonaki ete
emononeli na ye elongobanaki mpenza na Liloba na Nzambe, ete
likambo yango esengelaki kokómelamobangé Akaba.
205 Akendeki kuna na mbala moko, alobaki: “Kende na yo.
Kasi namoni Yisraele…” Bomoni, azalaki na nsoni ya koloba
emononeli na ye te, na ntango wana, mpo ezalaki Liloba na

Nkolo. Ayebaki ete akokaki kotalisa likambo yango, na ndenge
elongobani mpenza. Nini? Asilaki kofungola motema na ye,
makanisi na ye, na Liloba na Nzambe, pe Liloba na Nzambe
emonisamelaki ye, na bongo ayebaki ete ezalaki mpenza Liloba
na Nzambe.
206 Sikawa, bokoloba: “Oh, soki nakokaki bobele kozalaMikaya
moko boye!” Okoki kozala. Ozali ye. Yo pe, molingami. [Ndeko
Branham asololi lisusu na ndeko mwasi oyo azali kobela—
N.D.E.] Ozali Mikaya moko, mosakoli. Okoki kosala nini?
Fungola makanisi na yo. Eloko nini nazali koluka koyebisa bino
na ntongo oyo? Liloba na Nkolo. Bomoni? Fungola makanisi na
yo, loba: “Sikawa, oyebi, nandimi mpenza ete nakoki kobika.”
Ee, na bongo Ezali nini? Ezali nde Liloba na Nkolo? Na ntembe
te, Ezali Liloba na Nkolo.
207 Pe moto oyo alobi: “Ntango na bikamwa esílá koleka. Okoki
kosala oyo te. Pe yo…”Bósana yango. TiaNzambe liboso.
208 Liloba na Nkolo eyaki, pe alobaki Yango, pe Ekokisamaki
bongo.
209 Sikawa, Satana asalaki nini? Satana apakolaki bamosusu.
Sikawa, Satana apakolaka basali na ye. Oh, ya solo. Ah-ha.
Ya solo. Apakolaka basali na ye. Apakolaka bango na nini? Na
kozanga kondima. Satana ná milimo mabe na ye bapakolaka
bato na kozanga kondima Liloba na Nzambe.
210 Sikawa, soki bolingi kondimisama na yango, bózua Genese
3:4. Tózua yango pe tóyoka yango, mwa moke, pe tótala soki
yango ezali mayele mabe na ye ya liboso te. Yango nde likambo
ya liboso oyo asalaki. Atikaka ata moke te mayele na ye wana.
Asalaka bongo ntango nyonso. Sikawa, bótala soki eza—ezali
mpenza yango. Sikawa, aboyaki Liloba te. Amemaki bobele
mwasi ete álimbola Yango mabe mwa moke, boyebi, koyokisa
Yango mwa moke ndenge ye alingaki ete Eyokana, kozanga
kozua Liloba mobimba. Sikawa, Genese, nazali na yango awa,
Genese 3:4. Tótala naino soki yango nde likambo oyo elobami.
Malamu.

Nyoka alobaki na mwasi ete, Bino bokokufa solo te:
211 “Bokokufa solo te.” Bomoni ndenge alobaki yango ndenge
mosusu? “Oh, tondimaka ete ntango ya bikamwa esíli koleka.
Tondimaka te likambo oyo ete bato bakoki kozua Molimo
Mosantu lokola bazuaki na Pantekote. Oh, ata obatisami ndenge
nini, yango esalaka bokeseni moko te.” Bomoni zabolo? Bomoni
mayele mabe na ye? “Ee, soki monganga ayebisi yo ete okoki
kobika te, yango ekati likambo.”
212 Sikawa, ezali te mpo na kotia ntembe, kozanga kondimela
monganga. Monganga azali kosala na ngámbo ya science. Pe
monganga asali nyonso oyo akoki kosala, mpo na kobikisa bomoi
yamoto, kasi akoki kobikisama te, mpo elokomosusu ezali te oyo
ye akoki kosala. Akómi na suka ya mayele na ye. Moto yango

azali sembo. Kasi, sikawa, nzete ya boyebi ezali na yango mabe
te, kasi soki okómi na esika oyo yango esuki, na ntango wana,
leka na Nzete na Bomoi pe koba kokende liboso. Amen. Ezali
bongo. Yango ekosalamosala bobele kino wana. Iyo.
213 Sikawa, boyemayelemabe ya Satana ezali nini? Alobaki nini
awa? Sikoyo bótala eteni ya 1 pe ya—ya 2. Sikoyo, ná—nátanga
eteni ya 1 awa, kino ya 3.

Nyoka alekaki nyama nyonso na mokili na mayele
mabe, oyo YAWE Nzambe asilaki kozalisa. Alobaki na
mwasi ete, Nzambe alobaki Solo ete, Bino bokoki kolia
mbuma…nzete nyonso na elanga te?

214 Bóyoka ye sikoyo, ndenge akómi na lolenge mabe, pe ndenge
a—ndenge azali kobongola Liloba yango. Bomoni? Azali…Azali
koluka kosala nini? Kokota na makanisi na ye. Bomoni? Azali
kosolola na ye, wana Liloba esilaki kolendisamawana.
215 Sikawa, bómeka te kotika Satana álendisa eloko moko te.
Bomoni? Bókoba kolendisa Liloba na Nzambe na mitema na
bino. Bomoni? Bósala ndenge moko. Sikawa bótala malamu,
bino ba-Mikaya.

…mwasi azongiseli nyoka ete, Tokoki kolia mbuma
na nzete na elanga: Kasi…
Kasi mpo na mbuma na nzete oyo ezali na katikati

(na katikati, bomoni) na elanga, Nzambe…alobaki ete,
Bino bokolia yango te, pe bokomama yango te ete
bókufa.

216 Bomoni, sikawa, wana ezali Liloba. Azalaki kotangela ye
Yango. Sikoyo bótala.

Nyoka alobaki na mwasi ete, Bino bokokufa solo te:
217 Bomoni mayele mabe na ye? Bomoni? Azali koluka kosala
nini? Moto ya liboso wana, azali koluka kopakola mwasi ya
motuya wana, mwana mwasi ya Nzambe, ná kozanga kondima
na Liloba na Nzambe. Yango mpenza nde likambo oyo azali
koluka ye ásala.
218 Yango nde likambo oyo ye azali koluka yo ósala, molingami.
[Ndeko Branham asololi lisusu na ndeko mwasi oyo azali
kobela—N.D.E.] Yango nde likambo oyo azali koluka moko na
moko na bino ásala, kuna, kopakola bino. Pe eloko bobele moko
oyo osengeli kosala sikawa…Ozali na bonsomi ya kopona.
Sikoyo okoki kondima yango soki olingi. Kasi bwaka yango
libanda. Soki Eva átelemaka mwa moke te, mpo na koyoka!
Kotelemampo na elokomoko te. Kotelema te.
219 Ntango—ntango Eliya ayebisaki Gehazi, alobaki: “Kamata
língénda na ngai, kende kotia yango likolo na mwana oyo akufi.
Pe ata soki moto moko alobisi yo, koyanola te. Soki moto moko
ameki kotelemisa yo, kóba bobele kokende.”

220 Bótala mwasi yango ntango abengaki mosali na ye. Alobaki:
“Bongisa mpunda pe kende liboso, pe komeka ata kotelema te
soki nayebisi yo te.” Ezali bongo.
221 Soki osili kozua Nsango, koba kokende. Amen. Olobi:
“Nazokoka lisusu kotambola te. Te, nabandi kolemba.” Koba
bobele kokende. Kotelema te. Tia nyonso pembeni, koba bobele
kopasola nzela. Ndeko, ozali na Mopanga na loboko na yo, koba
bobele kokata.
222 Nakendeki na libándá ya masano ya ndembo, mokolo moko,
pe nalingaki koteya. Natelemaki na ekuke pe natombolaki miso,
na likolo kuna. Bakomaki: “Ezali monene ya mbwa kati na
etumba te. Ezali nde monene ya etumba kati na mbwa.” Boye
yango nde eloko oyo elóngisaka etumba. Bomoni?
223 Okoloba: “Ee, tala. Tala ndenge mangomba nyonso ya
minene ezali kotelemela Likambo oyo.”
224 Monene oyo bango bazali etali ngai te. Ezali nde etumba
oyo ezali kati na mbwa, yango nde ezali na motuya. Ezali nde
kondima oyo ezali kati na moto. Soki ozali bibángábanga, zónga
kobátama na libulu na yo. Kasi, ndeko, soki ozali sodá, telema
wana. Etumba moko ezali kobundama. Malamu ná mabe ezali
kobunda. Tika tóbunda.
225 Lokola Peter Cartwright, akendeki na engumba moko,
alobaki: “Nkolo alobelaki ngai ete—ete náyá kosala mayangani
ya kolamuka awa.” Afutelaki ebombelo moko ya kala, akotaki
kuna pe abandaki kobongisa yango.
226 Pe elombe ya engumba yango, ná mwa bondóki na loketo,
ayaki wana. Na bikuke…Bamosusu kati na bango, balobaki:
“Moto wana azosala nini kuna?”
227 Balobaki: “Azali motei. Alobi ete akozala na liyangani
moko.”
228 “Ee,” alobaki, “namoni ete esengeli kaka nákende kuna pe
nábwaka ye na balabala, pe nábengana ye awa. Esili. Tozali na
mposa ya mayangani epai na biso te.”
229 Na bongo akendeki kuna, anyati ekuke makasi. Pe Peter
Cartwright alataki monkoto na ye, boyebi, pe azalaki kosukola
maninisa pe bitutu.Mwamobali moko yamokuse, boyebi.
230 Mobange motei yango asekaki ye, boyebi, mpo azalaki kolia
soso námaboko; ekómi likambo ya loléndo lelo, boyebi.
231 Boye azalaki na ye kaka kosukola maninisa pe kobongisa
biloko. Elombe yango apusanaki, afungolaki kazaka na ye, mwa
bondóki na loketo na ye, alobaki: “Ozali kosala nini?”
232 “Oh,” alobaki, “nazali kosukola maninisa.” Pe akobaki
kosukola lininisa yango, boyebi. Azalaki kolanda ntina moko.
Nzambe ayebisaki ye ete ásalamayangani ya kolamuka. Akobaki
kosukola maninisa yango.

Alobaki: “Topesaka nzela na mayangani ya kolamuka
awa te.”
233 Alobaki: “Oh, kasi Nkolo alobaki na ngai ná—násala
mayangani ya kolamuka oyo.” Bomoni? Akobaki, azalaki kosala
mosala na ye. Bomoni? Bomoni?
234 “Ee,” alobaki, “ezali na eloko moko oyo o—osengeli
kososola.” Alobaki: “Ngai nde nakonzaka engumba oyo.”
235 Alobaki: “Oh, yo nde?” Pe akobaki kosukola maninisa
yango, boyebi.
236 Alobaki: “Liboso ósala mayangani ya kolamuka, osengeli
liboso kobeta ngai.”

Alobaki: “Oh, ngai? Ee, yango nde likambo elandi oyo
nakosala kasi.”
237 Alongolaki kazaka na ye. Apusanaki, akangi ye na kingo ya
elamba, pe abambaki ye na nse, pe apumbweli-pumbweli ye.
Alobaki: “Nasengeli kobunda, soki nasengeli kokonza. Bakisa
mpiko na ngai, Nkolo.” Anikaki ye bibotumpenza.

Alobaki: “Oyo ozui ekoki?”
238 Alobaki: “Iyo.” Atelemaki pe apesaki ye mbote ya loboko.
Abikisamaki na mpokwawana, na losambo.
239 Yango mpenza. Bomoni? Ezali, zua Liloba na Nzambe pe
mipasolela nzela kati na ntembe nyonso. Bomoni yango? Ya
solo, ezali bongo. Yango nde mosala oyo elandi, tósala yango.
Ya solo. Likambo elandi, oyo nasengeli kosala, ezali kokabwana
na ba-ntembe na ngai, komikata na yango. Yango nde mosala
na ngai oyo elandi, ezali kolongola bipekiseli na ngai nyonso.
Soki biyokeli na ngai eyebisi ngai: “Ee, ozali komiyoka malamu
te,” likambo ya kosala oyo elandi, ezali kokata likambo yango.
Ya solo.
240 Okoloba: “Ee, bino…Bayebisaka ngai ete…Boyebi,
lisosoli na ngai eyebisi ngai, Ndeko Branham, ete na…” Ee,
ekozala malamu ete ókata likambo yango. Okokende mosika
te koleka yango. Sala nde mosala na yo oyo elandi. Longola
kazaka na yo pe bimisa mopanga pe kende na mpiko nyonso.
Koba bobele kokende liboso. Ntina bobele moko: “Nakolonga.”
Amen. “Nakoki kokweya te. Nakolonga.” Amen.
241 Satana apakolaka. Bomoni? Mayele mabe na ye ya liboso
ezali nini? Esika ya liboso oyo azuaki ezalaki nini? Makanisi.
Atelemaki mwa moke, mpo na koyoka oyo ye azalaki koloba.
“Oh, ya solo mpenza?”
242 Na esika wana nde bilenge basi ebele basalaka libunga, pe
bilenge mibali ebele basalaka libunga; ya solo, atelemaki mwa
moke, atelemaki kaka mwa moke. Mbala boni namoná mabala
kokufa pe nyonso wana, mpo na yango.

243 “Ee, oyebi, Ndeko Branham, abetaki piólóló lokola ‘fiuu-
fiuu’, oyebi, pe natelemaki, pe, ya solo mpenza, na—nakanaki te.”
Ah-ha. Yango mpenza.
244 “Oh, ye mwasi yango, nafandaki na ngámbo ya mesa liboso
na ye. A—azalaki na miso kitoko mpenza!” Omoni? Ah-ha.
Omoni yango? Yango wana.
245 Zabolo asalaka ndengemoko. “Oh, monganga ayebisaki ngai
ete nakoki kobika te, boye na…” Yango mpenza, ndenge moko,
bomoni, etumbamonene koleka oyo ebundámá.
246 “Ee, bayebisaka ngai…Namonaki Songolo-pakala koloba
ete azali na Molimo Mosantu.” Iyo, otalaki nde mwa moto moko
ya bilongi mibale. Olobi nini mpo na baoyo bazuaki Yango
mpenza? Ah-ha. Iyo. Zabolo akolakisa yo mwa makambo ya
eyánganga moko boye, kasi akolakisa yo ebengá ya solo te. Ah-
ha. Ya solo. Akolakisa yo yango te, akozipa miso na yo mpo
ómona yango te.
247 Oh, ye azali mobundi, pe, bóbosana te. Kasi azali monene, ya
biso…“Ye oyo azali kati na bino, Aleki oyo azali kati namokili.”
Kasi bókangama naLiloba naNzambe; bóndimaYango, bino ba-
kapiténi ya mapinga awa. Batela ebombamelo na yo, ndeko. Ya
solo, tikala na esika na yo ya mosala.
248 Bongo, nazalaki na elenge mwasi moko awa, mokolo moko.
Ntango mosusu mwasi yango azali awa, sikawa. Nkombo na
ye Nellie Sanders. Ezali moko na ba-mbala na ngai ya liboso
oyo namonaki molimo mabe oyo babengani. Tozalaki kofanda,
sikawa, soki nakoki mpenza koyebisa bino esika yango; ezalaki
na ntaka ya balabala pene na misato na awa, koleka malita.
Nautaki kobanda mosala ya koteya, pe nazalaki koteya awa, na
litumu oyo, na mayangani na nse ya hema.
249 Pe elenge mwasi yango azalaki moko na babíni ya malamu
koleka. Azalaki kotánga na école secondaire awa, ye ná Lee
Horn. Pe mingi kati na bino awa na engumba boyebi Lee Horn
awa, azalaki koyangela ndako ya masano ya billard. Pe bongo
bango, ye ná Lee Horn, bazalaki babíni ya malamu koleka na
etuka mobimba. Lee azali Mokatoliko, ye moko. Na ntembe te,
mpo na bango, kosambela ezalaki na ntina te, na bongo…mpo
na Nellie ná bamosusu. Boye, azalaki mobíni monene, ná ye
pe lokola. Pe bazalaki na mabína moko oyo bazalaki kobenga
“black bottom,” pe “jitterbugs,” ná makambo nyonso wana. Pe
azalaki…Bango mibale bazalaki baoyo ya malamu koleka na
etuka mobimba.
250 Mokolo moko, akotaki awa na kotengatenga, na mpokwa, na
liyangani. Akweyaki wana, na etumbelo, elenge mwasi Nellie.
Motema na ye épambolama. Atandamaki wana, na etumbelo.
Atombolaki motó. Azalaki kolela, mpisoli ezalaki kokita na
matama na ye. Alobaki: “Billy…” Ayebaki ngai. Alobaki:
“Nazali na mposa makasi ya kobikisama.”

251 Pe nalobaki: “Nellie, okoki kobikisama. Yesu asílá kobikisa
yo, elenge mwasi. Osengeli koyamba yango sikawa namoboko ya
Liloba na Ye.”
252 Azalaki kaka wana. Alelaki, pe abondelaki, pe ayebisaki
Nzambe ete akoyoka lisusu makambo ya mokili ata moke te.
Na mbala moko, kimia moko kitoko ya bopolo ekitaki na elimo
na ye. Atelemaki longwa wana, akómaki koganga pe kosanzola
Nzambe, kokumisa Nzambe.
253 Pe pene na sanza motoba to mwambe sima na yango, azalaki
koleka na Balabala Spring, na mpokwamoko.
254 Sikawa, azalaki bobele elenge mwasi, azalaki naino elenge,
ya mibu pene na zomi na mwambe. Ayaki epai na ngai, pe
alobaki: “Hope…” Oyo azalaki mwasi na ngai, oyo asílá
kokenda. Alobaki: “Elingaki kozala malamu soki nazalaki
lokola Hope ná Irene.” Alobaki: “Oyebi, bango bakotaki na
mokili ata moke te.” Alobaki: “Mokili etiaka bato elembo.”
Alobaki: “Nazali komonana ndengempenza.” Alobaki: “Sikawa,
natiki bipakólá-pakola pe nyonso, kasi nazali na komonana
moko ya ndenge mpenza. Ata banzela ya elongi na ngai,” alobaki
“nazali komonana ndenge mpenza.” Alobaki: “Bango bazali
komonana ete bayebi mabe te pe bazali na bopolo.” Alobaki:
“Elingaki kozalamalamu soki násalakamakambowana te.”
255 Nalobaki: “Nellie, Makila na Yesu Klisto elongolaka
masumu nyonso, molingami. Kende liboso, ndima yango.”
256 Wayne Bledsoe, mingi kati na bino awa bayebi ye, moninga
na ngai ya motema, ya mibu na mibu. Azalaki momeli masanga.
Pe ayaki awa ná ndeko na ngai ya mobali, Edward. Alangwaki
awa na balabala, pe nazuaki ye, mpo ba-policier balingaki
kokanga ye. Pe namemaki ye awa. Nazalaki motei pe nazalaki
kofanda awa, epai ya mama ná papa na ngai, kala liboso nábala.
Pe nazuaki ye, natiaki ye na mbeto kuna. Nalali…nalalaki na
kanapé. Ba-Branhambazalaki ebele kuna, boyebi, tozalaki zomi.
Na bongo, tozalaki na ba-chambre tóloba minei, pe tosengelaki
kokabolana yango biso na biso, mwa moke. Boye, ngai nazalaki
na kanapé moko ya kala oyo nazalaki kolalela. Nabendaki
yango boye, pe—pe natiaki Wayne na mbeto elongo na ngai.
Alangwaki, esengelaki námema ye mpo na kokotisa ye na ndako
pe kolalisa ye.
257 Pe nalalaki wana. Nalobaki: “Wayne, ozali komiyoka nsoni
te, ndenge wana?”
258 Alobaki: “Ah, Billy, koloba na ngai ndengewana te.”

Na sima natielaki ye loboko. Nalobaki: “Nakobondela mpo
na yo, Wayne. Nzambe ápambola yo.” Nautaki kobikisama
elekaki pene na, oh, nabanzi pene na, ntango mosusu mobu
moko.

259 Pe na bongo, na mbala moko, ta—taxi moko, bakangaki
ekuke na yango makasi na libanda, pe moto moko abetaki ekuke
makasi mpenza. “Ndeko Bill! Ndeko Bill!” [Ndeko Branham
abeti likolo na eteyelo.—N.D.E.]
260 Namilobelaki: “Oh! la la! mawa, esengeli kozala moto moko
azali kobunda na liwa.” Napumbwaki mbala moko, na ekuke;
nazuaki eloko na ngai ya kala kuna, nabakisaki yango likolo na
pyjama na ngai, boye; pe nazipaki Wayne. Nakendeki mbangu
na ekuke.
261 Mongongo yango ezalaki lokola ya mwasi. Nafungolaki
ekuke, pe elengemwasi yango atelemaki na ekuke. Alobaki: “Oh,
nakoki kokota?”

Nalobaki: “Kota.” Pe napelisaki míinda.
262 Pe sikawa, azalaki kolela ndenge wana, pe alobaki: “Oh,
Ndeko Billy, e—e—esili mpo na ngai! Esili mpo na ngai!”
263 Nalobaki: “Likambo nini, Nellie? Mpasi ya mo—ya motema
ebeti yo?”
264 Alobaki: “Te.” Alobaki: “Ndeko Bill, nazalaki koleka na
balabala Spring.” Alobaki: “Ya solo mpenza, Ndeko Bill! Ya solo
mpenza, Ndeko Bill, nakanaki kosala mabe te. Nakanaki kosala
mabe te.”
265 Nalobaki: “Likambo nini?” Namilobelaki: “Nakosala nini na
ye sikoyo?”Nayebaki likambo ya kosala te. Ngai, nazalaki elenge
mpenza. Pe na…
266 Alobaki: “Oh, Ndeko Bill,” alobaki, “nayebi—nayebi—nayebi
lisusu esika natelemi te.”

Nalobaki: “Sikawa, kitisa motema, ndeko mwasi. Yebisa
ngai likambo yango mobimba.”
267 Pe alobaki: “Ee,” alobaki, “nazalaki koleka na balabala,
pe na Redman Hall…” Bazaláká na momesano ya kokende
kobina kuna mokolo ya póso na butu. Pe alobaki: “Nazalaki na
biloko moko, nazalaki kozonga na yango ndako mpo na kotonga
robe na ngai.” Pe alobaki: “Nayokaki mizíki wana.” Pe alobaki:
“Oyebi,” alobaki, “natelemaki kaka miniti moko.” Pe alobaki:
“Ekobaki kokóma kitoko moke-moke. Na bongo namilobelaki:
‘Oyebi, mabe ezali te soki natelemi na ngai awa.’”
268 Na esika wana nde asalaki libunga na ye, atelemaki mwa
moke. Ayokaki na ye kaka.
269 Alobaki: “Ee, nakokanisa naino.” Alobaki: “E Nkolo, Oyebi
ete nalingaka Yo, ata bongo.” Alobaki: “Oyebi ete nalingaka Yo,
Nkolo. Kasi nakoki lisusu mpenza kokanisa eleko oyo ngai ná
Lee tozaláká kolonga ba—ba-coupe nyonso, pe biloko nyonso.”
Alobaki: “Oh! la la! nabosani te ete mwa miziki wana ezaláká
kobenda ngai. Sikawa ebendaka ngai lisusu te.”

270 Oh-ho, oh-ho! Yo nde okanisi ete ebendaka yo lisusu te. Esili
kozua yo, kaka na ngonga wana. Yango mpenza nde eloko oyo ye
alingaka, kaka wana. Omoni?
271 Bato boni bayebaki Nellie Sanders? Ee, nabanzi mingi kati
na bino. Iyo. Ya solo. Boye bango—bazalaki—bazalaki…
272 Alobi, alobaki: “Ee, oyebi?” Alobaki: “Ntango mosusu soki
namati na bibuteli, kuna,” alobaki, “ntango mosusu nakokoka
kotatola na bamosusu kati na bango.”
273 Oh! Omoni, ozali mpenza na mabelé ya zabolo. Tikala
libanda na yango. “Bóboyamabe ya ndenge nyonso.”
274 Kasi amataki, kino na likolo ya bibuteli yango, pe atelemaki
wanamwaminiti. Pe eloko ya liboso boyebi, akómaki namaboko
ya mobali moko, na piste.
275 Na bongo asutukaki. Atelemaki wana, ákolela pe nyonso
wana, alobaki: “Oh, sikawa nabungi, mpo na libela. Na…”
276 Namilobelaki: “Ee, nayebi Biblia malamu mpenza te,
kasi nandimi ete Yesu alobaki boye: ‘Na Nkombo na Ngai
bakobengana milimo mabe.’” Na…
277 Pe molangwa ya Wayne esilaki, mwa moke, pe afandaki
wana, azotala. Bomoni? Boye nalobaki: “Sikawa, molimo mabe,
nayebi te nani yo ozali, kasi nazali kolobela yo sikawa, oyo azali
ndeko na ngai ya mwasi, pe yo ozali na ndingisa ya kokanga ye
te. Alingaki kosala yango te. Atelemaki kaka mwa moke.” Na
esikawana nde asalaki libunga na ye, ata bongo.Nalobaki: “Kasi
osengeli kobima kati na ye. Oyoki ngai?”
278 Boye sunga ngai, Nzambe, Liboso na Esambiselo, ekoyebana.
Ekuke wana ya kiyungulu ebandi kofungwama pe kokangama,
yangomoko. “Mba-mbu,mba-mbu,” kuna na ekuke. “Mba,mbu,
mbu.” Nakanisaki.

Pe alobaki: “Bill, tala kuna. Tala kuna.”
Pe nalobaki: “Iyo. Ezali nini?”
Alobaki: “Nayebi te.”
Nalobaki: “Ngai pe nayebi te.”

279 Pe ekuke ezalaki kosala “Mba-mbu, mba-mbu,” kokangama
ndengewana.Nakanisaki: “Likambo nini oyo? Likambo nini?”
280 Natalaki lisusu, boye. Pe nalobaki: “Tika ye, Satana! Na
Nkombo na Yesu, bima kati na ye!”
281 Ntango nalobaki bongo, emonanaki lokola ngembo moko ya
monene mpenza, ya molai boye, ebimaki na sima na ye, ná suki
milai oyo ekitaki na mapapu na yango pe na makolo na yango,
boye. Ezalaki kosala: “Uuuuuh.” Ekómaki koya epai na ngai, na
mbangu nyonso.
282 Nalobaki: “E Nkolo Nzambe, Makila na Yesu Klisto ébatela
ngai na yango.”

283 Pe Wayne apumbwaki, na mbeto, atalaki. Pe ezalaki wana,
lokola elilingi moko yamonene, ezungulukaki, ekendeki kuna pe
ekitaki na sima ya mbeto. Wayne alongwaki na mbeto, akimaki
na etenimosusu ya ndako, nambangu nyonso. Bongo to…
284 Nazuaki Nellie pe namemaki ye epai na bango. Nazongaki,
pe nakokaki lisusu te…
285 Mama akotaki kuna pe aningisaki bilamba ya mbeto pe
biloko nyonso. Eloko moko ezalaki na mbeto yango te. Ezalaki
nini? Molimo mabe ebimaki kati na ye. Likambo nini esalemaki?
Atelemaki mpo na mwa ngonga. [Ndeko Branham abeti mbala
mibale na etumbelo—N.D.E.] Esili.
286 Bótelemaka, ata moke te. Soki Nzambe akotisi Liloba na
Ye na motema na yo, kamata bobele Mopanga yango pe bandá
kopapa pe kokata. Aleluya!
287 “Nazali na ntango ya kozela eloko mosusu te. Nauti kokatisa
ngámbo, nazali ata na ntango ya kofanda te.”
288 Alobaki: “Ee, kamata língénda na ngai pe tia yango likolo na
mwana yango. Pe sokimotomoko alobisi yo, kolobisa ata ye te.”
289 Soki zabolo alobi: “He, oyebi ndenge ozali komiyoka?”
Kolobisa ata ye te. Koba bobele kokende.
290 Zabolo, boyebi, zabolo akoloba: “Kasi, oyebi nini? Oyebi,
Songolo-pakala, ntango bazuaki Molimo Mosantu, oyebi lisusu
ete ba—bazalaki pene na kobungisa makanisi na bango.”
Kolobisa ata ye te. Koba bobele kokende. Oyebi na ntina na
Songolo-pakala te.
291 Ezali yo ná Nzambe. Ya solo. Bátela Nzambe. Apakolaka
basali na Ye. Esengeli násala noki. Nzambe apakolaka basali na
Ye. Bomoni?
292 Sikawa, esengeli nápumbwa makambo mosusu awa, kasi
nalingi koloba boye. Awa, boyoka sikoyo, na bokebi.
293 Elenge mwasi, yoka na bokebi sikawa. [Ndeko Branham
asololi lisusu na ndekomwasi oyo azali kobela—N.D.E.]
294 Awa tomoni mayele mabe ya zabolo. Tokosala ndenge nini?
Sikawa, nazali na biteni ebele ya Makomi awa, na ntina na
basakoli pe bamosusu, ntango ayaki epai na bango, pe na bato
ndenge na ndenge na Biblia mobimba, pe asalaki ndenge moko.
Ezalaka ntango nyonso mayele na ye mabe, ya komeka komema
bato na kozanga kondima Liloba na Nzambe. Bóyoka, bino
basodá ya ekulusu. Na ntango ozangi kondima Liloba bobele
moko yaNzambe oyo ekomami naBiblia, obotolami bibundeli.
295 Ondimi yango,molingami? [NdekoBranhamasololi lisusu na
ndeko mwasi oyo azali kobela.—N.D.E.]
296 Obotolami bibundeli. Omitiki, yo mbisi ezángá mokuwa.
Lata molato mobimba ya etumba ya Nzambe. Amen. Tozali kati
na etumba. Oyo Nzambe alobi ezali solo. “Maloba nyonso ya

moto ezali lokuta.” Bomoni? Kasi na ntango oyo yo…amemi
yo koyoka eloko moko, wana nde mayele mabe na ye, obotolami
bibundeli.
297 Makambo boni Eva asengelaki koyoka? Moko. Abotolamaki
bibundeli se na ngonga wana. Zabolo asalaki nini? Amikotisaki
mbala moko na makanisi na ye, kino na molimo na ye, pe
abebisamaki wana. Boye te? Abebisamaki kaka na miniti oyo
abotolamaki bibundeli, ntango azangaki kondima Liloba na
Nzambe. Malamu. Awa tomoni mayele mabe na ye.
298 Esengami na basodá na Nzambe ete “Bálata molato
mobimba ya etumba ya Nzambe.” Boye te? [Losambo balobi:
“Amen.—N.D.E.”] Sikawa, soki bolingi kokoma Likomi yango,
ezali na Baefese 6:10 pe 13. Bomoni? Touti kotánga yango
kala mingi te. Yango nde liteya na biso. Malamu. Bótala.
“Bólata molato mobimba ya etumba ya Nzambe.” Tó…Bozali
na mwa miníti lisusu? [“Amen.”] Tózongela yango naino mwa
moke. Tótala naino eloko nini molato mobimba ya etumba ya
Nzambe. Malamu. Tóbanda namolongo ya 10. Sikoyo, bóyoka na
bokebi sasaipi. Tótala molato mobimba ya etumba ya Nzambe.
“Na suka, bandeko na ngai…” Sikawa, nayebi ete nako…
nazali…
299 Etikali sikawa miníti pene na ntuku mibale mpo midi ébeta.
Na—nalingi te…Ezalaki mposa na ngai te ya koteya bino
malakisi ya molai mingi, lelo, kasi ntango mosusu na—natikali
bobele na Liteya moko mosusu liboso ete násala mibembo na
ngai ya eleko ya molunge, bomoni.
300 Pe boyebi nini? Boyebi mpo na nini nazali kosala boye?
Nakoyebisa bino. Mokolo mosusu wana, nalotaki ndoto.
Nazalaki na likanisi ya koloba yango te, kasi eyeli ngai na
makanisi. Malamu násala yango kaka, sima na Nkolo kopesa
ngai bandimbola na yango.
301 Nalotaki ete nazalaki komilengela mpo na kokatisa ebale
moko ya monene, mpo na mosala ya koteya. Boye sikoyo, liboso,
nazalaki kuna ná mwasi na ngai…
302 Pe bato boni batikálá koyeba George Smith, six-second
Smith, awa na engumba oyo? George Smith, mwana na ye ya
mobali asalaka na police awa. Ye, George, mawa, akómi sikawa
molangwimasanga. Kasi azalákámoko na ba-boxeur yamalamu
mpenza. Ye moto azalaki kolakisa ngai kobunda, liboso ata
nákende na Y.M.C.A. pe na bisika nyonso. Ye moto azáláká
kolakisa biso. Pe azáláká mbangu, mbangu mpenza. Azalaki nde
bobele poids welter, kilo ntuku motoba na motoba. Pe azalaki
kolakisa ngai. Pe azáláká kotelema wana, akokanga likofi na
ye, boye, pe akobeta ngai na libumu mpenza, kotelemisa ngai na
etutú, bomoni, kasi, kasi ezalaki kotungisa ngai te. Azalaki nde
kolakisa ngai, ezalaki na yango elokomosusu te, kaka boyekoli.

303 Boye na—nalotaki, na butu wana, ete namonaki six-
second Smith. Sikawa, ezalaki emononeli te. Ezalaki ndoto.
Pe namonaki six-second Smith, bilenge mibali moko bazalaki
kobundisa ye, na bitumba ya catch. Pe ye, mobange yango,
ya mibu pene na, oh, nabanzi…Ngai nazali na mibu ntuku
mitano na mibale. Ye azali na yango pene na ntuku mitano na
mwambe, ntuku motoba. Moko te kati na bilenge yango azalaki
kokoka kosimba ye, ata ndenge nini. Azalaki kaka kolínga bango
mpenza, ndenge wana, azalaki kokweisa bango na mabelé pe
kokanga bango na maboko na ye.
304 Pe nakanisaki: “Ezali ndéngé.” Nakanisaki mwasi na ngai
azalaki elongo na ngai, pe nalobaki: “Ezali ndéngé.” Nalobaki:
“Meda, oyebi nini? Ye azalákámolakisi na ngai.”

Alobaki: “Na—nazoyeba lisusu, oyebisáká ngai yango.”
305 Nalobaki: “Iyo, misie. Na malakisi na ye ya malamu,
nalongaki bitumba ya solosolo zomi na mitano, pe natikaki mo—
mosala yango; mpo na koteya Nsango-malamu.”
306 Na mbala moko ebongwanaki, pe nakómaki kokatisa ma—
mái moko. Kasi ntango nazalaki kokende, nazalaki na kati ya
mwa masuwa ya hors-bord. Nabwakaki miso, pe ezalaki na
bandeko na ngai mibale oyo bafandaki wana, na kati ya bwato,
bazalaki komilengela mpo na kokende elongo na ngai. Nalobaki:
“Bokoki kosala bongo te, bandeko. Áh-ah. Esengeli nákende
ngai moko.”
307 Pe motambwisi ya masuwa yango apusanaki, pe alobaki:
“Masuwa na yo yango oyo,” bwato ya kopále ya pembempenza.

Nalobaki: “Te. Áh-ah. Yango te.”
308 Alobaki: “Ee, okoki konana ná yango na ngambo boye,
kilometre ntukumwambe na ngonga moko.”

Nalobaki: “Kasi nasengeli kokatisa na ngámbo oyo kuna.”
Bomoni?

“Ee,” alobaki, “kende elongo namibaliwana.”
309 Nalobaki: “Bazali batámbwisi-masuwa te. Bayebi yango
malamu te. Bazali komikosa. Bakoki kokatisa na yango te. Bango
mibale bakozinda kuna. Bakokoka na bango te.”

Pe alobaki: “Ozali…okoki kotiamotema na…?”
310 Nalobaki: “Yoka, ngai—ngai nayebi makambo ya masuwa
malamu koleka bango, pe nakoki komeka kokatisa na yango te,
ná bwato ya ndengewana.” Nalobaki: “Esengeli kozala na bwato
ya hors-bord mpo na kokatisa yango.” Nalobaki: “Ekosengela
kozala na eloko oyo eleki yango.”
311 Pe namonaki ye kobalola miso, epai ya moko na bandeko
yango, pe alobaki: “Ozali motámbwisi-masuwa?”

Ndeko yango alobaki: “Iyo.” Bomoni?
Nalobaki: “Ezali lokuta.”

312 Pe motámbwisi-masuwa yango ayaki lisusu. Alobaki:
“Nakoyebisa yo nini ósala.” Alobaki: “Balingaka yo.
Bandimelaka yo. Kasi,” alobaki, “soki omeki kokatisa na
masuwa ya hors-bord, bakomeka kolanda yo na bwato wana.
Bango mibale bakokufa, omoni.” Alobaki: “Bakoki kolanda
yo te.”

Pe nalobaki: “Ebongo, nasengeli kosala nini?”
313 Pe motámbwisi-masuwa yango na libóngo, alobaki: “Yo
zóngá kuna.” Alobaki: “Mboka oyo mobimba ezali bobele na
ebombelo moko ya moke, ebombelo bobele moko ya moke.
Pe bómba mpenza bilei mingi kati na yango,” alobaki, “pe
bango bakotikala awa. Bako—bakotikala awa na ntango oyo
yo—na ntango oyo yo okosila kokende. Kasi,” alobaki, “osengeli
kobomba bilei mingi kuna.”
314 Pe nakómaki kobengisa bilei ndenge na ndenge, ba-choux,
ba-navet, ba-radis, pe bongo na bongo, nazalaki kotondisa
yango kuna ndenge wana. Bongo nalamukaki.
315 Nayebaki te soki ezalaki nini, kasi sikawa nayebi. Bomoni,
tozali kobomba bilei, bandeko. Oyo ezali bomoi moko oyo
osengeli kotambola yo moko.
316 Leo, oyebi lisusu ndoto oyo olotaki ntango oyaki awa, mbala
ya liboso? [Ndeko Leo Mercier alobi: “Amen.”—N.D.E.] Na ntina
na pyramide, pe okanisaki ete okomata likolo kuna. Nalobaki:
“Leo, moto moko te amataka kino awa. Nzambe nde asengeli
kotia moto likolo awa. Yo omataki misánda nyonso oyo na
ndenge ya nzoto, moto akoki komata.”Nalobaki: “Okoki kokóma
awa te, Leo. Omoni? Zónga na nse. Yebisa bato ete yango eutaka
na Nzambe.” Bomoni? Bomoni?
317 Ezali eloko oyo o—okoki kotiela motema te, atako bandeko
mibali pe bandeko basi bazali malamu, ná lingomba na ngai pe
nyonso, pe atako mangomba mosusu ezali malamu, ná bandeko,
bipai nyonso.
318 Sikawa, nakoki kokoba kozala mosika na lingomba libanda
kuna te. Moto moko akoloba: “Ee, mpo na nini ozalaka elongo
na bato wana, ba-Trinitaire wana, bato oyo, oyo kuna, pe oyo
mosusu nyonso, ba-Unitaire, pe bato ya Le Nom de Jésus, pe
baoyo mosusu nyonso wana? Mpo na nini osanganaka na bango,
mpenza?” Bazali baoyo ya ngai. Etali te oyo bango basálá, bazali
baoyo ya ngai. Bazali eteyelo na ngai.
319 Ntango Yisraele basalaki mabemingi, na lolenge ete Nzambe
ayebisaki ata Mose, alobaki: “Kabwana na bango. Nakobanda
li—libota ya sika elongo ná yo.”
320 Mose amibwakaki na katikati, alobaki: “Liboso Ókamata
bango, kamata ngai.”
321 Etali te eloko nini bango basálá, epai na bango nde ngai
natindámi. Atindaka Pole, mpo na kongenga na esika Pole ezali

te. Na esika molili ezali, kuna nde esika Pole esengeli kozala. Pe
osengeli kokende elongo na bato. Osengeli kotelema elongo na
bango, ata ndenge nini, osengeli, ata namabe na bango.
322 Yisraele bazalaki na libunga, libunga mpenza. Bazalaki na
libunga mpenza na lolenge ete Nzambe atikaki bango. Kasi,
Mose, namitunaka ntango nyonso ndenge nini yango ekokaki
mpenza kosalema, kasi ezalaki nde Molimo ya Klisto kati na
Mose. Bomoni?
323 Bomoni, biso nyonso tozali na libunga. Ye azuaki ngámbo na
biso nyonso, wana tozalaki kati namabunga na biso.
324 Etali te soki bazali na libunga ndenge nini, tóboma bondeko
te to tókabwana na eloko moko te. Na ntango nyonso oyo tokoki
kolónga molimo moko, tósala yango, na “mayele lokola nyoka,
na bopolo lokola ebenga,” bomoni, pe tómeka kolónga molimo
nyonso oyo tokoki kolónga.
325 Sikawa, oyo nde likambo nazali koloba na ntongo oyo, ezali
nde likambo ya kobomba Bilei. Kobómba Bilei, mpo bózala
na biloko ya kolia, mpo bózala na biloko ya kosala na yango
feti. Bózua Yango na ba-bande na bino. Bófanda na mpio ya
ndako. Ntango mosusu, wana nasílá kokende kala, bokokóba
komikanisela ete makambo oyo ezali solo. Bófanda na kati ya
ndako na bino pe bóyoka. Bomoni? Pe oyo ezali Bilei, ezali
kobómbama, kati na ebombelo. Nayebi te epai wapi mobembo
yango ekomema. Kasi, ézala ata wapi, Ye ayebi epai wapi Azali
kokamba; ngai nayebi te. Nazali bobele kolanda.
326 Sikawa, alobaki nini awa sikawa? Bóyoka na bokebi nyonso.

Na suka, bandeko, bomikembisa kati na Nkolo, pe na
makasi na nguya na ye.

…bomikembisa…na makasi na nguya na ye.

Bolata molato mobimba na etumba na Nzambe, ete
bóyeba kotelema liboso na mayele na zabolo.

Zambi tozali kobunda na mosuni pe makila te,…

Kobetana masasi pe kozokisana na ba-mbeli, bomoni, ezali
wana te.

…kasi na bisika na lokumu, pe na nguya, pe na
mikonzi ya…molili na mokili oyo,…

327 “Mikonzi ya molili.” Nani azali koyangela mokili? Zabolo.
Na ntembe te. Makambo nyonso oyo ezali kosalema, makambo
nyonso ya mbindo oyo ezali kosalema, bipai nyonso awa, pe ba-
gouvernement oyo, pe nyonso wana, ezali nani? Nyonso wana
ezali zabolo. Biblia nde elobi bongo. Zabolo azali kokonza États-
Unis. Zabolo akonzaki Allemagne. Zabolo azali kokonza bikólo
nyonso na mokili. Nakokóma na likambo yango, kaka sima na
miníti moke, pe tokomona soki asalaka yango, to te. Soki…

Bokonzi nyonso oyo esílá kozala ná nyonso oyo ekozaláká, kino
Nzambe átia bokonzi na Ye, ekonzami na zabolo.
328 Sikoyo, nalobi te bato nyonso oyo bazali kati na yango bazali
ya zabolo. Ezali na bato na bosantu oyo bazali kosala kati na—
kati na misala gouvernement.
329 Moko akoya awa na ba-mpokwa oyo ezali koya, awampenza,
mpo na kolakisa fílme awa elongo na Ndeko Arganbright, na
esika oyo. Asali mosala ya ntoma ya ekólo na ba-président ya
kokesana pene namitano, NdekoRowe. Pe azali…Akozala awa,
nakanisi ekozala pene na mposo ya mibale na sanza ya minei.
Ndeko Neville akopesa liyebisi yango. Pe azali moto malamu
mpenza.
330 Alobaki ete akoki koloba minoko mwambe oyo ekeseni,
nabanzi. Kasi ntango azuakiMolimoMosantu, azangakimonoko
oyo akokaki kosolola na Nkolo, na bongo Nkolo apesaki ye
monoko moko, alobaki, mpo ásolola na Ye ná yango. Apesaki ye
monoko ya sika, oyo atikalá koloba te. Malamu.

…na milimo mabe kati na bisika na likolo.
Yango wana…

331 Sikoyo bóyoka, bino nyonso basodá sasaipi, kaka liboso ya
kobanda molongo ya mabondeli.

…bino bokamata…bokamata molato (m-o-b-i-m-
b-a) mobimba (kaka ndambo na yango te)…molato
mobimna na etumba na Nzambe, ete boyeba kotelema
na mokolo na mabe…
Yango ndemokolo oyo tozali kobika kati na yango.
…sima na kosala nyonso, kotelema naino.
Botelema…

332 Amen. Bososoli yango? Omoni, molingami? [Ndeko Branham
asololi lisusu na ndeko mwasi oyo azalaki kobela—N.D.E.]
Ntango osali nyonso oyo okoki kosala, mpo na kotelema ngwi, na
bongo telema ngwi. Koningana te.

Bongo botelema na loketo lokangami…
333 Boyoka likambo oyo. Boyoka yango, oyo yango ezali. “Loketo
na bino.” Ezali eteni na yo ya katikati, awa, bomoni.

…loketo lokangami na solo…
334 Solo ezali nini? Liloba na Nzambe. Ya solo. “Liloba na Yo
ezali Solo.” Malamu.

…na kolata boyengebene lokola ebolo makasi na
ntolo;

335 Elingi koloba: “Sala makambo ya sembo.” Ozali na Liloba
na Nzambe kati na yo, ozali kosala makambo ya sembo.
“Boyengebene lokola ebóló makasi na ntolo.”

Pe koselingwa na sapato namakolo lokola bantoma ya
Nsango-malamu na kimia;

336 Kende bipai na bipai, na bisika nyonso, na ntango nyonso,
selingwa na sapato na makolo lokola bantoma ya Nsango-
malamu. Bomoni? Pe bótala:

Likolo na yango nyonso, likolo na yango nyonso wana,
bokamata nguba na kondima,…

337 Yango nde ekweisaka mbanzi, bomoni, “Nguba na
kondima.”

…na yango bokoki kozimisa mbanzi nyonso na móto
na oyo mabe.
Bokamata ekoti ya lobiko,…

338 Yango nde elimo…Makanisi—makanisi, na kati awa, na
motó; yango ezali kozipa motó.

…pe—pe mopanga na Molimo, yango Liloba na
Nzambe:

339 Ekoti oyo ekosunga yo na nini, esalaka nini? Ezali
kobatelama. Ekoti basalaka yango na nini? Na motako. Motako,
ekoki ata kobebisama te; ezalaka makasi, makasi koleka ebende.
Ekoti ya motako, (nini?) lobiko, mayele ya koyeba likambo oyo:
“Lobiko ya nzoto na ngai eutaka naNzambe. Lobiko na ngai euti
na Nzambe. Likambo oyo nabikeli elongobani na Liloba na Ye,
na makanisi ya mangomba te; Liloba!” Amen. Yango mpenza.
Ozipami, ná kobatelama, ekoti ya lobiko, lisiko. Kamata yango,
na sima kende liboso. Oh, sikoyo, yango nde tosengeli kosala
sikoyo. Mapinga ya Satana…
340 Sikoyo botala, sikoyo, biso…Esengeli mpenza násala
nokinoki, kasi e—esengeli natalisa likambo oyo.
341 Mapinga ya Satana ememaka maládi. Yango nde oyo Satana
azali, azali mobebisi. Satana, bokonzi mobimba ya Satana, ezali
maládi, kufa, pe mawa, pe bipekiseli, pe mitungisi, nyonso wana
likolo na Satana.

Nzambe azali Bomoi, kondima, esengo, kimia, na ngámbo
oyo. Bomoni?
342 Sikawa, yango nde ba-nguya minene mibale oyo ezali
kobunda na ngonga oyo. Ezali kobunda. Ezali kobunda awa
mpenza na kati ya ndako na ngonga oyo. Ekobunda, mokolo na
mokolo, ná yo, nguya moko na moko.
343 Satana, alandaka yo bisika nyonso, engambeGoliatamonene
wana, na lolenge ya bokonzi, ya nganganzambe, azali koluka
kobangisa yo. Ezali makoki na ye, kasi Nzambe…
344 Olendisami amen, na Nsango-malamu, na Liloba ya Solo
oyo ezingi loketo na bino. Nkembo! Motei, ezali mpenza bongo.
Ekoti ya lobiko; nguba na kondima; peMopanga, ozali koningisa
Yango na loboko na yo! “Satana, nazali koya kokutana na yo.

Ókokutana na ngai na nkombo ya science. Ókokutana na ngai
na nkombo ya—ya mimesano. Ókokutana na ngai na nkombo ya
ebongiseli. Ókoya kokutana na ngai na nkombo ya oyo, oyo kuna,
to oyo mosusu. Kasi ngai nayei kokutana na yo na Nkombo na
Yawe Nzambe ya Yisraele. Nazali koya kobundisa yo. Longwa
na nzela!” Ata liwa yango moko ekoki kotelema wana te. Tobóla
yango na mbala moko. Ya solo.
345 Mapinga na Satana ememaka maládi, kasi mapinga na
Nzambe ezui etinda ya kobengana yango. Amen. Yango mpenza.
Mbala nyonso Satana abwakaka nyonso akoki, abwakelaka
yo yango, mapinga ya Nzambe esengeli kobengana ye. Amen.
Bengana!
346 Oyo nde nzébi mpenza oyo Nzambe asalelaka. Satana
asalelaki mapinga ya kobebisa, mpo na kozangisa kondima
Liloba na Nzambe, pe amisalelaki bokonzi ya kitoko koleka oyo
Mikaele azalaki na yango, pe Nzambe abenganaki ye.
347 Lolenge ya kosala ya Nzambe, ezali, kobengana oyo
mabe. Kokweisa mabanzo. Kokweisa biyambáyamba. Kokweisa
mitungisi. Kokweisa bokono. Kokweisa masumu. Amen. Ozali
likolo na yango, osekwi kati na Klisto Yesu, ofandi na bisika
na Likolo, ná milimo mabe nyonso na nse ya lokolo na yo. Soki
abandi kokotisa motó na ye na kati, eloko nini…
348 Oyebi, ozali ya kokufa. Bomoi na yo ebombami. Kokufa,
elingi koloba nini? Okufi na biyokeli na yo. Okufi na lisosoli na
yo. Mokano na yo moko ya bomoto ekoki koloba: “Iyo, nabanzi
ete na…” Okufi na mabanzo na yo. Okufi na makambo nyonso
wana. Pe okundami kati na Nkombo na Yesu Klisto; pe osekwi
elongo na Ye. Pe esika nyonso Ye azali, yo pe ozali wana.
349 Likambo nini esalemaki ntango bango, moko na bato
ya ntembe wana akómaki na Lola? Nzambe abenganaki ye.
Pe Alobaki nini na basodá oyo basekwi kati na Klisto?
“Soki molimo mabe ayei, bwaka ye libanda. Bengana ye.”
Ntango Yesu ayekolisaki mapinga na Ye, pe Apesaki bango
etinda kino na suka na mokili: “Bókende na mokili mobimba,
kosakola Nsango-malamu epai na bikelamo nyonso. Moto nani
akondima pe akobatisama akobika; kasi moto nani akondima
te akokweisama. Pe bilembo oyo ekolanda baoyo bakondima,
basodá naNgai. NaNkombo naNgai bakobenganamilimomabe;
bakoloba minoko na sika; bakolokota banyoka, to bakomela
biloko na kufa, ekoyokisa bango mpasi te; soko bakotia maboko
likolo na bato na maládi, bakobika.”

Tokende liboso, basodá Baklisto!
Tótambola kokende na etumba,
Ná ekulusu na Yesu
Liboso na biso.

350 “Nasílá kobakama na ekulusu elongo na Ye, atako nazali na
bomoi; ngai nde nazali kobika te, kasi Ye nde azali kobika kati na

ngai.” Liloba ezali kokende, liboso, Nzambe azali kokáta-kata,
na Mopanga na Ye ya mino mibale.
351 Na bongo, ezali kokamwa te, ntango Grant akamataki
Richmond, pe ntango mwa elenge mwasi oyo ya súdi amonaki
Grant kokota, mpemela eyelaki ye. Pe alobaki:

Miso na ngai emoni nkembo ya boyei na Nkolo;
Azali konyata ebombelo na mbuma, epai
miwiti na nkanda ebombami;

Afungoli mokalikali monene na mopanga na
Ye ya nsomo na mbangu;

Mapinga na Ye ezali kokoba kokende liboso.
352 Amen. Ndenge nini Grant akamataki Richmond? Kaka
ntango akómaki wana. Amen. Ndenge wana nde akamataki
Richmond.
353 Ndenge wana nde basodá ya Nzambe balongaka lisumu,
maládi; kaka ntango bakómaka wana. Amen. Ndenge wana
nde balongaka ntembe, ná sómo na bango, pe nyonso. Soki
moko atelemi, bakataka ye motó. “Longwa na nzela!” Oh! la
la! Ezali bongo. Nzambe abenganaka bango, ndenge Asalaki
na Lola. Kapiténi-Mokonzi monene na biso alakisi biso ndenge
esalemaki. Amen.
354 Roy Roberson ná Ndeko Funk, mingi kati na bino basodá ya
kala oyo bozali awa, boyebi ndenge kapiténi ya solosolo azalaka.
355 Mokolo moko na…mwa kopaní ya babomi móto oyo ezali
awa na Jeffersonville. Móto epelaki kuna na esika ya Pfau. Pe
tala kompaní ya babomi móto ya Jeffersonville bazalaki wana,
pe kapiténi azalaki kobaluka-baluka, alobaki: “Bóbwaka mwa
mai awa.” “Pss-pss-pss-pss,” lokola mwa tiyó oyo basopelaka
mai awa. Baoyo ya Clarksville bayaki wana: “Bóbwakamwamai
awa.” “Pss-pss-pss.”Ndakomonene ya Pfau ezikakimobimba.
356 Babengisaki baoyo ya Louisville. Tala bato oyo balakisámá
malamu bakómaki. Oh, losébáwana ezalaki kobetamakasi!
357 Pe ba-kapiténi bakonzi oyo bazalaki wana, ya ba-kompaní
oyo ya babomi móto, bazalaki koloba: “Bóbwaka mwa mai awa.
Bóbwakamwamai awa.” Bato bayekolisámá te.
358 Ndeko, kaka na ntango motuka wana etelemaki, nani yango
azalaki likolo na ebuteli? Kapiténi. Ntango bamatisaki ebuteli
yango, amataki elongo na yango. Ntango abambolaki lininisa,
akómaki naino na lininisa yango te. Asimbaki epasoli na ye pe
abambaki yango na lininisa yango, pe alobaki: “Boya, mibali!”
Pemóto yango ekufaki, naminíti moke. Kapiténi!
359 Ezali te kapiténi oyo alobaka: “Bóbwaka mwa mai awa.
Bómeka mwa moke awa.”
360 Kasi: “Boya, mibali!” Amen. Afungolaki nzela. Alakisaki
biso ndenge yango esalemaka.

361 Namilobelaki: “Kompaní ya babomi móto oyo bayekolisami
malamu, babomaki móto yango na miníti moke.” Mpo na nini?
Bazalaki na kapiténimoko oyo ayebaki nini azalaki kosala.
362 Ndeko, lobela likindo na yo ndenge olingi. Ba-denomination
na bino oyo esalémá na bato, bibongiseli na bino: Bosakana
na yango.

Nazali na Kapiténi Mokonzi oyo ayebisi ngai ndenge ya
kosala yango.

Okoloba: “Ee, soki nakoki koyoka nsolo na yango, komama
yango.” Oh, bolema!
363 Tala ndenge Kapiténi Mokonzi alobi ete esalemaka, na Luka
mokapo ya 4. Nazali na ntango ya kotanga yango te. Bótanga
yango, bino moko. Malamu. Luka mokapo ya 4, kobanda na
molongo ya 1.
364 Atikálá koloba te: “Sikawa nalobi na bino. Bókende kuna
pe bósala ebongiseli moko monene. Bótia bakambi, basungi, pe,
to bótia ba-kardinal, ba-epískopo, pe bótia oyo.” Atikálá koloba
bongo te.
365 Ntango Satana akutanaki na Ye, alobaki: “Sikawa Ozali na
nzala. Bongola mabanga oyo ékoma lipa.”

Alobaki: “Ekomami…”
366 Alobaki: “Awa, tokomema Yo na likolo awa pe tokolakisa Yo
eloko moko.”

“Kasi ekomami…”
“Nakosala boye, soki Osali yango.”
“Ekomami…”

367 Ndenge wana nde Kapiténi Mokonzi alobi ete esalemaki.
Esalemaka ndenge nini, ndeko mwasi? “Ekomami: ‘Soki bakotia
maboko likolo na babeli, bakobika.’” “Ekomami: ‘Na Nkombo
na Ngai bakobengana milimo mabe.’” Amen. Ezali nini?
“Ekomami!” Yango nde mitindo ya Kapiténi. “Ekomami: ‘Ye oyo
akoyokaMaloba naNgai pe akondimela Ye oyo atindi Ngai, azali
na Bomoi na Seko.’ Ekomami! Ekomami! Ekomami!” Yango
nde—yango nde mitindo. Oyo wana nde sodá. Nde ndenge wana.
Yango nde bibundeli oyo totii liboso.
368 Asalaki nini? Apusanaki wana, liboso na Goliata moko.
Alakisaki…Ndenge nini Dawidi alakisaki mapinga ndenge
esalemaki? Ndenge nini Dawidi alakisaki Yisraele ndenge
esalemaki? Dawidi elingi koloba “molingami, mobikisi.”
Bomoni? Ndenge nini Dawidi asalaki yango? Alobaki: “Boye nde
esalemaka. Bótia elikya na Liloba na Yawe.”
369 Pe Goliata ayaki wana, alobaki: “Oyebi nini? Nakolokota
yo na nsonge ya likonga oyo, pe nakopesa yo lokola bilei na
bandeke.”

370 Alobaki: “Ókokutana na ngai lokola ebongiseli. Ókokutana
na ngai lokola moto ya science yamikolo oyo. Ókokutana na ngai
ná mopanga na yo monene ya metre minei na ntuku mibale na
mitano. Ókokutana na ngai na ekoti ya motáko, ná nguba oyo
nakoki ata kotombola yango likolo na mabelé te. Ókokutana na
ngai lokolamobundi oyo ayékólámalamu. Ókokutana na ngai ná
Doctorat ya Philosophie, ná Doctorat ya Droit, pe ná Doctorat
ya Droit mibale. Ókokutana na ngai na biloko nyonso oyo. Kasi
ngai nayei na Nkombo na Nkolo Nzambe ya Yisraele, pe lelo oyo
nakokata motó na yo likolo na mapeka na yo.” Amen. Mwa moto
mpamba yango ayaki kokutana na engambe wana, kasi ayebaki
esika nini ye atelemaki.

Yisraele, kuna na sima bazalaki mpenza kolenga: “Oh, mwa
mwana oyo.”

Goliata alobaki: “Nakolakisa yo oyo nakosala.” Pe ye
wana ayaki.
371 Azalaki na k-o-n-d-i-m-a [Na Anglais: f-a-i-t-h—N.D.T.],
bomoni, n-a Y-e-s-u [Na Anglais: J-e-s-u-s], mabanga mitano,
mabanga mitano. Mwa libanga moko mpamba kuna, mpo na
kobanda. Abalolaki yango boye,MolimoMosantu azuaki libanga
yango, pe ekendeki. Goliata akweyaki na nse. Lolenge wana nde
esalemaka.
372 Lolenge wana nde Yesu alobaki, oyo Ye alobaki. “Sikawa,
soki bino bandeko oyo bokokende na elanga, soki bolingi koyeba
ndenge nini kolonga milimo mabe oyo, nakolakisa bino ndenge
esalemaka.”
373 Satana alobaki: “Nakokutana na yo.” Goliata: “Nakolakisa
yo oyo nakoki kosala. Ozali na nzala. Soki Ozali Mwana na
Nzambe, nakobeta móndengé ná Yo. Olobi ete Ozali Mwana
na Nzambe. Nakobeta móndengé ná Yo. Soki Ozali Mwana na
Nzambe, bongola mabanga oyo ékóma lipa. Lia; Ozali na nzala.
Pe soki Ozali Mwana na Nzambe, Ozali na nguya ya kosala
yango.”
374 Alobaki: “Kasi ekomami, sikawa: ‘Moto akobika bobele na
lipa te.’” Oh, lolengewana ndeKapiténiMokonzi asalaki.

Amemaki Ye likolo na tempelo. Alobaki: “Soki Omibwaki na
nse,” alobaki, “Oyebi ete ekomami pe…”
375 Alobaki: “Iyo.” Alobaki: “Ekomami, lisusu: ‘Okomeka Nkolo
Nzambe na yo te.’” Bomoni ndenge Amibengaki? “Nkolo
Nzambe na yo.” Ah-ha. “‘Okomeka Nkolo Nzambe na yo te,’
ekomami, lisusu, ndenge wana.” Bomoni? Oh! la la!
376 Asalaki nini? Alongaki ye, ná Liloba na Nzambe. Mayele
mabe ya zabolo ezali ya komema yo na kozanga kondima Liloba
na Nzambe. Pe Kapiténi Mokonzi alobaki: “Kamata Liloba
na Nzambe pe sala yango. Na Nkombo na Ngai bakobengana
milimo mabe.”

377 Oh, Satana, kapiténi mokonzi na bango, oh, iyo, boyebi,
ba-denomination mosusu elukaka komema bino kondima ete
azalaka na makolo epasuka lokola ya nyama, boyebi, ná mokila
oyo ekabwáná, pe biloko nyonso wana. Bóndima yango te. Azali
bongo te. Te misie, ndeko. Azali moto na polosó. Bóndima te ete
azali na biloko wana. Basalaka bongo kaka mpo na kobangisa
bino. Oyo wana ezali zabolo te. Zabolo azali na makolo lokola ya
nyama te, mpo na kobanda; nandimaka yango ata moke te. Azali
bobele molimo. Zabolo azali molimo. Azali na makolo epasuka
lokola ya nyama te pe nyonso wana, ndenge bomekaka kotalisa
ye. Te, te.
378 Kasi, azali na bwanya.Ndeko, azalimpenzamoto na bwanya,
atángá mingi mpenza, azalaka ntango nyonso bongo, na bwanya
ya mokili. Oh, iyo. Azali bonzenga. Abongísá mapinga na ye
na bwanya ya mokili, na lolenge ete, ndeko, komeka na yo ko—
komeka na yo kowelana maloba na ye te. Ekozala malamu óyeba
oyo ozoloba soki okutani na moko na bato wana, oyo balobaka:
“Ntango na bikamwa esila koleka.” Te, azali na—azali namakolo
epasuka te. Azali, oh, auti—auti—auti kobima na líkindo. Azali
na mayele ebele, ndeko. Nalingi koloba, azali mayele mpenza,
Doctorat ya Philosophie, Doctorat ya Droit, Q.U.S.T., pe nyonso
mosusu. Bomoni? Ná nyonso wana, azali mayele mpenza na
ndenge ya kokoka. Moto na bwanya, na ntembe te, azali nyoka,
alekaki bango nyonso na mayele mabe. Suki na ye elálá, ndeko,
pe, nalingi koloba, ntango alati, okomona masusa ata moke te na
kazaka na ye. Azali na mayele mingi, azali na bwanya pe mayele
mabe na ndenge ya kokoka. Ezali ya solo.
379 Kosala na yemaseki te soki oyebi oyo ozali koloba te. Ya solo.
Oh, kasi toyebi—toyebi mayele mabe na ye ya kala. Toyebi oyo
azali koluka kosala: komema biso na kozanga kondima Liloba
na Nzambe.
380 Pe azali na makolo epasuka lokola ya nyama te. Te, te, te.
Sikoyo, tomoni ete soki azali namakolo epasuka lokola nyama te,
na bongo asengeli kozala ndenge mosusu. Azali moto na polosó.
Azali na bwanya, atángá, moto na molongo. Ndeko, akómisa pe
mapinga na ye bongo.
381 Bótala, mokolo moko, kuna na Suisse. Nazali komona
esika ya kosukisa te, baninga. Ezali na—na…Kuna na Suisse,
mapinga ya Allemagne bayaki kuna, baz-…ná bapaya mosusu
bazalaki kokota. Ee, emonanaki lokola etutú ya briki; bato
nyonso bayekolisamá, makonga nyonso etalaki boye, metre
mibale na ndambo to misato na liboso. Pe bakendeki kobundisa
bato ya Suisse kuna, bango bazalaki na nini? Bazalaki na
bibundeli ya—ya makwangola oyo ya ntango ya kala, mángénda
ná mabanga, pe batelemaki wana. Bazongisaki bango sima. Na
ngambo mosusu ya ngomba nde bandako na bango ezalaki.
Pe mapinga ya Suisse ekendeki kokutana na bango. Basalaki

bango eloko moko te. Bakotaki bobele mpo na kobotola mboka
na bango.
382 Mwana oyo asali mpenza nini, azali nainomwana? Satana, ye
nde akolinga koboma ye soki akokaki kosala yango. Na ntembe
te.Wana nde ye; liboso ntango na ye ékoka. Bomoni?
383 Bato ya Suisse basalaki na bango eloko te. Bazalaki bato
malamu. Bazalaki komeka kobatela bandako na bango, bazalaki
wana mpo na komibatela. Sima na mwa ntango, ezalaki
na mobali moko na nkombo Arnold von Winkelried. Tala
mapinga oyo eyei. Bazingamaki na ngámbo nyonso. Balobaki:
“Tokosala nini?”
384 Bipai nyonso, bato ebele lokola mbu, oyo bayekolisamá
malamu. Lolenge wana nde Satana asalaka. Ayekolisamá
malamu, likonga na ye etalaki mpenza liboso, bango nyonso
bazalaki kotambola na molongo: moko, mibale; moko, mibale;
bazalaki mpenza koniata mwa mapinga wana. Bobele—bobele
kokoba kotambola, yango nde nyonso oyo basengelaki kosala,
kotubatuba bango, bango nyonso, na mipanga. Mpo makonga
ékosasa bango. Wana elingaki kozala suka mpo na mapinga
ya Suisse. Elingaki kozala suka. Bandako pe balingami na
bango bazalaki bobele na ngámbomosusu ya ngomba. Balingaki
kobotola basi na bango pe koyeba bango na makasi, ná bilenge
bana na bango ya basi, pe koboma bana na bango, kozikisa
bandako na bango, pe nyonso wana, kozua bilei na bango,
bibwele ná bilokomosusu, pe ekeyi. Bakómaki wana.
385 Likambo nini esalemaki? Mpemela esimbaki moko na bango
na nkombo Arnold vonWinklried. Alobaki: “Bato ya Suisse, lelo
oyo nakokufa mpo na Suisse.” Amen. “Lelo oyo nakokufa mpo
na Suisse.”

Balobaki: “Okosala nini?”
386 Alobaki: “Bólanda ngai kaka pe bóbunda na nyonso oyo
bozali na yango.” Atelemaki wana; abwakaki likonga na ye
na nse, mwa língénda asimbaki na loboko, boye. Pe agangaki,
maboko likolo, boye, pe apotaki mbangu epai na bango, na
kogangáká makasi: “Bópesa nzela mpo na bonsomi!” Apotaki
na mbangu na ye nyonso, semba kino na mapinga yango. Pe,
wana esalaki ye bongo, akangaki makonga nyonso oyo akokaki
kokanga, pe amitubaki yango na ntólo na ye boye, pe akufaki.
387 Ayebisaki bango, liboso ákatsua. Alobaki: “Mwa ndako
moko ezali kuna, mwasi ná bana oyo nazali kotika, mwa ndako
oyo nauti kosomba.” Pe alobaki: “Na—nalingi bango, kasi, lelo
oyo, nazali kokufa mpo na Suisse. Apesi ya ngai…” Alobaki:
“Napesi bomoi na ngai mpo na kobikisa ekólo.” Oyo wana
azalaki elombe. Kobanda wana, batikali kobunda lisusu etumba
moko te. Yango, yango nde ekataki likambo.
388 Mapinga wana epalanganaki, na kotalisama ya bolombé ya
ndenge wana, na lolenge ete ezalaki te na…Ma—mapinga wana

ekotaki mpenza mobulu. Bato ya Suisse bakweisaki mabanga
likolo na bango, pe babenganaki bango na mboka; pe bazóngá
lisusu te kobanda wana. Likambo yango esalemaki eleki mibu
nkama na nkama. Bomoni? Mpo na nini? Wana ezalaki likambo
monene.
389 Kasi, oh, ndeko,mokolomoko,wana boíngá, biyambáyamba,
ntembe, bipekiseli, pe nsómo, ekómisaki libota na Nzambe na
suka, ezalaki na Moko na Nkombo Yesu Klisto: “Lelo oyo
Nakokufa mpo na bato.” Ya solo.
390 Alobaki nini na mapinga na ye? “Bólanda ngai pe bóbunda
na nyonso oyo bozali na yango. Soki ozali na língénda, bunda ná
língénda. Kobanga te. Ozali na nzete, bunda ná nzete. Ozali na
libanga, bunda ná libanga, nyonso oyo ozali na yango.”
391 Yango nde likambo oyo Kapiténi Mokonzi na biso alobi lelo.
“Nazuaki Liloba na Nzambe, pe Nalongaki zabolo ná nguya na
ye.” Akataki ye mikemike, amen, na Liloba yango. Sikawa, oyo
nyonso ozali na yango, soki ozali bobele na Liloba moko: “Nkolo
Nzambe na yo oyo Akobikisa yo,” katakata ye. Landá. Amen.
LandáKapiténi na biso. Iyo, misie. Akatakikataki ye.
392 Satana, ná ba-bokonzi na ye ya kitoko pe ya minene, pe ya
kitoko koleka, pe nyonsowana, makambo yamikolo oyompenza.
Etali biso na eloko moko te. Ya solo. Azali naíno nyama oyo
aleki banyama nyonso ya elanga na mayele mabe. Iyo, misie.
Yesu alobaki ete bana ya mokili oyo baleki bana ya Bokonzi na
Nzambe na mayele.
393 Sikawa, bitumba minene mibale oyo. Toko…Nazali na…
esengeli násukisa. Bitumba minene mibale oyo ezali kosalema
sikawa mpenza. Sikawa mpenza nde ngonga yango, ntango
bokono pe nyonso wana ebeti mokili, na lolenge ete science ya
minganga esili mayele, pe nyonso esili mayele. Eloko moko ezali
te, pe—pe toko…Pemapinga, mapinga moke ya Nzambe, ekómi
na suka pe nyonso wana. Ndeko, ntango ebelemi mpo na Arnold
von Winkelried mosusu. Ntango ebelemi, ntango mpo moto na
Nzambe mosusu átelema. Ntango ebelemi mpo Eliya ámonana.
Ntango ebelemi mpo likambomoko ésalema.
394 Mapinga ya Nzambe, bókanga makanisi na bino. Bótelema
ata mpo na miniti moko te, mpo na kokanisa eloko soko nini
oyo zabolo alingi kopesa bino na nzela na biyokeli na bino. Kasi
bómikanisela, Liloba naNzambe ekoki kokweya atamoke te.
395 Mapinga minene mibale oyo! Ntango moyini akoya lokola
ebale, ndenge azali koya lelo, Nzambe alobaki Akosala nini?
“Molimo ya Nzambe akotelemisa bendele mpo na kotelemela
yango.” Ozali moko na bango? Iyo, misie.
396 Toteyami na Yakobo 4:7, nazali na ntango ya kotanga yango
te, Yakobo 4:7, ete “Bótelemela zabolo, pe,” akokende kaka boye
te, kasi, “akokima.” “Bótelemela zabolo.” Batelemelaka zabolo
ndenge nini? Kaka ndenge Kapiténi Mokonzi na biso ayebisaki

biso ete tósala. Kamata Liloba na Nzambe. Ndenge wana nde
batelemelaka zabolo, ezali na Liloba na Nzambe. Kapiténi
Mokonzi ayebisaki bisompenza ndenge basalaka.Malamu.
397 Sikawa, mpo na kosukisa, nalingi koloba boye. Zabolo
wana ya kala, sikawa, bokanisi ete ayokaka nsoni. Bokanisi
ete akobundisa mwana moke? Akobundisa ata eleko nini.
Abundisaki Yesu Klisto. Ayelaki Ye, ná nkanza mpenza mbala
misato. Boyebaki yango? Satana abundaki kaka mbala moko te.
Akobundisa yo na bokono, na sima akoya lisusu kobundisa yo,
akoyebisa yo: “Ntango ya bikamwa esila koleka. Obiki te. Eloko
moko ezali na Yango te.” Boyebi ete ezali bongo?
398 Abundisaki Yesu mbala misato. Kobundisa misato ya
nkanza, apumbwelaki Yesu, ná kozanga kondima na ye na
Liloba na Nzambe. Yesu azalaki Liloba. Ya solo, ye andimaki
yango te. “Soki Ozali…Soki Ozali…” Tala ayei, kobundisa ya
nkanza, ndenge ntango mosusu moyini asalaka lelo. Tala bayei,
balobaki: “Soki Ozali Mwana na Nzambe, lakisa ngai ekamwisi.
Námona yango kokokisama.” Ndeko, ayaki na kobundisa misato
ya nkanza: “Soki O…Soki Ozali…”
399 Sikawa, Yesu asalaki nini? Yesu azalaki Liloba na Nzambe.
Azalaki Liloba. Abundisaki nde Liloba. Nkembo! Na—nabandi
mpenza…nakomi mpenza komiyoka malamu, mpo na koteya
sikawa, ya solo mpenza. Ya solo. Yesu azali Liloba. “Na ebandeli
Liloba azalaki, Liloba azalaki mboka na Nzambe, pe Liloba
azalaki Nzambe. Pe Liloba afandaki, akómaki mosuni, pe
afandaki…” Yesu azalaki Liloba. Asalaki nini? Akataki ye
mike-mike. Oh! la la! Nakosukisa. Yesu asalaki nini? Azalaki
Liloba. Bongo, ná Liloba, Akataki Satana na kobundisa na
ye ya nkanza. Apumbwaki kuna lokola ba-para-, basodá oyo
bakotelaka monguna liboso, to eloko moko ndenge wana,
apumbwelaki Yesu, Liloba, ndenge wana. Pe Yesu azuaki Liloba
yango, pe akataki ye biteni-biteni. Aleluya! Ya solo, akataki ye
biteni-biteni, alongaki ye ná Liloba.
400 Bomoni kobundisa na ye? Bótala malamu, bóyoka na bokebi,
kosuka oyo. Kobundisa na ye ezali nini? Kozanga kondima
Liloba na Nzambe, yango nde kobundisa na ye. Wana, bokoki
komona etumba monene koleka oyo ebundámá? Nguya ezali
bobele mibale: Satana pe Nzambe. Pe ebundeli ya Satana oyo
ebundisaka yo ezali nini? Ezali komeka komema yo na kozanga
kondimela Ebundeli na yo. Abotolaka yo ebundeli. Tó—tóyoka
na kimia mpenza sikawa. Bóyoka. Soki akoki komema yo na
kozanga kondimela Ebundeli na yo ezali ndenge moko, soki
amemi yo na kondima ete Ebundeli na yo ezali na nguya ya
kokoka te, abotoli yo ebundeli.
401 Oh, Ndeko Neville, nákolikya ete tokotika yango ata moke
te. [Ndeko Neville alobi: “Nákolikya pe kobondela ete ésalema
te.”—N.D.E.]



ETUMBA MONENE KOLEKA OYO EBUNDÁMÁ 55

402 Bótala. Abotoli yo ebundeli ntango amemi yo na kozanga
kondimela Ebundeli wana. Ntango okitisi Yango na nse, etumba
na yo esuki wana. Esili mpo na yo. Simba Ebundeli yango.
Kokitisa Yango na nse te. Tomoni kozanga kondima na ye.
Tika…

Nalingi kobakisa likambomoko sikawa, naminiti moke.
403 Russie. Nalingi koloba likambo oyompo na esengo ya basodá
ya kala, pe bamosusu nyonso, awa, ná bino bayekoli ya Biblia.
Mpo na nini bozali komitungisa pe koloba-loba mpo na Russie?
Ha! Boyókaka ngai te koloba na bino ete bótonga ekimelo na ba-
bombe, boye te? Mpo na nini bozali komitungisa mpo na Russie?
Russie ezali eloko moko te. Bakolonga ata etumba moko te.
Bakokonza mokili ata moke te. Communisme ekokonza mokili
ata moke te. Likambo nini yango ná bato? Liloba na Nzambe
ekoki kokweya?
404 Bóyoka, oyo ezali kotiama na bande sikawa. Nazali koloba
na mokili mobimba, to bipai nyonso ba-bande oyo ekoki
kokende. Pe na bino bato oyo bozali awa, ata soko likambo nini
ekómeli ngai, bino bóndima likambo oyo.
405 Russie, communisme, ekokonza eloko moko te. Liloba na
Nzambe ekoki kokweya te. Romanisme nde ekokonzamokili.
406 Tózua emononeli ya Danyele. Yango nde Liloba na Nzambe.
“E yo, Danyele…” “E Mokonzi Nabukadanesala, yo nde ozali
motó na wolo,” Babilone. “Bokonzi mosusu ekokitana na yo,
ekozala ya ebende,” bomoni, oyo ezalaki ba-Mede na ba-Perse.
Mosusu ezalaki ya Grece, Alexandre le Grand. Na sima, Roma
elandaki. Pe eloko ata moko te elobamaki mpo na communisme.
Roma nde akonzaki mokili.
407 Yesu Klisto abotamaki na ntango ya bokonzi ya Roma, pe
anyokwamaki na bokonzi ya Roma, koya na Ye ya mbala ya
liboso awa. Pe naKomonana na Ye yamibale, na boyei ya sikawa,
Nsango na Ye ezali konyokwama na ba-denominations ya Roma,
oyo ezali mama na bango nyonso. Pe ntango Akozonga, Akoya
lisusu mpo na kosilisa nye bokonzi yango ya Roma, oyo Bayuda
bazelaka ntango nyonso ete Áya kosilisa nye bokonzi ya Roma.
408 Bokitani ya lingomba Katoliko ná ba-denomination nyonso
ya mokili, ezali kosangana sikawa lokola ebongiseli moko,
lisanga ya mangomba ezali kosangana mpo na kokóma
ebongiseli. Ezali Russie te. Ezali nde Roma. YANGO ELOBI
NKOLO. Iyo. Bólakisa ngai Likomi oyo elobi ete communisme,
to elokomosusu libanda na Roma, nde ekokonza.
409 Ba-Mede na ba-Perse bakitanaki na Nabukadanesala? Ezali
bongo. Grece ekitanaki na bango? Iyo. Roma ezuaki bokonzi
sima na bango, uta wana? Ekabwanaki na bokonzi zomi ya
Ottoman, kaka ndenge tozali na yango sikoyo? Ebongo…

410 Eisenhower, oyo elingi koloba “ebende.” Khrushchev elingi
koloba “mabelé ya potopoto.” Bango bakutanaki awa? Pe
Khrushchev alongolaki sapato na ye, [Ndeko Branham abeti
likolo na eteyelo—N.D.E.] mpo émonana polele, éfungola
likambo yango, abetaki likolo na mesa, boye, mpo na kolakisa
bato. [Ndeko Branham abeti likolo na eteyelo.]
411 Ee, likambo yango nini ná bato lelo? Kondima ekeyi wapi?
Ee, bondimi te ete Liloba na Nzambe ezali Solo? [Losambo
balobi: “Amen.”—N.D.E.] Pe likambo yango ezali na kati Awa te.
Likambo yango nini ná batei lelo? “Communisme!”Motei nyonso
azali awa koluka kobundisa communisme. Communisme, ezali
eloko te!
412 Likambo yango, zabolo azali kotonga yango namiso na bino,
kasi bozoyeba yango te; ezali Romanisme, denominationalisme
nde. Pe Roma nde ezali mama ya ba-denomination. Biblia
elobi: “Azali mwasi ya ndumba, pe bana na ye ya basi bazali
bandumba,” kotelemelaNzambe, kotelemela Liloba na Ye.
413 Basodá, bósimba Lilobamakasi. Banje yamawa, bókangama
na Liloba yango. Ngai nakokufa mokolo moko, kasi Liloba oyo
ekoki kokufa te. Pe bino bilenge, soki ekokisami na ekeke na ngai
te, bino bokomona yango. Likambo yango, yangowana.
414 Boyokaki ba-nsango na ntongo ya lelo? Madame Kennedy
akendeki kokunata na pápa, pe oyo pápa alobaki. Bomoni, ba-
losambo nyonso ya mokili! Oh! Ee, ntango mosusu tokolobela
yango mwa mingi, lomingo ekoya.
415 Bomoni, bómitungisa mpo na Russie te. Russie ezali
bobele mwa libanga moke na libongo. Bómitungisa mpo na
communisme te. Bósenzela nde likolo na Romanisme, na ntango
oyo ezali kosangana ná mangomba. Eloko moko te ekomami kati
naMakomi ete communisme ekokonzamokili.
416 Pe ngai natelemaka nde ná Liloba, nyonso oyo etikali etali
ngai te. Ezali Liloba nde ngai nandimaka. Romanisme nde
ekokonza mokili. Pe Romanisme ezali mama ya ebongiseli.
Ebongiseli atamoko te ezalaki liboso na Roma, pemoko namoko
na yango euti na yango. Pe Biblia elobaki bongo: “Azalaki mama
ya basi ya ndumba.” Nakoki lisusu kolekisa ndambo ya mokolo
likolo na yango, kasi nabanzi ekozalamalamunákende liboso.
417 Na ntango monguna abundisi biso, na bongo: “Oh, nayebisi
yo, esengelaki óya kosangana na biso…”Okosala nini, kozonga
sima, kokakola? Sodá ya solosolo te, akosala yango te. Te,misie.
418 Tokosala nini kasi? Makanisi: “Tika ete makanisi oyo
ezalaki na Klisto…” Yango nde Biblia elobá? [Losambo balobi:
“Amen.”—N.D.E.] “Makanisi oyo ezalaki na Klisto, ézala elongo
na bino.” Azalaki na makanisi ya ndenge nini? Kangama na
Liloba. Ya solo. Kangama na Liloba, Liloba ya Tata, pe Alongaki
moyini ntango nyonso. Sikawa, sokimoyini abundisi yo pe ameki

koloba ete osengeli kosala oyo pe kosala oyo wana, okosala nini?
Kangama na Liloba. Ya solo.
419 Olingi kosala nini kasi? Kamata Liloba. Liloba ezali nini?
Biblia elobi yango awa. Touti kotanga yango. Mpamba te
Molimo, pe, ya Nzambe, ezali Liloba. Bomoni? Bóyoka oyo. “Pe
bókamata ekoti ya lobiko, pe Mopanga, Mopanga ya Molimo.”
Mopanga ya Molimo! Nini? Molimo oyo eleki na nzela na
makanisi na yo pe ekoti kati na yo, peMopanga yaMolimo yango
ezali Liloba na Nzambe.
420 Molimo yango asalelaka nini mpo na kobunda? Molimo
Mosantu asalelaka nini mpo na kobunda, koyoka na nzoto,
mayóki? [Losambo balobi: “Liloba.”—N.D.E.] Liloba; motema!
Fiuu!Nkembo!Asalelaka ninimpo na kobunda,mayoki? Liloba!
Liloba! Tóloba yango: Liloba! [“Liloba!”] Liloba! [“Liloba!”]
Liloba na Nzambe ezali eloko oyo Molimo asalelaka mpo na
kobunda.
421 Molimo ya Nzambe ekendeke sémba epai na zabolo, pe
elobaka: “Ekomami!”Amen! “Ekomami!” Pe zabolo abendani.
422 Tósala nini? Tókamata Mopanga, oyo ezali Liloba na
Nzambe, tóbimisa Yango na (nini?) loboko ya kondima, loboko
makasi ya kondima, Mopanga ya mino mibale. Biblia elobi, na
Baebele 4: “Ezali—Ezali Mopanga ya mino mibale,” Ekataka na
ngambo mibale, kokende pe kozonga.
423 Ndeko, ásala nini? Kamata Liloba. Kamata Molimo, tika ete
Molimo ékota na motema na yo. Fungola makanisi na yo, loba:
“Liloba na Yo ezali solo.” Sikawa, sala yango, ndeko mwasi.
[Ndeko Branham asololi lisusu na ndeko mwasi oyo azalaki
kobela—N.D.E.] “Liloba na Yo ezali bosolo.”
424 “Nkolo, nakokipé ata moke te ndenge nazali komiyoka, oyo
moto nyonso, ye moko akoloba. Nasukisi nyonso, nazopetola ba-
nzela na ngai nyonso, bipekiseli nyonso, ba-ntembe, pe kozanga
kondima oyo nasílá kozala na yango. Mayóki nyonso oyo nazuá,
maládi nyonso oyo nazuá, makambo mosusu nyonso oyo nazuá,
nazali kobwaka yango nyonso libanda. Nazotiya nyonso wana
pembeni. Nayei sémba epai na molimo na ngai. E Nkolo, kita.
Olobaki ete Opésá ngai bonsomi ya kopona.”

“Ezali bongo, mwana na Ngai.”
425 “Malamu, nafungoli motema na ngai pe makanisi na ngai.
Kota na kati, Nkolo Yesu.”
426 Pe simba Kondima makasi, Mopanga oyo ya Molimo,
YANGO ELOBI NKOLO. Gángá: “Aleluya!” Amen. Na bongo
kata bangúná nyonso oyo bazali liboso na yo. Amen. Yango
mpenza. Kata banguna nyonso. Soki mwa—mwa molimo moko
ekómi kosala ete ómiyoka lokola…Kata eloko yango, ná Liloba
na Nkolo.

Kasi nguya na biso, ezali: “Esengo ya Nkolo ezali nguya
na ngai.”
427 “Longwa mosika na ngai.” Pa! Kata ye na Liloba. Ézala
molimo mabe, ézala monguna, ézala maládi, ézala bokono, ézala
soko nini, kamata Liloba pe bimisa Yango, na Mopanga. Pe
soki obeti yango mbala ya liboso, emonani lokola eningani te,
beta yango lisusu, pe beta yango lisusu, pe beta yango lisusu.
Pe beta yango kino ótobola lidusu, lokola mwana ya soso azali
kobima na líki; to mpongo, oyo yo ozali. Koba kobeta mpo óbima
na mposo yango ya bokono. Pasola nzela na yo ya kobima, pe
loba: “Aleluya! Wapi oyo elandi?” Amen. Yango nde etumba.
Wana nde Sodá. Wana nde Sodá ya ekulusu. Iyo, misie. Boma
banguna nyonso.
428 Mpo na nini? Mpo na nini? Biso, Momboto mokonzi ya
Abraham, oyo ebongisámá liboso. Ntango Abraham aboyaki
nyonso oyo ekesanaki na Liloba na Nzambe, apasolaki nzela
na ye kati na bipekiselo nyonso oyo ezalaki koya liboso na
ye. Balobaki: “Mwasi na yo akómi mobangé mpenza.” Akataki
yangombalamoko pe alongolaki yango na nzela. Zabolo alobaki:
“Okoki kosala oyo te. Okoki kosala oyo wana te.” Abraham
akataki yango pe alongolaki yango na nzela. Abetaki yango,
abeti yango lisusu, kino amipasolelaki nzela kati na yango.

“Na sima wapi, Nkolo?”
429 “Yaka kotiya hema na yo awa.” Amataki pe atongelaki Ye
etumbelo kuna.
430 Amataki kuna, pe Satana ayaki, alobaki: “Sikawa,
nakoyebisa yo boye, esika oyo elongobani te.”

“Nakozala kaka awa. Longwa na mabelé na ngai.” Alobaki:
“Aleluya!
431 Lota alobaki: “Malamu ókita awa. Tozolekisa ntango moko
kitoko awa. tozali na ebongiseli na biso awa. Ee, mwasi na ngai
azali mokonzi ya société littéraire pe nyonso mosusu, kati na
engumba. Nalobi na yo, osengelaki koya awa.”

Sara alobaki: “Abraham…”
432 “Kanga monoko, Sala.” Aleluya! “Zala kaka wana. Oyo nde
esika Nzambe atii ngai. Awa nde esika nakozala.”
433 Awande esika Nzambe atii ngai.

Nkembo na Nkombo na nguya ya Yesu!
Tika ete Banje báfukama;
Boya na motole ya bokonzi,
Pe tólatisa Ye motole ya Nkolo na nyonso.

Natelemi likolo na Klisto, Libanga na nguya;
Nyonso mosusu ezali zelo ya kozinda,
Nyonso mosusu ezali zelo ya kozinda.

434 Ata liwa yango moko, biloko nyonso mosusu, ezali zelo ya
kozinda. Natelemi likolo naKlisto, Libanga na nguya.
435 “Momboto mokonzi ya Abraham.” Momboto mokonzi! Ee,
basodá ya solosolo ya Angletere bazali bato ya libota ya mokonzi
ya Angleterre, makila ya mokonzi, nyonso. PeMomboto mokonzi
ya Klisto ezali Lingomba oyo etondisami na Molimo Mosantu,
oyo etondi na Molimo Mosantu. Nini? Momboto mokonzi, na
nzela na elaka, na nzela na koningana te. Kasi, na nzela na
elaka ya Nzambe, bazui ngambo ya Liloba na Nzambe, pe
bákopasolela nzela na bango ata bongo, kogangáká: “Aleluya!”

Ata liwa eyei koloba: “Ezali koya kozua yo.”
436 Loba: “Pesa nzela, Yaladene. Nazali kokatisa na ngámbo.”
Koba komipasolela nzela, kino naMboka na elaka. Amen.
437 Eloko nini ekosalema ntango etumba esili? Nakomi kosilisa
sikoyo, ya solo mpenza. Ntango etumba esili, pe basantu bazongi
na Ndako na defilé, nalingi kotuna bino likambo moko, eloko
nini esalemaki?
438 Likambo nini esalemaki ntango Hitler akotaki na France?
Ee, balobaki ete bazalaki komona ata mapata te, mwa ngonga
moko, mpo na ba-mpépo. Lolenge ya kotambola ya basoda
Allemand. [Ndeko Branham abwaki makolo mibale na eteyelo—
N.D.E.] Bomoni, bazalaki ya kotelema, kotambola na defilé,
kosepela elonga.
439 Ntango Staline akómaki na Russie, na ntaka ya ba-kilometre
ebele, makálo ezalaki kolandana moko sima na mosusu, ezalaki
kobwaka ba-bombe na Berlin kino eloko moko te etikalaki.
Esuki wana. Pe ntango bakendeki, pe ba-Allemand yango…
Basodá ya Russie bazalaki kosepela, bakotaki kuna ná yango,
boyebi, mwa eloko ya ndéngé wana nde basalaka. Namonaki
yango na film, mokolo moko na Londres, ndenge bazalaki
kokota, likambo yango mpenza na film, ndenge esalemaki,
ntango bazalaki kokota, bazalaki kosepela. Oh! la la!
440 Ntango toyokaki ete etumba esili, togangaki, tobetaki
bapiólóló. Ntango bilombe bazongaki, tokendeki kokutana na
bango kuna. Bazalaki kogánga. Bazalaki kobelela. Cousin na
ngai moko azalaki kuna, alobaki, ntango azongaki, mibangé
nyonso…Basodá ya kala, oyo bazokáká makasi na masasi,
bazalaki kokoka kolamuka na mbeto te, na bongo bapusaki
bango likolo na masuwa ntango bakómaki, mpo bámona ndenge
Statue ya Liberté etelemi. Alobaki: “Bingambe mibali yango
bazalaki wana, bazalaki kaka kolela, pe komibwaka na nse
boye, ntango bamonaki Statue ya Liberté.” Bazalaki mosika
ya mboka mibu minei, mpo na kobunda, bitumba ya kafukafu
pe nyonso wana. Kasi bayebaki ete basi, balingami, bamamá,
bapapá, bána, ná baoyo nyonso bango bazalaki kolinga, bazalaki
mpenza na sima ya Statue ya Liberte. Ezalaki kotalisa ntina
oyo bango bazalaki kobunda. Oh, bapiólóló ebetamaki, pe

New York mobimba bagangaki makasi, yango esukisaki nyonso,
ntango bilombe na bango bakotaki na defilé. Oyo wana ekozala
eloko moke.
441 Mokolo moko, ntango Kaisala, sima na etumba monene
moko, alobaki: “Nalingi ete elombe mobundi na ngai ámata na
mpunda pe átambola pembeni na ngai na molulu monene oyo
ya kosepela elonga na biso likolo na monguna.” Pe bakonzi ya
basodá nyonso babongisaki nsálá ya monzele ya bikoti na bango
pe bangengisaki ba-nguba na bango, pe basalaki defilé, boyebi,
ndenge wana, lokola—lokola basodá ya solosolo ndenge wana.
Sima namwa ntango, mwamobangé mobali moko alekaki wana,
ná ba-mpota. Oh! la la! Atombolaki motómwamoke, pe akobaki
kotambola, ndenge wana. Kaisala alobaki: “Zela moke. Zela
moke. Yo,” alataki ata lokola so—sodámokonzi te, alobaki, “yaka
awa.”Alobaki: “Bilembo ya ba-mpota oyo, ozuaki yangowapi?”

Alobaki: “Kuna libanda na esika ya etumba.”
442 Alobaki: “Mata awa. Yo nde moto oyo nalingi áfanda
pembeni na ngai.”Mpo na nini? Atalisaki ete autaki na etumba.
443 E Nzambe, yokela mawa moto oyo akomizokisa loboko na
linzanza ya sardine pe akozua elembo ya mpota. Ngai nalingi
kozala na bilembo ya bitumba. Ndenge Polo alobaki: “Nazali
na bilembo ya mpota ya Yesu na nzoto na ngai.” Yango wana
nalingaka kobunda na esika ya etumba.
444 Mokolo moko, ntango Kapiténi-Mokonzi na biso monene
akoya, Oyo alatisaki biso molato ya etumba, Oyo apesi biso
molato ya etumba ya Nzambe, Molimo Mosantu, apesi biso
Liloba na Ye mpo tóbunda na Yango, akotelema wana; ntango
Kapiténi-Mokonzi monene na biso akoya likolo na mpunda,
nalingi komata na likalo pe kozonga Ndako elongo ná Ye.
Boye te? [Losambo balobi: “Amen.”—N.D.E.] Bongo ntango
nakosimba mwa mwasi na ngai na loboko, nakobalola miso epai
boye, pe nakomona bandeko na ngai ná basi na bango, ná bana
na bango, ntango tokobanda kotambola na kati ya ba-paradiso
wana ya Nzambe, pe mipepe ekotonda na ba-nzembo ya Banje,
kuna na likolo ndengewana, ekozalampenza kosepelamonene!
445 Pe ntango etumba ekosila, tokolata motole. Oh! la la! Oh,
basodá ya ekulusu, na ntongo oyo, bósembola loboko wana ya
kondima, pe bósimba Ebundeli oyo.
446 Olobi nini mpo na yango, ndeko mwasi, obelemi? [Ndeko
Branham asololi lisusu na ndeko mwasi oyo azali kobela—
N.D.E.] Bimisa Ebundeli wana, loba: “E Nzambe, etali ngai
te nini—nini zabolo alobaki na ngai, nyonso oyo moto mosusu
alobaki. Na ntongo oyo, nandimi.” [Ndeko mwasi alobi: “Ngai
pe nandimi.”] “Nandimi.”
447 Ndenge nalobaki mokolo mosusu wana, mwa…Nabanzi
eleki mwa ba-lomingo, mobali moko alotaki ndoto. Alotaki ete
zabolo azalaki mwa moto moko ya moke, ayaki mbangu epai

na ye. Alobaki: “Buu!” Pe apumbwaki sima, pe zabolo akómaki
monene koleka. “Buu!” Apumbwaki sima, pe zabolo akómaki
monene koleka. Sukasuka, zabolo akómaki monene lokola ye,
alingaki kolonga ye. Ayebaki ete asengelaki kobundisa ye na
eloko moko boye, na bongo atalaki na zinga-zinga. Amonaki
te eloko oyo akokaki kobundisa ye na yango. Akamataki kaka
Biblia. Pe zabolo alobaki: “Buu!” Alobaki na ye pe: “Buu!” pe
zabolo akómaki moke koleka, moke koleka, moke koleka. Pe,
sukasuka, abetaki ye pene na liwa, ná Liloba.
448 Ozali sodá, boye te, ndeko mwasi? [Ndeko Branham asololi
lisusu na ndeko mwasi oyo azali kobela—N.D.E.] Kamata
Liloba yango pe loba: “Ekomami.” Amen. “Nakokufa te.
Nakozala na bomoi. Nakofanda mpenza awa na tabernacle
oyo pe nakokumisa Nzambe mpo na bolamu na Ye, elongo na
bamosusu.”
449 Bino basantu, bondimi yango? [Losambo balobi: “Amen.”—
N.D.E.] Amen.

Togumba motó.
450 E Nkolo Nzambe, Mozalisi ya likolo pe nse, tika ete éyebana
lelo ete Ozali kaka Nzambe. Etali te boni nakoteya, makambo
boni nakoloba, Nkolo, Liloba moko kouta na Yo, ekokata
likambo.
451 Misuále oyo ezali awa, ezali kotalisa babeli. Nabondeli, Tata
na Likolo, ete mapamboli pe nguya na Yo ézala likolo na moko
moko na yango, wana natii maboko na ngai likolo na yango.
Nzambe, na Nkombo na Yesu Klisto, nabondeli ete Ópakola
misuále oyo na Bozali na Yo ya bulee, mpamba te ekomami na
Liloba. Ezali likambo oyo etelemeli Liloba te. Kasi elobami kati
na Liloba, ete: “Bazalaki kozuamisuále pe bilamba oyo esimbaki
nzoto na Polo. Milimo mabe ezalaki kobima kati na bato, pe
bazalaki kobika na maládi ndenge na ndenge.” Sikawa, biso
tozali Santu Polo te, kasi Yo ozali kaka Nzambe, pe Ozali kaka
Molimo Mosantu yango. Natii maboko na ngai likolo na misuále
oyo, na Nkombo na Nkolo Yesu, pe nasengi ete Yo ópambola pe
óbikisa moko na moko na bango.
452 Pe, Nzambe, alali awa na mbeto, oyo aumeli kolala wana,
azali na ye se mwana moke, bobele elenge mwasi kitoko.
Akokoka kozala na bomoi te, Nkolo. Satana asali ye mabe.
Pe balingami minganga ya mokili oyo, bameki nyonso oyo
bakokaki kosala, na ntembe te, mpo na kobikisa mwana oyo.
Bakoki na bango kosala yango te. Bakómi na suka ya mayele na
bango. Bayebi lisusu eloko ya kosala te. Kasi, Nkolo, nazali na
esengo mingi mpo ezali na mokapomosusu oyo ekomami. Tokoki
kobalola lokasa mosusu, pe na lokasa oyo, tomoni Monganga
Monene koya. Tosengeli na lisungi na Ye na ntongo oyo.
453 Sikawa, Nkolo, ekomami te awa na Liloba na Yo ete:
“Bilembo oyo ekolanda baoyo bakondima”? Nkolo, soki nazali

mondimi te, kómisa ngai mondimi sasaipi. Soki elenge mwasi
oyo azali mondimi te, kómisa ye mondimi sasaipi. “Bilembo oyo
ekolanda baoyo bakondima; soki batii maboko likolo na bato
na maládi, bakobika.” Ekomami lisusu: “Na Nkombo na Ngai
bakobenganamilimomabe.”Nkolo, oyo—oyo ezaliMaloba na Yo.
Ezali yaYo. Ezali Liloba naYo. Pe sikawa lokolamosali naYo…
454 Ndenge Olobaki: “Soki bato mibale to misato kati na bino
basangani, Ngai nakozala na kati na bino; pe soki boyokani, mpo
na likambomoko, pe bosengi, bokozua yango.”
455 Nzambe, mwana oyo akoki kozala mobeli oyo azali na mpasi
koleka na kati na ndako oyo, na ntongo oyo,mpo soki Yo te, akoki
lisusu kozala na bomoi ntango molai te, pe ye nde azali na mpasi
koleka. Na bongo, biso nyonso, tozali na boyokani, lokola basodá
nyonso oyo tozali awa. Pe kati na etónga oyo, Momboto mokonzi
ya Abraham azali.
456 Tozali kokende kokutana na Satana sasaipi. Malamu
ómilengela mpo na kobima, Satana, mpo milato na biso ya
etumba ezali kongenga, bendele ezali kopepa na mopepe; mibali
pe basi basimbi Mipanga, tozali sikawa koya kokutana na yo, na
ntina na elenge mwasi oyo. Satana, bima kati na ye. Tika mwana
yango. Lokola mapinga ya Nzambe na bomoi, tobeti móndengé
ná yo. Tika ye, na Nkombo na Yesu Klisto.
457 Nakei kotiela ye maboko. Pe, Satana, yo nde okangi mwana
oyo, yo nde osali mabe oyo. Nayebi ete ozali na makasi mingi
mpo na kobunda na moto, kasi ozali na makasi mingi te mpo
na kobunda na Nkolo na ngai, na bongo nayei na Nkombo na
Ye. Tika ye, yo molimo ya zabolo. Yo molimo mabe ya bokono,
bima kati na mwana oyo, pe tika ete akóma nsomi, kobanda lelo.
Nalobi yango, na Nkombo na Yesu Klisto.
458 Sikawa, Nkolo Nzambe, Yo Oyo osekwisaki bakufi pe
otalisaki ete Ozali Nzambe, zongisela elenge mwasi oyo
bokolongono ya nzoto pe makasi, mpo átelema awa kati na
ndako oyo. Zabolo abimi kati na ye!…?…kopesa ye nzoto
kolongono. Tika ete ázala na bomoi mpo na nkembo pe lokumu
na Nzambe.

Yango—Yango esili kolobama, sikawa tika ete ésalema.
459 Bato mosusu bazali awa, oyo balingi kotombola maboko pe
koloba: “Nalingi ete bábondela mpo na ngai. Nazali kobela.
Nasengeli na Nzambe”? Nayebi te soki totikali na ngonga boni.
Tozali na ntango oyo ekoki mpo bato oyo báleka awa. Nazali
komiyoka nabondisami mpenza na ntongo oyo. Iyo. Iyo. Nalingi
ete oya awa, Billy, pe tokozua, ntango mosusu, ndambo oyo
bazali awa, na ngámbo oyo, kaka bango. Bobele ndambo oyo
wana báyá liboso, na sima, tokozua ndambo oyo bazali na sima,
sima na bango, kino na molongo wana kuna. Na sima, tokozua
bango kaka ndenge wana, na bongo bako…

460 Pe sikawa nalingi ete Ndeko Neville ná bandeko na ngai
mosusu batei bátelema awa pembeni na ngai, awa, mpo bókoka
kolekisa bato bákita na nzela oyo lisusu. Malamu. Malamu.
Sikawa ngai…
461 Bato boni kati na bino balati molato na bango ya etumba?
[Losambo balobi: “Amen.”—N.D.E.]
462 (Ekobongwana sikawa. Bózonga na ndako, ekobonga
sikawa, bokobika.)
463 Amen. Oh! la la! Bino nyonso basodá, bóbimisa Mopanga.
Bóbimisa Mopanga, basodá ya ekulusu, bókoba kokende liboso,
bókoba kokende liboso.

Natelemi likolo na Klisto, Libanga na nguya.
Nyonso mosusu ezali zelo ya kozinda.

464 Malamu, boya boye, bókita mbala moko na ngámbo oyo.
Moto nyonso ázala kati na mabondeli sikawa, wana bazali
koleka.

NaNkombo na Yesu, bikisa mwasi oyo. Amen.
Bóbimisa Mopanga na bino sikawa. Bófanda kaka na bisika

na bino, wana bozali kosepela.
465 Na Nkombo na Yesu…?…na Nkombo na Yesu…?…na
Nkombo na Yesu…?…

Tokei, basodá Baklisto!
Tótambola lokola na etumba,
Ná ekulusu na Yesu
Liboso na biso.

466 “Pesa nzela, Satana!” Likambo yango nini, bino basodá?
Bokanisi te ete tokoki kolonga? [Losambo basepeli pe balobi:
“Amen.”—N.D.E.] Asili kolongama. Biso tozali balongi koleka
kati na Klisto Yesu. Milimo mabe nyonso tobengani yango, pe
nyonso mosusu. Amen.

Boya awa, bandeko na ngai!…?…
Nabondeli ete bobikisa…?…
Bikisa ndeko na ngai ya mobali, Doc; bikisa ye, Tata, na

Nkombo na Yesu.
NaNkombo naYesuKlisto, bikisamwasi oyo. Yaka…?…

467 Sikawa, akamataki…Esengelaki nátuna bandeko oyo
bazali na suka kuna. Bipai nyonso, Nkolo…?…
468 ENkoloNzambe,Mozalisi ya likolo pe nse! ENzambe, Oyebi
oyo ezali na motema ya mwasi oyo. Oyebi yango na mobimba.
Nabondeli mpo na bango mibale, mama pe papa. Na Nkombo na
Yesu Klisto, natiki…?…

NaNkombo na Yesu Klisto, na…?…
NaNkombo na Yesu Klisto, na…?…

469 Nzambe, zalá na ndeko na ngai ya mwasi. Toyebi, mibu ezali
kopusana, pe esali ete liwa elingi kokanga nzoto ya mwasi oyo.
Sikawa, na Nkombo na Yesu…?…
470 Na Nkombo na Yesu Klisto, pambola mwana mwasi oyo,
Nkolo. Bitumba na biso na eteyelo kuna, nayebi oyo azali koleka
na yango. Nabondeli ete Ópambola. Tika ete ábimisa Mopanga
yango, na ntongo oyo, pe ákende liboso!…?…Pambola mwana
mobali oyo, Nkolo; azali koya, azali kobelela Nkombo na Yo, na
ntongo oyo; nabondeli ete Ókende elongo na…?…
471 Nzambe, pambola ndeko na ngai ya mobali, Ópesa ye
bosenga na ye. Na Nkombo na Nkolo na biso Yesu, nalobi
yango!…?…

NaNkombo na Yesu Klisto, tobondeli.
Na Nkombo na Yesu Klisto, tobondeli.
Na Nkombo na Yesu Klisto, tobondeli.
Na Nkombo na Yesu Klisto, to…?…
NaNkombo na Yesu Klisto, tobondeli.
Na Nkombo na Yesu Klisto…?…
NaNkombo na Yesu Klisto…?…
NaNkombo naYesuKlisto, bikisa ndeko na ngaimobali.
Na Nkombo na Yesu Klisto…?…
NaNkombo na Yesu Klisto!
Na Nkombo na Yesu Klisto!
Na Nkombo na Yesu Klisto!
Na Nkombo na Yesu Klisto!
Na Nkombo na Yesu Klisto!

472 [Moto moko alobi: “Tata na ngai akufaki.”—N.D.E.] Nzambe,
sunga ye, na Nkombo na Yesu.

Nzambe, na Nkombo na YesuKlisto, to…?…
Nzambe, na Nkombo na Yesu!
Na Nkombo na Yesu Klisto…?…
NaNkombo naYesuKlisto, bikisa ndeko na ngai yamobali.
Na Nkombo na Yesu…?…
Bososoli sikawa?
E Nzambe, tika ete élongwa na…?…

473 Na Nkombo na Yesu Klisto, tobondeli!…?…Pesa ndeko
mwasi…?…
474 E Nzambe, koyeba ete mama moke ya motuya oyo, azali
koleka na mikakatano nyonso oyo, nabondeli, Nzambe, ete
Ó…?…likolo na ye.

Bimisa Mopanga yango, Ed, pe kende liboso, na Nkombo
na Yesu.
475 ENzambe, Bikisa mwasi oyo. Pesa ye bosenga na ye. Tika ete
átiaMopanga yango liboso na ye, na ntango yampasi.

ENzambe…?…nantongo oyo. Nabondeli ete Ó…?…
476 Tata, Nzambe, nabondeli ete Óbikisa ndeko na biso ya
mobali pe Ópesa ye nzoto kolongono. Pe na Nkombo na Yesu
Klisto…?…
477 Nzambe, nabondeli ete Óbikisa ndeko na biso ya mwasi,
Ópesa ye nzoto kolongono, naNkombo na YesuKlisto.
478 Tata, Nzambe, nabondeli ete Ókoka—Ókoka kobikisa ndeko
na biso ya mobali.

Bikisa ndeko na biso yamwasi, Nkolo!…?…
Tata, na Nkombo na Yesu, bikisa ndeko na biso ya mwasi

oyo, Tata.
479 Tata,…?…tobondeli na Nkombo na Yesu. Nzambe, bikisa
mwasi oyo.

E Nzambe, nabondeli ete Ó…?…
480 E Nzambe, pambola ye, Tata!…?…Tolingaka mibange oyo
mingi, Nkolo. Pe nabondeli ete Ókokisa bosenga na ye!…?…
481 Tata na biso na Likolo, nabondeli ete ndeko na ngai ya
mobali…?…E Nzambe,…?…ye, E Nzambe…?…sodá ya
ekulusu. Pe akobimisa Mopanga yango, na ntongo oyo, pe
ákende liboso.

Nzambe, biso…?…Pesa ye, ENkolo, bosenga na ye.
482 Nzambe, pambola ndeko mobali…?…Nabondeli ete
Óbikisa ye, Nkolo! …?…Pesa ye mposa ya motema na ye,
na Nkombo na Yesu Klisto.
483 E Tata na Likolo, elenge oyo motei ya Nsango-
malamu, mongongo na ye…?…Wana asukolaki yango na
nzungu…?…Nzambe, nabondeli ete Ó…?…Pe wana
mapinga monene ya Nzambe ezali kokende liboso sikawa,
ná Mipanga batomboli, pesa ye elonga, Nkolo. Mobali na ye
oyo, Nkolo, oyo alongolamaki na mbeto ya bato na cancer epai
alalaki, kobunda na liwa ya cancer, pe minganga basundolaki
ye, azalaki kokende. Pe ye oyo, na ntongo oyo, elenge sodá ya
ekulusu. Pesa ye makasi, Nkolo, mpo namosala na Yo, tobondeli,
na Nkombo na Yesu.
484 Nalingi ete elenge mwasi wana…Ezali na likambo mosusu
ná mwa motei oyo. Yaka awa, Ndeko Kidd. Mobali oyo
lopitalo ezongisaki ye na ndako, eumeli te, azalaki kobunda
na liwa, cancer eliaki ye. [Ndeko mwasi Kidd alobi: “Eleki
mobu moko.”—N.D.E.] Eleki mobu moko. [“Mibale.”] Eleki mibu
mibale, na bokono ya prostate. Monganga na ye apesaki ye kaka
mikolo moke na bomoi. Pe na ntongo moko, tokendeki kuna, na

ntongomakasi, tobondelaki mpo na ye, kaka ndenge touti kosala
mpo na bino, pe bazali lisusu komona ata elembo na yango
te. [Losambo basepeli.] Abikaki. Amen. Ye—ye…[Ndeko mwasi
Kidd alobi: “Basengelaki kondima yango.”] Akómi na kiló mingi
sikawa koleka oyo azalaki na yango liboso. Ye ná mwasi na ye
bazali kati na elanga ya Nsango-malamu, ntango mosusu liboso
ngai nábotama. Ye oyo sikawa…[Ndeko mobali Kidd alobi:
“Mibu ntukumitano namitano.”] Mibu ntukumitano namitano.
Liboso ete nábótama, bango bazalaki koteya Nsango-malamu.
Pe ye oyo, abiki, na mibu ntuku nsambo namitano to…[“Ntuku
mwambe na moko.”] Ntuku mwambe na moko. [Ndeko mobali
Kidd alobi: “Touti kosala mayangani ya kolamuka, ya póso
mibale, koteya mpokwa nyonso.”] Mayangani ya kolamuka ya
pósomibale, auti kosalamayangani ya kolamuka ya pósomibale,
pe ateyaki mpokwa nyonso. Mibu ntuku mwambe na moko,
abiki, na cancer, na bobange na ye.
485 Malamu, ndeko mwasi, ekómi ntango na yo sikawa. Ondimi?
[Losambo basepeli pe balobi: “Amen.”—N.D.E.] Tokei, Basodá
Baklisto. Malamu, ndeko mwasi. Bino, moko na moko na
bino, tokosala nini? YANGO ELOBI NKOLO. Tósala nini,
tóumela awa?
486 Satana, okwei. Tozali koya kuna sikawa. Tozali kokoba
kotambola kino na Mboka ya elaka. Ezali nini? “Ngomba oyo
ezali nini, liboso na Zorobabel? Nani yango atelemi wana liboso?
Okolalisama na nse.” Mpo na nini? Na Mopanga ya mino mibale,
tokokata-kata ye kino ákweya na nse. Ya solo. Malamu.

Tokei, basodá Baklisto!
Tótambola lokola na etumba,
Ná ekulusu na Yesu
Liboso na biso;
Klisto, Nkolo na bokonzi,
Azali kokende kobunda na moyini; (ná Liloba
na Ye)

Azali kakamba biso na etumba,
Botala, bendele na Ye!
Tokei, basodá Baklisto!
Tótambola lokola na etumba,
Ná ekulusu na Yesu
Liboso na biso.

487 Aleluya! Bazalaki kosala nini? Eloko ya liboso oyo ezalaki
kokende, na etumba, mpo na Yisraele, eloko ya liboso ezalaki
nini? Bayembi nde bazalaki kokende liboso. Eloko nini ezalaki
kolanda? Sanduku. Na sima nde etumba. Malamu. Bondimi
yango sikawa? [Losambo balobi: “Amen.”—N.D.E.] Tóyemba
Tokei, Basodá Baklisto. Tozali kolongola ntembe nyonso.
Tótelema sikawa, tokei na etumba.

Tótelema sikawa, biso nyonso.

Tokei, basodá Baklisto!
Tótambola lokola na etumba,
Ná ekulusu na Yesu
Liboso na biso;
Klisto, Nkolo na bokonzi,
Azali kokende kobunda na moyini;

Tokolonga ye ndenge nini? Na Liloba.
Azali kakamba biso na etumba,
Bótala, bendele na Ye kopepa!
Tokei, basodá Baklisto!
Tótambola lokola na etumba,
Ná ekulusu na Yesu
Liboso na biso.
Biso, tokabwani te,
Tozali biso nyonso nzoto moko;
Moko na elikia pe na malakisi,
Moko na bolingo.

488 Moto nyonso oyo andimi sikawa, áloba: “Amen.” [Losambo
balobi: “Amen.”—N.D.E.] Aleluya! Bondimi yango? [“Amen!”]
Tozali balongi. Banguna nyonso bazali wapi? Na nse ya makolo
na biso. Tokómi banani lelo oyo? Tosekwi kati naKlisto!
489 Sikawa, esili, ndeko mwasi. [Ndeko Branham asololi lisusu
na ndeko mwasi oyo azalaki kobela—N.D.E.] Ondimi yango?
Zonga na ndako sikawa. Okómi komiyoka malamu? Alobi ete
akómi komiyokamalamu sikawa. Nyonso ekómimalamu.
490 Bato boni kati na bino bakómi komiyokamalamu? [Losambo
basepeli makasi pe balobi: “Amen.”—N.D.E.] Pe ntango
bagangaki, etutu ekweyaki, amen, pe babotolaki yango. Amen.
Babotolaki engumba yango. Amen! Amen! Bondimeli Ye?
[“Amen.”]
491 Sikawa, bobosana liyangani ya mpokwa ya lelo te. Ndeko
Neville akozala awa na mpokwa, pe akoteya biso liteya malamu.
Pe mokolo ya lomingo, lomingo ekoya, soki Nkolo alingi,
nakozala awa.
492 Sikawa tóyemba, wana tozali kobima. Pe sikawa, ntango
tokobima libanda, tokende wana tozali koyemba Tokei, Basodá
Baklisto. Pe kobanda lelo, kobanda sikawa, bozongisa lisusu
Mopanga yango na ebombelo na yango ata moke te. Bobimisa
yango. Tólonga. “Babimaki na kolonga pe mpo na kolonga
lisusu.”Malamu, tózongela eteni wana ya liboso.

Tokei, basodá Baklisto!
Tótambola lokola na etumba,
Ná ekulusu na Yesu
Liboso na biso. 

